
Хатлон: вусъати бунёди мактабњо

Баррасии масоили рушди

 Мо бо китобњои дарсиамон
ифтихор дорем 

Ташаккулбахши шахсият

Омили муњими таъмини бехатарї 
аз тањдидњои муосири иттилоотї

Таъмини либоси мактабї 
ќонеъкунанда аст?

Њамватанони азиз!
Њамаи шуморо ба ифтихо-

ри Рўзи вањдати миллї ва ба 
имзо расидани Созишномаи 
умумии истиќрори сулњ ва ри-
зоияти миллї, ки яке аз санањои 
муњимму таърихии Тољикистони 
соњибистиќлол мебошад, самимо-
на табрик гуфта, ба њар як хона-
дони кишвар саломатї, рўзгори 
пурсаодат ва комёбиву иќболи 
нек орзу менамоям.

Бисту чор сол мешавад, ки мо – 
сокинони Тољикистони бињиштосо 
дар фазои сулњу вањдати миллї 
кору зиндагї дорем. Тайи ин солњо 
кулли сокинони кишвар хуб дарк 
намуданд, ки вањдати миллї зами-
наи саодати мардум ва тањкурсии 
пешрафту ободии Ватани азизи мо 
– Тољикистон мебошад.

Бисёр рамзист, ки Рўзи вањдати 
миллї дар соли љашни муќаддасу 
бузурги миллиамон 30 – солагии 
истиќлоли давлатї таљлил мегар-
дад.

Ин рўзро мо њамчун рўзи 
пирўзии миллати куњанбунёди 
тољик бар ќуввањои ањриманї, 
њамчун рўзе, ки ба фољиаи мил-
лат нуќта гузошт ва њамчун рўзи 
аз имтињони сахту сангини таърих 
гузаштани давлати тољикон таљлил 
мекунем.

Дар љанги тањмилии 
шањрвандие, ки дар оѓози давро-
ни соњибистиќлолии кишварамон 
ба вуќўъ пайваст, дањњо њазор 
њамватанони бегуноњи мо ќурбон 
шуданд, дањњо њазор модарон бе 
фарзанд, занон бе саробон ва тиф-
лон ятим монда, зиёда аз як мил-
лион нафар шањрвандони мо дар 
дохилу хориљи мамлакат ба гуреза 
табдил ёфтанд.

Хатари аз њама дањшатнок дар 
он шабу рўзњо ин буд, ки эњтимоли 
пароканда шудани миллати тољик 
ва аз байн рафтани давлати љавони 

тољикон ба воќеияти талхи таъри-
хи муосири мамлакат табдил ёфта 
буд.

Мардуми шарифи Тољикистон 
хуб дар ёд доранд, ки раванди 
истиќрори сулњу субот ва вањдати 
миллї њанўз аз Иљлосияи XVI-уми 
сарнавиштсози Шўрои Олии киш-
вар оѓоз гардида буд.

Мањз дар натиљаи амалї гар-
дидани ќарорњои иљлосияи 
воќеан таърихї дар мамлакат ба-
рои барќарорсозии сулњу оромї, 
њамдигарфањмї, ризоияти миллї, 
бунёди аркони давлати демократї, 
њуќуќбунёд, дунявї, љомеаи озоди 
шањрвандї, низоми њуќуќии адо-
латпеша ва оѓози барномањои руш-
ди иљтимоиву иќтисодї заминаи 
устувор гузошта шуд.

Мехоњам бо ифтихор хотир-
нишон созам, ки дар ин раван-
ди мушкилу таќдирсоз, яъне 
таъмин намудани сулњу оромї, 
њамдигарфањмї ва вањдати миллї 
наќши њалкунанда танњо ба марду-
ми Тољикистон тааллуќ дорад.

Зеро фаќат майлу иродаи мар-
думи кишвар ба роњбарияти давлат 
ва Њукумати мамлакат барои раси-
дан ба њадафи ягона дар он айём – 
таъмин намудани сулњу оромї, су-
боти сиёсї ва вањдати миллї неру 
мебахшид.

Имрўз вањдати миллї ба яке аз 
арзишњои муњимми љомеаи мо таб-
дил ёфтааст ва масъалаи вањдату 
ягонагї дар кору фаъолияти давлат 
ва њар як фарди љомеа ќадру ман-
залати баланд ва љойгоњи муњим 
дошта, мардуми Тољикистон ин 
арзиши миллиро њамеша гиромї 
медоранд ва онро њифз мекунанд.

Аз баракати сулњу оромї мо 
наќшањои худро доир ба пешраф-
ти босуботи кишвар, ободониву 
созандагии Ватан ва зина ба зина 
бењтар гардонидани сатњу сифати 
зиндагии мардум дар доираи чор 

њадафи стратегии миллї муайян 
ва муттањид намудем, ки имрўз бо 
дастгирии самимона ва саъю тало-
ши ватандўстонаи халќамон дар 
љодаи амалї гардонидани онњо бо 
ќадамњои устувор пеш рафта исто-
даем.

Имрўз мардуми шарифи 
Тољикистон хуб дарк кардаанд, ки 
амалї гардидани њамаи омолу орзу 
ва наќшаву ниятњои њар фарди 
љомеа, пешрафту тараќќиёти дав-
лат ва ободии Ватан мањз ба сулњу 
оромї, суботи комили сиёсї ва 
вањдати миллї вобаста мебошад.

Хусусан, дар шароити нињоят 
њассоси љомеаи љањонї, торафт 
мураккаб шудани авзои сиёси-
ву иќтисодии љањон, пањншавии 
беморињои сироятї ва печида 
гардидани раванду тамоюлњои 
љањонишавї њифзи сулњу суботи 
љомеа ва тањкими вањдати миллї 
аз љумлаи вазифањои муќаддаси 
њар як фарди бонангу номуси 
миллат ба шумор меравад.

Њоло ки мо дар давраи омодагї 
ба таљлили 30-юмин солгарди 
истиќлоли давлатї ќарор дорем, 
бояд тамоми имконияту неру ва 
саъю талоши худро ба он равона 
созем, ки ин љашни муќаддасу бу-
зурги миллиамонро дар рўњияи ба-
ланди ватандўстиву ватанпарварї, 
созандагиву бунёдкорї, тањкими 
вањдати миллї ва дастовардњои са-
зовор истиќбол гирем.

Бори дигар фарорасии Рўзи 
вањдати миллиро ба тамоми мар-
думи шарифи кишвар самимона та-
брик гуфта, ба њамаи онњо рўзгори 
ободу осуда, бахту иќболи баланд 
ва ба Тољикистони мањбубамон 
вањдату оромии љовидона орзу ме-
намоям.

Рўзи Вањдати миллї муборак бо-
шад, њамватанони азиз!

Комёбињои мо аз файзи вањдат аст
Паёми шодбошии Асосгузори сулњу вањдати миллї – Пешвои миллат, Президенти 

Љумњурии Тољикистон, муњтарам Эмомалї Рањмон ба ифтихори Рўзи Вањдати миллї

сањ. 6

Дар шањри Душанбе тањти унвони «Вањдати миллї — омили пешрафти давлату миллат» њамоиши тантанавї ва барномаи бошукўњи фарњангї баргузор гардид.

ПАЁМИ ЊАФТА

Синфхонањои нав барои омўзиши 
барномањои компютерї ва дўзандагї 

 ДОВТАЛАБ - 2021  БУНЁДКОРЇ

 ОЗМУН

ММТ: аз 1 то 7 июл даври асосии имтињони 
марказонидаи дохилшавї баргузор мегардад

Олимпиадаи байналмилалї оид ба арифметикаи менталї

Бинои нави таълимии коллељ

Аз 1 то 7 июли соли равон 
даври асосии имтињони 

марказонидаи дохилшавї,  
имтињонњои эљодї ва мањорати 
махсус ба муассисањои таъли-
мии тањсилоти миёна ва олии 
касбии мамлакат  баргузор ме-
гардад.

Тавре котиби маркази мат-
буоти Маркази миллии тестии 
назди Президенти Љумњурии 
Тољикистон Замира Абдуса-
ломзода иброз дошт, дар баро-
бари баргузор гардидани даври 
асосии имтињонњо барои довта-
лабон ба муассисањои таълимии 
тањсилоти миёна ва олии касбї,  
имтињонњои эљодї ва мањорати 
махсус низ дар донишгоњу 
донишкадањо доир мегардад. 
Имтињонњои эљодї ва мањорати 
махсус аз љониби масъулони 
донишгоњу донишкадањо ќабул 
ва бањогузорї гардида, балњои 
бадастовардаи њар як довта-
лаб аз имтињонњои эљодї ва 
мањорати махсус ба Маркази 
миллии тестї фиристода шуда, 
бо балњои имтињонњои асосї 
зам мегардад.

Декани факултаи энергети-
ка, котиби масъули комисси-
яи ќабули имтињонњои дохил-
шавии Донишгоњи техникии 
Тољикистон ба номи М. Осимї 
Љамшед Рањимов иттилоъ 
дод, ки дар донишгоњи мазкур 
имтињонњои эљодї ва мањорати 
махсус аз 1 то 8 июли соли ра-
вон доир мегарданд.

Ба гуфтаи њамсуњбати мо, аз 
довлатаб барои иштирок дар 
имтињонњои эљодї ва мањорати 
махсус шиноснома, даъватно-
маи ММТ ва расид (квитансия, 
маблаѓи он 30 сомонї, ки инро 
Хадамоти зиддиинњисории 
назди Хукумати Љумњурии 
Тољикистон муќаррар  наму-
дааст)  талаб карда мешавад. 
Дар Донишгоњи техникии 

Тољикистон ба номи М. Осимї 
аз рўи ду ихтисос, меъморї 
ва дизайни муњити меъморї 
имтињонњои эљодї ва мањорати 
махсус доир мегардад. Дар 
имтињонњои њайати њакамон 
масъулони асосии донишгоњ ва 
устод иштирок менамоянд.

Мавсуф зикр намуд, довта-
лабоне, ки дар даври иловагии 
баќайдгирї номнавис гарди-
данд, ё дар даври асосии аз 
имтињонњои эљодї ва мањорати 
махсус иштирок карда натаво-
нистаанд, рўзњои 9 ва 10 июл 
дар даври иловагї иштирок 
карда метавонад.

Ба гуфтаи котиби марка-
зи матбуоти Маркази мил-
лии тестии назди Президенти 
Љумњурии Тољикистон,  барои 
таъмини шаффофият ва назора-
ти раванди имтињонњо дар њар 
маркази имтињонї комиссияи 
љамъиятї фаъолият мекунад, ки 
њайати онро маќомоти иљроияи 
мањаллии њокимияти давлатии 
шањр ё ноњияе, ки дар њудуди он 
маркази имтињонї амал меку-
над, муайян ва тасдиќ кардааст.

Инчунин, дар шароити 
пањншавии бемории COVID-19 
як ќатор тадбирњои иловагї 

ба наќша гирифта шудаанд. Аз 
љумла, њар як маркази имтињонї 
бо мавод ва воситањои зарурї 
тибќи талаботи санитарию 
гигиенї ва эпидемиологї таъ-
мин мегардад. Дар њар як мар-
кази имтињонї иловатан як 
корманди техникї барои анљом 

додани корњои безараргардонї 
дезинфексия љалб мегар-
дад. Корњои тамизгардонї 
зиддиуфунї, дезинфексия як рўз 
пеш аз оѓози имтињонњо шурўъ 
гардида, дар ин рўз поксозии 
њамаи синфхонањои имтињонї 
ва њуљрањои дигар ба куллї 
анљом дода мешавад. Њамчунин 
дар њар як маркази имтињонї 
бунгоњи тиббї ташкил гардида, 
бо кормандони тиб ва маводи 
зарурї барои ёрии аввалини 
тиббї таъмин карда шудааст. 
Пеш аз воридшавии довтала-
бону шахсони дигар ба маркази 
имтињонї њарорати бадани њар 
яки онњо санљида мешавад.

Ёдовар мешавем, довтала-
боне, ки дар даври иловагии 
баќайдгирї аз 10 то 30 июн 
њуљљатњои худро месупоранд, 
имтињонњои дохилшавиро баъд 
аз љамъбасти даври асосї мегу-
заранд.

Дар Љамоати дењоти Ворухи шањри Исфара ду синфхонаи 
нави таълимї барои омўзиши барномањои компютерї 

ва дўзандагї дар заминаи инфрасохтори намояндагии филиа-
ли Маркази таълими калонсолони Тољикистон бунёд гардида, 
аз љониби Агентии мењнат ва шуѓли ањолии Вазорати мењнат, 
муњољират ва шуѓли ањолии Љумњурии Тољикистон њар синфхона 

бо 10 мошинаи дўзандагї ва 10 дастгоњи компютерии муосир таъ-
мин гардиданд.  Дар заминаи ин синфхонањо имкон дорад, ки дар 
ду баст то 80 нафар хоњишманд аз њисоби ањолии бекор ва бекасб 
ба касбомўзї фаро гирифта шаванд.

Тавре аз Вазорати мењнат, муњољират ва шуѓли ањолии 
Љумњурии Тољикистон ба АМИТ «Ховар» иттилоъ доданд, дар 
љараёни  ифтитоњи синфхонањои таълимї муовини якуми вази-
ри мењнат, муњољират ва шуѓли ањолии Љумњурии Тољикистон 
Абдуѓаффор Рањмонзода ва  муовини якуми раиси вилояти Суѓд, 
раиси шањри Исфара ва дигар намояндагони маќомоти дахлдор  
иштирок намуданд.

Ба ифтихори љашни Вањдати миллї ва сазовор пешвоз 
гирифтани 30-солагии Истиќлоли давлатии Љумњурии 

Тољикистон дар Муассисаи давлатии таълимии коллељи 
омўзгории шањри Турсунзода бинои нави таълимї иборат аз 
маркази машваратии тестї, маркази њунаромўзии истењсолї  

ва синфхонањои иловагї ба истифода дода шуд.
Дар ифтитоњи бинои нав раиси шањри Турсунзода Парвиз 

Акрамзода, муовини вазири маориф ва илми Љумњурии 
Тољикистон Нуралї Собирзода, омўзгорону донишљўён ва 
мењмонон ширкат намуданд.

Раиси шањри Турсунзода Парвиз Акрамзода  зикр кард, 
ки дар партави сиёсати маорифпарваронаи Пешвои миллат 
љињати омўзиши илму дониш дар кишвар ба толибилмон 
имкониятњои мусоид фароњам оварда шудааст. Чунонки 
муовини вазири маориф ва илми Љумњурии Тољикистон 
Нуралї Собирзода изњор дошт, эътимод дорам, омўзгорону 
донишљўёни коллељи омўзгории шањри Турсунзода сазовори 
боварии муњтарам Пешвои миллат гардида, ба сатњу сифати 
таълим бештар таваљљуњ зоњир намуда, илмро њамчун пояи 
устувори давлат ва љомеа дониста, барои рушди пайвастаи он 
кўшиш ба харљ медињанд. 

Дар идома як зумра  омўзгорону донишљўён барои 
сањми муносиб дар рушди соња ва иштироки фаъолона 
дар чорабинињои сиёсиву љамъиятї бо ифтихорномаву 
сипосномањои Вазорати маориф ва илм, маќомоти иљроияи 
њокимияти давлатии шањр ва Кумитаи иљроияи Њизби Халќии 
Демократии Тољикистон дар шањр сазовор гардиданд.

 

Дар литсей-интернати Президентї 
ба муносибати раёсати Љумњурии 

Тољикистон дар Созмони Њамкории Шанхай 

(СЊШ) бо супориши Њукумати Љумњурии 
Тољикистон, Вазорати корњои хориљии 
Љумњурии Тољикистон, Комиссияи миллї оид 
ба корњои ЮНЕСКО дар Тољикистон якљо бо 
Академияи STEEM — тањсилоти Империяи 
дониш ва иштироки зиёда аз 130 нафар 
толибилм аз кишварњои СЊШ бори нахуст 
олимпиадаи байналмилалї оид ба арифметикаи 

менталї баргузор гардид.
Мусобиќоти зењнии Олимпиадаи 

байналмилалї оид ба арифметикаи менталї 
имкон медињанд, ки 
омилњои њамкории 
судмандро, ки дар 
консепсияи мављудият 
ва фаъолияти СЊШ љой 
дода шудаанд, татбиќ 
гардад.

Њамчунин, зикр 
гардид, ки Љумњурии 
Тољикистон як навъ 
пуле шудааст, ки на 
танњо сиёсатмадорон, 
дипломатњо ва дигар 
шахсиятњоро, балки 
кўдаконро ба њам васл 
мекунад, ки дўстї ва 
таассуроти онњо тамоми 
умр боќї мемонад 
ва дўстони наве, ки 

онњо дар рафти муошират пайдо мекунанд, 
барои муттањидшавии бештар ва самараноки 
кишварњоямон дар оянда мусоидат намояд.

Ёдовар мешавем, ки натиљаи озмун 25 июни 
соли равон  дар муассисаи мазкур љамъбаст 
гардида, ѓолибони олимпиадаи байналмилалї 
оид ба арифметикаи менталї бо “Ифихорнома” 
ва туњфањо ќадрдонї мегарданд.

 Нишасти минтаќавї оид ба омодагї ба бознигарии миёнамуддати Дањсолаи байналмилалии амал «Об барои рушди устувор, солњои 2018-2028» доир шуд.

МАОРИФ ВА ЉОМЕА
 РОБИТА ЊАМОИШ

МИЗИ  МУДАВВАР

 САБЌАТ

Форуми иќтисодии Созмони 
Њамкории Шанхай 

Пояи рушду суботи љомеа

Бењтарин донандагони китоби «Тољикон» дар Хатлон

Љумњурии Тољикистон 
њиссаи савдои 

хориљиро бо давлатњои Со-
змони Њамкории Шанхай 
(СЊШ) то 61 фоиз афзоиш 
додааст, ки бузургтарин ша-
рикони тиљоратии кишвар 
Россия, Чин,  Ќазоќистон ва 
Ўзбекистон ба њисоб мераванд.  
Ин матлабро  Вазири рушди 
иќтисод ва савдои Љумњурии 
Тољикистон Завќї Завќизода 
дар Форуми иќтисодии Со-

змони Њамкории Шанхай, 
ки имрўз  дар сатњи вази-
рони иќтисод ва робитањои 
иќтисодии хориљї дар мавзўи 
«Таќвияти њамкорињо дар 
самтњои иќтисоди раќамї, 
тиљорати электронї ва инно-
ватсия» дар Душанбе доир гар-
дид, баён намуд.

Дар  форум вазирон ва на-
мояндагон аз кишварњои аъзо 
ва нозири СЊШ - Россия, Чин, 
Ќазоќистон, Ќирѓизистон, 

Њиндустон, Покистон, 
Ўзбекистон, Афѓонистон, Бе-
ларус, Озарбойљон, Эрон ва 
намояндагони бахши хусусї 
иштирок намуданд.

Зикр шуд, ки дар асоси 
дастуру супоришњои Пеш-
вои миллат дар кишвар ба-
рои раќамикунонии соњањои 
иќтисоди миллї, тиљорати 
электронї ва содагардо-
нии расмиёти савдо як зумра  
корњои назаррас амалї шу-
даанд. Ќабули консепсия ва 
барномаи рушди иќтисоди 
раќамї, расман ба фаъолият 
оѓоз намудани Портали сав-
дои Тољикистон аз соли 2019,  
ки то имрўз аз он зиёда аз 270 
њазор нафар аз 40 кишвари 
љањон истифода намудаанд, аз 
љумлаи ин тадбирњо мебошад.

Иброз гардид, ки солњои 
охир минтаќаи СЊШ дар 
соњањои рушди иќтисоди 
раќамї, тиљорати электронї 
ва инноватсия ба пешрафти 
чашмрас ноил гардидааст, 
аммо дар ин самтњо њанўз њам 
имкониятњои зиёди истифода-
нашуда мављуданд. 

Иттилоъ дода шуд, ки сав-
дои электронї таќрибан 20 фо-
изи савдои љањониро ташкил 
дода, тибќи арзёбии коршино-

сони соња он то соли 2025 то 25 
фоиз афзоиш меёбад.

Дар Форум вазири рушди 
иќтисоди Федератсияи Россия 
М.Рошетников, вазири сав-
до ва њамгироии Љумњурии 
Ќазоќистон Б. Султанов, ва-
зири иќтисоди Љумњурии Ис-
ломии Афѓонистон Х. Карима, 
муовини вазири сармоягузорї 
ва савдои хориљии Љумњурии 
Ўзбекистон О.Рустамов, 
муовини вазири иќтисоди 

Љумњурии Озарбойљон 
А.Элнур ва роњбарони ди-
гар њайатњо оид ба густари-
ши њамкории муштарак дар 
самтњои иќтисоди раќамї, 
тиљорати электронї ва ин-
новатсия баромад намуда, аз 
расми мењмоннавозї ва дар 
сатњи зарурї ташкил намудани 
форум ба љониби Тољикистон 
бањои баланд доданд ва омода-
гии худро љињати њарчї бештар 
таќвият додани муносибатњои 
тиљоратию иќтисодї дар до-
ираи СЊШ иброз доштанд.

Дар охири форум бо 
маќсади њарчї бештари 
таќвияти њамкории минбаъ-
да дар самтњои зикршуда, дар 
доираи СЊШ аз љониби ишти-
рокчиёни Форум «Эъломияи 
Душанбе» ќабул гардид.

Чанд рўз ќабл дар 
маљлисгоњи Донишка-

даи љумњуриявии такмили их-
тисос ва бозомўзии корман-
дони соњаи  маориф бо ибти-
кори роњбарияти донишкада 
њамоиши илмї дар мавзўи 
«Вањдат - наљоти миллат ва 
баќои давлат» баргузор шуд. 

Њамоишро ректори  муасси-
саи мазкур, доктори илмњои  
таърих Хоналї Ќурбонзода 
ифтитоњ намуда, дар хусуси 
таљлили Рўзи вањдати миллї 
дар кишвар сухан ронд. Си-
пас, муовини сардори раё-
сати тадќиќоти масъалањои 
соњавии Маркази тадќиќоти 
стратегии назди  Президен-
ти Љумњурии Тољикистон 
Имомназар Каримиён дар 
мавзўи «Вањдат- наљоти мил-
лат ва баќои давлат» њарф 
зад. 

Мушовири бахши 
робитањои хориљии Иттифоќи 
нависандагони Тољикистон, 
шоир Абдуллои Рањнамо су-
ханронии худро ба  мавзўи 
«Тањаввули мафњуми 
«Вањдат» ва вазъияти имрўзи 
он дар Тољикистон» бахшид.  
Мавсуф  зикр кард, ки вањдат 
чун падидаи сиёсї сабаби 
баќою њастии миллат гардид. 
Ў њамчунин, таъкид кард, ки 
Созишномаи  истиќрори сулњ 
ва вањдати миллї аз назари 
эътибори худ њамрадифи Эъ-

ломияи истиќлолияти давлати 
Љумњурии Тољикистон ба шу-
мор меравад. Муовини дирек-
тори Институти шарќшиносї 
ва мероси хаттии Академияи 
миллии илмњои Тољикистон, 
шоир Бењрўзи Забењулло дар 
масъалаи «Наќши омўзгор дар 
таъмини раванди сулњ» сухан 

ронда, зимнан изњор дошт, ки 
барои устодону омўзгорони 
муассисањои таълимї адаби-
ёти классикии  форсу тољик 
сарчашмаи беминнат дар 
масъалаи омўзонидани ѓояњои 
сулњу оштї ва вањдату ягонагї 
ба шогирдон мебошад. Ном-
бурда дар хусуси аќидањои 
вањдатгароёнаи Њофизи 

Шерозї, Саъдї, Абдурањмони 
Љомї, Љалолиддини Балхї 
ва  бахусус,  Фаридаддини 
Аттор ва маснавии  «Мантиќ-
ут-тайр»-ў, ки дар он тарѓибу 
талќини ягонагию муттањидї 
равшану барљаста ба 
мушоњида мерасанд, бо таф-
сил сухан ронд. Китобдори 

мактаби №67-и ноњияи Рўдакї 
Бекназар Худойназаров ва 
рўзноманигор Шодї Раљабзод 
андешањои худро пиромуни 
Созишномаи истиќрори сулњ 
ва вањдати миллї дар  љумњурї 
њамчун санади сарнавиштсози 
таърихї баён намуданд.     

Ш. СУЊАЙЛ,
«Омўзгор»

Дар Донишгоњи давлатии Бохтар 
ба номи Носири Хусрав бо 

ташаббуси Кумитаи иљроияи ЊЊДТ 
дар вилояти Хатлон даври сеюми 
мањфил – озмуни љумњуриявї тањти 
унвони «Наќши китоби «Тољикон»-и 
Бобољон Ѓафуров дар шинохти асолати 
миллї» миёни донишљўёни мактабњои 
олї ва хонандагони синфњои 10-11-
и муассисањои тањсилоти умумї доир 
гардид.

Дар озмуни мазкур беш аз 25 нафар 
иштирок намуда,  миёни хонандагони 
муассисањои тањсилоти миёнаи умумї 
ба љойи якум Мунира Бобоева аз шањри 
Кўлоб, ба љойи дуюм Саёњат Назарова аз ноњияи Восеъ ва ба љойи сеюм Тоиршои Ќадамшо аз 
ноњияи Шамсиддини Шоњин шарафёб гардиданд. Миёни  донишљўён љойи аввалро Шарифхон Азизї 
аз шањри Бохтар, љойи дуюмро Муборакшоњ Юсуфов аз ноњияи Данѓара ва љойи сеюмро Шањноза 
Шарифова аз ноњияи Љайњун сазовор  шуданд.

Наљоти миллат ва баќои давлат

Дар Донишка-
даи иќтисод ва 

савдои ДДТТ мизи му-
даввар тањти унвони 
“Вањдат – пояи рушду 
суботи љомеа” баргу-
зор гардид. Дар он оли-
мон, устодони дониш-
када ва намояндагон 
аз донишгоњњои олии 
шањри Хуљанд ишти-
рок намуданд.

Директори дониш-
када, дотсент Њомид 
Њошимзода Њасан дар 
бораи арзиши Вањдати 
миллї ва ањамияти 

таќдирсози он сухан 
гуфт.

Мавсуф иброз 
дошт, ки ин воќеаи 
таърихї, пеш аз њама, 
бо кўшишу талошњои 
ќањрамононаи Пеш-
вои миллат, муњтарам 
Эмомалї Рањмон ба 
даст омад ва њаёти 
имрўзаи осоиштаву 
хушбахтонаи моро таъ-
мин гардонид, ки ин 
худ неъмати бузург аст.

Мудири кафедраи 
“Таърихи Ватан ва 
археология”-и ДДХ 

ба номи академик 
Бобољон Ѓафуров 
Љ. Исоматдинов дар 
маърўзаи худ тањти 
унвони “Роњњои та-
шаккул ва њифзи 
Вањдати миллї” оид ба 
рўйдодњои фољианоки 
љанги шањрвандї, 
ќ у р б о н и ё н у 
муњољирон, талафо-
ту зарарњои моддиву 
иќтисодї, пастравии 
иќтисодиёт, ќафомонї 
дар њамаи соњањо, 
расидан ба сатњи ба-
ланди камбизоатї, 

дастовардњои пас аз ба-
стани созишномаи сулњ 
ноилгардида маълумо-
ти муфассал дод.

Мудири кафедраи 
назарияи иќтисодии 
донишкада, профессор 
А. Азимов, устоди ка-
федраи љомеашиносї 
А. Ибодуллоев ва дига-
рон оид ба масъалањои 
матрањгардида ибрози 
андеша намуданд.  

Нуъмон 
РАЉАБЗОДА, 

“Омўзгор”

Ахлоќ љилваи зебої бояд бошад.
Његел

Созишномаи маблаѓгузории Лоињаи «Дастгирии ѓизои мактабї» ба имзо расид.

 КОНФРОНС

 МУСОБИЌА ЉАЛАСА

ТАЉРИБАОМЎЗЇ 

4 МАКТАБШИНОСЇ

Баррасии масоили рушди тафаккури хонандагон

ДМТ: маќолањои илмиро такмил мебояд

Њафтаи гузашта дар толо-
ри Пажўњишгоњи рушди 

маориф ба номи Абдурањмони 
Љомї бо иќдоми шуъбаи 
тањсилот ва технологияи пе-
дагогии Академияи тањсилоти 
Тољикистон конфронси илмї- 
амалии љумњуриявї дар мавзўи 
«Консепсияи рушди тафакку-
ри хонандагон» баргузор гар-
дид. Конфронсро Президенти 
АТТ, академик Ѓуломќодир  
Бобизода ифтитоњ намуда, аз 
љумла, ќайд кард, ки талаби 
замон аст, ки мутахассисони 
соњаи  педагогика, мактабши-
носон, устодону омўзгорони 
муассисањои таълимї рољеъ 
ва масъалаи рушди тафакку-
ри интиќодї ва техникии хо-
нандагон тањќиќоти илмии 
густурдаро роњандозї намуда, 
андешањои худро дар ин боб 
баён кунанд. Мудири шуъбаи 
тањсилот ва  технологияи пе-
дагогии АТТ, номзади илми 
педагогї Сайфиддин Камолзо-
да дар мавзўи «Технологияњои 
рушди тафаккури хонандагон» 
њарф зада, зикр намуд, ки дар 
шароити нави рушди љомеа 
дар назарияи тањсилот ва ама-
лияи таълим вазифа ва  тала-
боти нав ба вуљуд меояд. Он 
ба воридшавии Тољикистон ба 
љомеаи мутамаддини љањонї, 
ба рушди босуръати илмї- 
техникї вобаста буда, доираи 
мазмуни тањсилот, аз љумла, 
мазмуни тањсилоти томакта-
биро низ ба таври назаррас 
васеъ менамояд. Имрўз дар 
мактаб фанњое омўхта меша-
ванд, ки чанд сол ќабл боб ё 

фасли ягон фанни таълимї бу-
данд. Айни замон дар  доираи 
таълими њамгиро  принсипњо, 
низоми дидактикї ва мазмуни 
тањсилот муайян карда шуда-
аст,  ки ба асосњои назариявї 
ва меъёрњои дидактикї такя 
менамояд ва дар наќшаю 
барномањои таълимї инъикос 

гардидаанд. Њамзамон, бояд 
таъкид кард, ки дар шароити 
таълими њамгиро рушди та-
факкури хонандагон маќсад ва 
аќидаи пешбарандаи раванди 
омўзишро ташкил медињад. 

Таълими забони модарї 
бояд аз рўйи мавод ва асоси 
матнњое амалї гардад, ки ро-
битаи мантиќии гузашта ва 
имрўзаи Тољикистонро таъкид 
кунад, њаёти олами муосирро 
инъикос намояд ва хонандагон-
ро ба баровардани хулосаи уму-

мии мантиќї рањнамун созад. 
Мудири шуъбаи педагогикаи 
муќоисавї ва мактаби муосири 
АТТ Бањриддин Муњиддинзода 
таваљљуњи њозиринро ба масъ-
алаи «Наќши синфхонаи 
муљањњази таълимї дар руш-
ди тафаккури  техникии хо-
нандагон» љалб намуда, ќайд 

кард, ки замони муосир дар 
назди хонанда ва омўзгор та-
лаботи нав мегузорад. Дар ин 
замина, наќши синфхонањои 
муљањњази таълимї (до-
рои васоити аёнии чопї ва 
дастгоњњои навини техникї, 
амсоли тахтаи электронї, ви-
деопроектор, компютер…) дар 
баланд гардидани сатњу сифа-
ти донишандўзии хонандагон 
хеле бузург аст. Ходими калони 
илмии шуъбаи тањсилоти олии 
касбї ва баъдидипломии  ПРМ  

АТТ Холмањмад Бобоёров дар 
мавзўи «Наќши типњои фаъо-
лияти олии асаб дар инкишофи 
тафаккури хонандагон» сухан 
ронда, зикр кард, ки инкишо-
фи амалњои фикрї аз такмил 
ёфтани хосиятњои фаъолияти 
олии асаб вобастагии калон 
дорад. Вобаста ба инкишоф 
додани тафаккури хонандагон  
ба назар гирифтани  тафовути 
байни намояндањои типњои фа-
ъолияти олии асаб дар раван-
ди таълим хеле муњим аст. Бо 
дарназардошти вобаста будани 
инкишофи тафаккур ва типњои 
ФОА зарурати ташаккул дода-
ни  намуд ва амалњои фикрии 
он пеш меояд. Њангоми дуруст 
ба роњ мондани раванди таъ-
лим дар хонандагон амалњои  
фикрї, аз ќабили тањлил, тар-
киб, муќоиса, хулосабарорї, 
љамъбаст ва сифатњои устувори 
системаи сигнали дуюм, пеш аз 
њама, нутќ, инчунин, ќобилияти 
мутобиќавї ба шароитњои 
нав, худтакмилдињї, 
худташкилдињї, устувории 
психикї, инкишофи интиќоди 
эљодї ва дигар таѓйироти шах-
сият шакл мегиранд.

Мудири шуъбаи фанњои 
табиию риёзї ва технологи-
яи иттилоотии ПРМ ба номи 
А. Љомии АТТ С. Ќурбонов 
дар мавзўи «Истифодаи усули 
проблемагузорї дар дарсњои 
математика» маърўза кар-
да, таъкид намуд, ки таълими 
проблемавї дар омўзиши фан-
ни математика мавќеи муњим 
дорад.  Истифодаи таълими 
проблемавї дар хонандагон 

малака, мањорат ва ќобилияти 
тафаккурро ташаккул медињад. 
Омўзгор ва психологи  литсейи 
№1-и шањри Кўлоб Хосият На-
зарова  дар хусуси вижагињои 
асосии рушди тафаккури хо-
нандагон дар љараёни таълим 
њарф зада, ќайд кард, ки рушди 
тафаккури хонанда бештар ба 
солњои аввал ва дувуми њаёти 
ў вобастагї дорад, ки дар ин 
марњалањо оила наќши калон-
ро мебозад. Яке аз хусусиятњои 
дигари рушди тафаккури хо-
нандагон дар давраи синни 
хурди мактабї бозї ба њисоб 
меравад, ки дар ин давра кўдак 
аз љињати љисмонї, психикию 
аќлї ва тафаккур бо суръат 
тараќќї мекунад.

Дар умум, тафаккур  таби-
ати иљтимої дошта, дар баро-
бари пайдоиши чомеаи инсонї 
ба вуљуд омада, рушду нумўъ 
ёфтааст…

Дар љараёни њамоиши илмї 
сармутахассиси шуъбаи педа-
гогикаи муќоисавї ва мактаби 
муосири АТТ Сулаймон Ис-
матов, докторанти кафедраи 
психологияи ДМТ Фариза 
Файззода, доктори илми педа-
гогика Файз Гулмадов, ходими 
илмии АТТ Иззатулло Давлат-
шоев, омўзгор аз шањри Њисор 
Сафаралї Раљабов андешаву 
пешнињодоти хешро дар масъ-
алаи рушди тафаккури хонан-
дагон ва баланд бардоштани 
сатњу сифати донишазхудку-
нии толибилмони таълимгоњњо 
баён намуданд.

Шодї РАЉАБЗОД,
«Омўзгор»        

Экспедитсияи донишљўён ба ВМКБ

Донишгоњи давлатии 
Бохтар - ѓолиби сабќат
Дар толори хурди Донишгоњи миллии Тољикистон 

мусобиќаи кушоди љумњуриявї оид ба шоњмот, ки 
бахшида ба 30-солагии Истиќлоли давлатии Љумњурии 
Тољикистон байни устодону кормандони муассисањои 
тањсилоти олии касбии Љумњурии Тољикистон барои 
дарёфти “Љоми Донишгоњи миллии Тољикистон” доир 
гардида буд, љамъбаст шуд. 

Ректори донишгоњ Ќ.Хушвахтзода иштирокчиёни 
мусобиќаи мазкурро самимона табрик намуда, 
таъкид дошт, ки маќсад аз баргузор намудани чунин 
мусобиќањо, пеш аз њама, тарѓибу ташвиќи шоњмот 
њамчун намуди љолиби варзиш, мустањкам намудани 
робитаи дўстї миёни ќишрњои гуногуни љомеа, баланд 
бардоштани мањорати касбии шоњмотбозон мебошад. 

Сардовари мусобиќа, раиси Федератсияи шоњмоти 
шањри Душанбе, довари дараљаи байналмилалї Илњом 
Юнусов дар робита ба љараёни мусобиќа ва дар сатњи 
баланди ташкилї баргузор гардидани он суханронї 
намуда, таъкид кард, ки бори дуюм аст чунин мусобиќаи 
љумњуриявї бо иќдоми роњбарияти ДМТ баргузор 
мегардад. 

Љойи якум ба дастаи шоњмотбозони Донишгоњи 
давлатии Бохтар ба номи Н.Хусрав («Љоми ДМТ», 
Дипломи дараљаи I ва мукофотпулї дар њаљми 
5000 сомонї), љойи дуюм ба дастаи шоњмотбозони 
Донишгоњи давлатии тиббии Тољикистон ба номи 
Абўалї ибни Сино («Љоми хурди ДМТ», Дипломи 
дараљаи II ва мукофотпулї дар њаљми 3000 сомонї) 
ва љойи сеюм ба дастаи шоњмотбозони Донишгоњи 
Осиёи Марказї дар шањри Хоруѓ («Љоми хурди ДМТ», 
Дипломи дараљаи III ва мукофотпулї дар њаљми 2000 
сомонї) дода шуд. 

24-уми июни соли равон дар толо-
ри Шўрои олимони Донишгоњи мил-
лии Тољикистон, ректори донишгоњ, 
профессор Ќ.Хушвахтзода бо њайати 
тањририяи маљаллаи «Паёми ДМТ, 
бахшњои илмњои иљтимої-иќтисодї 
ва љамъиятї, кормандони Маркази 
табъу нашр, баргардон ва тарљумаи 
донишгоњ љаласа баргузор намуд. 

Ректор фаъолияти илмиро аз 

самтњои афзалиятноки касбии 
устодону муњаќќиќони донишгоњ 
арзёбї намуда, иброз дошт, ки 
силсиламаљаллањои илмии донишгоњ 
оинаи илми на танњо ДМТ, балки та-
моми љамњурї дониста шудаанд. Би-
нобар ин, бењтар гардонидани маз-
муну муњтавои маќолањои илмї ва-
зифаи муњимми масъулон мебошад. 

Таъкид шуд, ки соли љорї тала-

бот ба маќолањои илмї таљдиди на-
зар карда шуд, ки маќсади ин баланд 
бардоштани сифати маќолањо, ба 
меъёрњои байналмилалї мутобиќ 
кардани онњо ва зина ба зина баланд 
бардоштани сатњи силсиламаљаллаи 
«Паёми ДМТ» барои ворид гардида-
ни онњо ба махзани байналмилалии 
«Scopus» ва «Web of Science» мебо-
шад. 

Понздањ нафар 
донишљўи фа-

култаи геоэкологияи 
Донишгоњи давлатии 
Хуљанд ба номи академик 
Бобољон Ѓафуров љињати 

татбиќи донишњои 
назариявї ва гузаронида-
ни экспедитсия ба Вило-
яти Мухтори Кўњистони 
Бадахшон сафар наму-
данд. 

Саёњати мазкур, ки дањ 
рўз идома кард, љињати 
тавсеаи љањонбинї ва до-
ниши тахассусї заминаи 
мусоид фароњам овард. 
Тавре донишљўён зикр кар-
данд, дар доираи ин иќдом 
мутахассисони соњаи гео-
экология тавонистанд, ки 
доир ба љанбањои муњим 
ва махсусиятњои экологї 

ва геологии ин минтаќањо 
маълумоти муњиму муфид 
пайдо намоянд. 

Баландкўњи Помир, ки 
онро “Боми љањон” низ 
меноманд, асрњои зиёд боз 

бо шароитњои табиї, гео-
логию географї, экологї 
ва захирањои сарватњои 
зеризаминї ва сайёњиаш 
таваљљуњи олимон, табиат-
шиносон ва намояндагони 
дигар касбу корро љалб 
намудааст. Помир дорои 
захирањои бузурги табиї, 
таърихию фарњангї буда, 
имконияти рушди зиё-
да аз 30 намуди самтњои 
туристї-рекреатсиониро 
фароњам меоварад.

Дар солњои охир, 
сайёњї хусусияти оммавї 
пайдо карда, дар натиљаи 

рушди он ба таври назар-
рас ба захирањои табиї, 
таърихию фарњангї ва 
экологию туристї таъсири 
калон расонида мешавад. 

Дар натиљаи омўзиши 

махсусият, мушкилот ва 
афзалиятњои минтаќањои 
мазкур љињати таъмини 
пешрафти минтаќа, ин-
чунин, вобаста ба руш-
ди бештари соњаи сайёњї 
Шодмон Нурматов, док-
торанти ДДХ ба номи 
академик Б.Ѓафуров 
пешнињод менамояд, ки 
бо љалби мутахассисони 
њирфаї ба роњ монда-
ни омўзиши мунтазами 
љанбањои геоэкологии 
минтаќа ба манфиат 
мувофиќ аст.

Ташкили хатсайрњои 

кўтоњмуддати геоэкологї, 
ки як воситаи таъми-
ни рафтуомад ва љалби 
сайёњони дохилу хориљи 
кишвар мешавад, 
роњандозї кардани “пресс-

тур”-њо, ки љињати муар-
рифии минтаќа ва љалби 
таваљљуњи сайёњон мусо-
идат хоњад кард, гузаро-
нидани озмунњои гуногун 
миёни воситањои ахбори 
оммаи кишвар, ки махсус 
аз минтаќањои мазкур ма-
води бењтарини таблиѓотї 
тањия мекунанд ва ташки-
ли мунтазами тањќиќотњои 
гуногун, таљрибањои илмї 
ва экспедитсия - аз љумлаи 
дигар пешнињодот аст, ки 
Ш.Нурматов таъкид кард.

 Бахтовар САФАРОВ

СОЗАНДАГЇ
 БА ПЕШВОЗИ 30-СОЛАГИИ ИСТИЌЛОЛИ ДАВЛАТИИ ЉУМЊУРИИ ТОЉИКИСТОН ХАБАРЊО АЗ ВМКБ

Бо ташаббуси маќомоти 
иљроияи њокимияти 

давлатии вилояти Хатлон дар 
доираи дастуру супоришњои 
Президенти Љумњурии 
Тољикистон, муњтарам 
Эмомалї Рањмон бахшида ба 
љашни 30-солагии Истиќлоли 
давлатии љумњурї корњои 
муайян ба анљом расонда ме-
шаванд. Аз љумла, бунёду на-
всозии беш аз 7500 иншооти 
гуногун ба наќша гирифта 
шуда, дар 4000 иншоот корњои 
сохтмонию азнавсозї аллакай 
анљом ёфтааст, ки аз он 603 
иншоот ба соњаи маориф дахл 
дорад. Танњо дар соли 2017 дар 
шањри Кўлоб барои 3 њазор 
нафар хонанда муассисањои 

нав ва синфхонањои иловагї 
сохта ба истифода дода шу-
дааст. Дар солњои 2018-2019, 
тибќи наќшаи чорабинињои 
маќомоти иљроияи њокимияти 
давлатии шањр дар назди 
муассисањои таълимии №№ 
17,36 ва 39 бунёди синфњои 
иловагї барои 325 љойи ни-
шаст дар як баст аз тарафи 
кумитаи падару модарон ва 
соњибкорон ба тариќи њашар 
ба анљом расонида шудааст. 
Њамчунин, дар соли 2019 бо 
дастгирии Њукумати Љумњу-
рии Тољикистон ва Вазорати 
маориф ва илми Љумњурии 
Тољикистон дар назди муас-
сисаи таълимии №2 бинои 
нави таълимї барои 640 нафар 
љойи нишаст ва дар мањаллаи 
20-ум бинои муассисаи нави 
таълимї барои 624 нафар љойи 
нишаст бо талаботи замон ва 
муљањњаз бо воситањои нави-
ни таълимї сохтаву мавриди 
бањрабардорї ќарор дода шуд.  
Боиси ифтихор аст, ки солњои 
охир аз тарафи хатмкарда-
гони муассисањои таълимї, 
соњибкорони мањаллї ва 
шахсони саховатпеша барои 
рушди муассисањои таълимї, 
таъмиру азнавсозї, харидорї 
намудани воситањои аёнї 
ва техникии таълим, мизу 
курсї, љињозонидани ка-
бинету толорњои варзишї 
таваљљуњи хосса зоњир намуда, 
дар ин љода кумаку дастгирии 
беѓаразонаи худро дареѓ на-
медоранд. Аз љумла, хатмку-
нандаи муассисаи таълимии 
№10 Н. Олимзода, аз муасси-
саи таълимии №14, Ш. Саб-
зов ва Шомадов аз муассисаи 
таълимии №25, Ѓ. Нозимов 
аз муассисаи таълимии №31 
А. Рањимзода, аз муассисаи 
таълимии №13 О. Њасанов, З. 
Мирзоев ва З. Азизулло аз му-
ассисаи таълимии №1, Б. Нур-
матов ва амсоли онњо мебо-
шанд, ки дар ободу зебо гардо-
нидани муассисањои таълимї 
ва баланд бардоштани сатњу 
сифати таълим њиссагузор ме-
бошанд. Айни њол, дар асоси 
«Барномаи давлатии рушди 
муассисањои соњаи маори-
фи вилояти Хатлон барои 
солњои 2017-2021» сохтмони 
муассисањои таълимї барои 
480 нафар хонанда дар дењаи 
Офтоблиќо, барои 320 нафар 
хонанда дар дењаи Сангпар ва 
сохтмони муассисањои нави 

таълимї дар мањаллаи Аб-
душукурова бомаром идома 
дорад. Соли 2020 дар дењаи 
Зарќалъаи Љамоати дењоти 
Дањана сохтмони бинои мак-
таби нави дуошёна иборат аз 
8 синфхона, як утоќи корї ба-
рои омўзгорон дар назди муас-
сисаи таълимии №20 сохта ба 
истифода дода шуд. 

Аз љониби маќомоти 
иљроияи њокимияти давлатии 
шањр дар асоси наќшаи тасдиќ 
гардида, сохтмони 9 бинои 
нави муассисаи таълимї дар 
љамоатњои дењоти Дањана, 
Зиракї, Кўлоб ва Зарбдор 
тањрезї шуда, аллакай корњои 
ташкилию омодагї оѓоз гар-
дидааст. Бояд ќайд намуд, ки 

дар шањр сохтмони зиёда аз 9 
муассисаи таълимии типи нав, 
таъмир ва азнавсозии 10 му-
ассисаи таълимї, сохтмони 55 
синфхонаи иловагї ва сохтмо-
ни 2 муассисаи томактабї ба-
рои 200 нафар тарбиятгиранда 
ба наќша гирифта шудааст.

Дар ноњияи Ш. Шоњин 188 
иншооти љашнї ба наќша ги-
рифта шудааст. Аз соли 2016 
то 2020 синфњои иловагї ба-
рои 144 љойи нишаст дар наз-
ди муассисаи таълимии №5 аз 
тарафи БМИМТ, бинои нави 
таълимї барои 240 љойи ни-
шаст дар назди муассисаи таъ-
лимии №9 аз тарафи Вазорати 
маориф ва илми Љумњурии 
Тољикистон, бинои иловагї 
барои 144 љойи нишаст дар 
назди муассисаи таълимии 
№40 аз њисоби БМИМТ ва 
ЉТ(НИСФТ), муассисаи нави 
таълимї барои 125 љойи ни-
шаст дар назди муассисаи 
таълимии №47 аз тарафи 
БМИМТ ва сохтмони муас-
сисаи нави таълимї барои 80 
љойи нишаст дар назди муас-
сисаи таълимии №58 аз тара-
фи ФРСА, соли гузашта  сох-
таву мавриди истифода ќарор 
дода шудааст. Мутаассифона, 
соли гузашта дар ноњия ягон 
муассисаи таълимии типи нав 
сохта ба истифода дода нашу-
дааст. Дар соли 2021 дар наз-
ди муассисаи таълимии №№8, 
11 синфхона барои 320 љойи 
нишаст дар як баст аз њисоби 
буљаи љумњуриявї, дар назди 
муассисаи таълимии №10,10 
синфхона барои 300 љойи ни-
шаст дар ду баст ва дар муас-
сисаи таълимии №28,12 синф-
хона барои 500 љойи нишаст 
дар ду баст бо маблаѓгузории 
раёсати сохтмони вилояти 
Хатлон идома дорад. Бояд 
тазаккур дод, ки сохтмони би-

нои дуошёнаи таълимї барои 
180 љойи нишаст дар назди 
муассисаи таълимии №11 аз 
тарафи фонди Бунёди миллии 
иљтимоии Тољикистон идо-
ма дорад. Њамчунин, бунёди 
синфхонањои иловагї аз та-
рафи соњибкорони мањаллї 
дар назди муассисањои таъли-
мии №40 ва №60 дар арафаи 
анљомёбї ќарор дошта, дар 
назди муассисањои таълимии 
№№7,21, 30 барои 862 љойи ни-
шаст дар як баст ва бинои нави 
шуъбаи маорифи ноњия ба 
наќша гирифта шуда, корњои 
лоињакашї идома дорад.

Дар ноњияи Фархор айни 
њол аз 66 муассисаи таълимии 
ноњия 17-тояш дар њолати 

садамавї ва 25 адади дигар 
ба азнавсозї ва сохтмони 
синфхонањои иловагї эњтиёљ 
доранд. Мавриди зикр аст, ки 
маќомоти иљроияи њокимияти 
давлатии ноњия дар соли 2019 
дар назди муассисањои таъли-
мии №№ 20,38,47 ва 52 синфи 
иловагї барои 250 љойи ни-
шаст аз тарафи кумитаи па-
дару модарон ва соњибкорон 
ба тариќи њашар ба анљом 
расонида шудааст. Соли 2020 
дар назди муассисањои таъ-
лимии №№36,43 ва 44 сох-
тмони 10 синфхонаи иловагї 
барои 239 љойи нишаст дар 
як баст мавриди истифода 
ќарор дода шуд. Дар соли 
2021 њуљљатгузории сохтмо-
ни 12 синфхонаи иловагї дар 
назди муассисаи таълимии 
№22 барои 240 љойи нишаст, 
сохтмони бинои муассисаи 
таълимии №53 барои 240 
љойи нишаст ва сохтмони би-
нои муассисаи таълимии №14 
барои 240 љойи нишаст ба 
анљом расида, дар соли 2021 
оѓоз мегардад. 

Дар ноњияи Мир Сайид 
Алии Њамадонї бунёду таъ-
мири 196 иншоот ба наќша 
гирифта шудааст.То имрўз 
120 адад иншооти таъйино-
ташон гуногун ба истифода 
дода шудаанд. Аз љумла,  дар 
ноњия 9 муассисаи таълимї 
таъмиру тармим гардида, 
синфхонањои иловагї сохта 
ба истифода дода шудааст. 
Дар соли тањсили 2019-2020 13 
синфхонаи иловагї дар назди 
муассисаи таълимии №42 аз 
тарафи Бонки Рушди Саудї 
ва 6 синфхона дар назди гим-
назияи давлатии №1 сохта ба 
истифода дода шуд. Сохтмони 
бинои муассисањои таълимии 
№№ 43 ва 51 бо суръат идома 
дошта, дар арафаи анљомёбї 

ќарор дорад. 
Танњо дар соли тањсили 

2018-2020 дар 85 муасси-
саи таълимї 318 синфхонаи 
иловагї барои 8585 љойи ни-
шаст дар як баст ва 2 муасси-
саи томактабї бо фарогирии 
130 нафар хонанда сохта ба 
истифода дода шудааст. Дар 
соли тањсили 2020-2021 дар 
назди муассисаи таълимии 
№23 бинои иловагї иборат аз 
10 синфхона барои 250 љойи 
нишаст сохта шуда, аз тара-
фи соњибкор Сайид Аъзам ва 
дар назди муассисаи таълимии 
№20 таъмири маљлисгоњ ва би-
нои ошхонаи мактаб аз тарафи 
маќомоти иљроияи њокимияти 
давлатии вилояти Хатлон 

анљом дода шудааст. Бояд 
ќайд кард, ки аз тарафи кор-
хонаи давлатии љумњуриявии 
«Тољикагролизинг» дар назди 
муассисаи таълимии №35 сох-
тмони 2 синфхонаи иловагї, 
дар назди муассисаи таъли-
мии №37 8 синфхонаи иловагї 
аз тарафи соњибкор Шералї 
Шайхов, дар назди муассисаи 
таълимии №53 10 синфхонаи 
иловагї ба тариќи њашар дар 
назди муассисаи таълимии 
№55 сохтмони 4 синфхонаи 
иловагї бо ќувваи сокинон 
дар назди муассисаи таълимии 
№54 сохтмони ошхонаи мак-
таб бо биноњои ёрирасон аз 
тарафи соњибкор Н. Шамшер-
зода ва сохтмони бинои нави 
кўдакистони хусусї барои 318 
нафар тарбиятгиранда аз та-
рафи соњибкор М. Абдулњаева 
давом дошта, то рўзи љашни 
30-солагии Истиќлоли дав-
латии Љумњурии Тољикистон 
мавриди бањрабардорї ќарор 
хоњад гирифт. 

Дар ноњияи Муъмино-
бод бунёди 232 иншоот ба 
наќша гирифта шудааст. Айни 
њол дар 118 иншоот корњои 
сохтмонї идома дорад. Дар 
солњои 2019-2020 дар назди му-
ассисаи таълимии №9, 10 синф-
хонаи иловагї барои 240 љойи 
нишаст аз тарафи БМИМТ 
сохта ба истифода дода шуда-
аст. Њамчунин, дар назди му-
ассисаи таълимии №51 аз тара-
фи ташкилоти «Эњсони Сомо-
ниён» 6 синфхонаи иловагї ва 
дар назди муассисаи таълимии 
№35 тариќи њашар 4 синфхо-
наи иловагї бунёд гардидааст. 
Соли равон сохтмони бинои 
иловагї дар назди муассисањои 
таълимии №№5,7 ва 37 барои 
720 љойи нишаст тарњрезї ва 
њуљљатгузорї шуда, сохтмо-
наш дар соли 2021 оѓоз мегар-
дад. Ќайд кардан бо маврид 
аст, ки дар назди муассисаи 
таълимии №38 аз тарафи Со-
змони Милали Муттањид ва 
Кумитаи њолатњои фавќулодаи 
Љумњурии Тољикистон 8 синф-
хонаи иловагї барои 160 љойи 
нишаст ва дар дењаи Хосабої 
бо маблаѓгузории маќомоти 
иљроияи њокимияти давлатии 
вилояти Хатлон барои 160 
љойи нишаст дар як баст сох-
тмони мактаби нав оѓоз гар-
дид. 

Шариф АБДУЛЊАМИД, 
«Омўзгор» 

ХАТЛОН:

Донишљўёни Бадахшон 
ѓолиб омаданд

Бахшида ба 30-солагии 
Истиќлоли давлатии 

Љумњурии Тољикистон дар шањри 
Хуљанди вилояти Суѓд олимпи-
адаи љумњуриявии донишљўёни 
муассисањои олии касбии кишвар 
тањти унвони «Дониш талабу бу-
зурги омўз…» баргузор гардид.

Донишљўёни Донишгоњи давла-
тии Хоруѓ ба номи М.Назаршоев 

низ дар олимпиада иштирок на-
муда, љойњои намоёнро ба даст 
оварданд.

Фахрия Мирзохонова, донишљўи 
курси чоруми факултаи педагогика 
аз фанни педагогикаи умумї сазо-
вори љойи аввал, Мародбахт На-
зархонова, донишљўи соли чоруми 
факултаи таърих аз фанни фалсафа 
ва Иќболшо Лутфишоев, донишљўи 
курси чоруми факултаи фило-
логияи англисї аз фанни забони 
англисї сазовори љои дуюм гарди-
да, бо дипломи дараљаи 1 ва 2-и Ва-
зорати маориф ва илми Љумњурии 
Тољикистон мушарраф шуданд. 

Дидора РАЊМАТШОЕВА

Омўзиши иловагии 
њадафнок

Бо ибтикори раёсати маори-
фи вилоят ва созмони љамъиятии 
«Љуръат» дар шањри Хоруѓ ба 
ифтихори Рўзи Вањдати миллї 
озмуни вилоятии «Спелинг Би» 
баргузор гардид, дар он 150 на-
фар бењтарин омўзгорони забони 
англисии муассисањои таълимии 
вилоят ширкат доштанд.

Сарвари созмони љамъиятии 
«Љуръат» Саъдї Хушваќтов 
арз дошт, дар њамкорї бо раё-
сати маорифи вилоят дар асо-
си талаботњои ойиннома, дар 
68 муассисаи таълимии вилоят 
омўзиши иловагии забонњои 
русї ва англисиро пеш бурда, 
дар ин омўзишњо зиёда аз се 
њазор нафар тањсил доштанд.

Ѓолибони озмунњои љумњуриявї 
аз тарафи раиси вилоят ва 
роњбарияти созмони љамъиятии 
«Љуръат» бо мукофотпулї ва 
туњфањои хотиравї ќадр карда 
шуданд.

Толори варзишї
дар Навобод

Бо дастгирии Вазорати маориф 
ва илми Љумњурии Тољикистон 
дар назди муассисаи тањсилоти 
миёнаи умумии № 28-и Љамоати 
дењоти Навободи ноњияи Шуѓнон 
сохтмони бинои нави толори 
варзишї идома дорад. 

Сохтмони толорро корхонаи 
дорои масъулияти мањдуди «Бу-
нёд» ба уњда дорад. Инчунин, дар 
шафати толор бинои дуошёна ќад 
афрохта, ду синфхонаи компютерї 
ва ду њаммомро фарогир аст. 

Љ. ЌОЗИБЕКОВ,
 «Омўзгор»

вусъати бунёди мактабњо

Барандаи Шоњљоиза ва мукофоти махсуси озмуни љумњуриявии «Мо бо шумоем!» Шукрона Зоњирова ва Хатича Муслимова гардиданд.

Ягона зебоие, ки ман медонам, тандурустї аст.
Њенрих Њейне

Тибќи иттилои раёсати маорифи вилояти Хатлон, наќшаи таъминоти хонандагони 
муассисањои таълимї бо либоси мактабии истењсоли ватанї дар соли тањсили 2021-
2022 389 њазору 808 љуфтро дар бар мегирад. Ба њолати 18-уми июни соли 2021 
рафти иљрои шартномаи тарафњо (шуъбаи маориф ва коргоњњои дўзандагии ватанию 
соњибкорони инфиродї) барои соли тањсили 2021-2022 аз 389 њазору 808 љуфт шарт-
номаи басташуда, зиёда аз 100%-и иљрои наќшаи шартномабандї таъмин гардида, 
иљроиши шартнома бошад, (151929 љуфт либоси мактабї) дастраси хонандагон гардони-
да шудааст, ки 39 фоизи наќшаро ташкил медињад.

ФАЪОЛИЯТ
БОЗОМЎЗЇ

ТАЪТИЛ

МУШКИЛОТ 

Такмили ихтисоси омўзгорон - 
масъалаи муњим

Оѓози фаъолияти фароѓатгоњ

Дар робита ба истењсол ва таъми-
ноти либоси мактабї, Асосгузо-

ри сулњу вањдати миллї – Пешвои мил-
лат, Президенти Љумњурии Тољикистон, 
муњтарам Эмомалї Рањмон 17-уми июни 
соли 2021 зимни мулоќот бо роњбарону 
фаъолон ва сокинони вилояти Хатлон дар 
ноњияи Данѓара таъкид намуданд, ки гар-
чанде истењсоли либоси мактабї дар ви-
лоят панљ баробар афзоиш ёфтааст, вале 
сатњи таъминоти хонандагон бо ин наму-

ди мањсулоти истењсоли худї ќаноатбахш 
нест.

- Се нафар фарзандам дар муассисаи 
таълимї тањсил мекунанд ва њамасола дар 
давраи таътил дар фикри харидории либо-
си мактабї, китоб ва дафтару ручка шуда, 
ташвишу даводавам бештар мешавад, - 
гуфт Сунатулло Абдуќањњоров, сокини 
ноњияи Кўшониён. 

Ба гуфти С. Абдуќањњоров, дар шаро-
ити имрўз бо сабаби гароншавии нархи 
мањсулот ба њамаи фарзандон либоси яго-
наи мактабї харидорї кардан ѓайриимкон 
аст. Бинобар ин, мавсуф пешнињод кард, 
ки дар асоси шартномаи мазкур бояд ба 
оилањои камбизоат либоси ройгон ё бо 
50 фоиз тахфиф дастрас карда шавад. Ба 
андешаи ў, аз тарафи соњибкорони ватанї 
дар мувофиќа бо кумитаи падару модаро-
ни муассиса аз 1000 либос ба зиёда аз 10 
нафар толибилм аз оилањои ниёзманди 
муассиса кумак расонидан ба нафъи кор 
хоњад буд. 

Дар масъалаи сифати либоси ягонаи 
мактабї роњбари коргоњи дўзандагии 
“Сомон”-и ноњияи Абдурањмони Љомї 
Муќаддас Султонова изњор дошт, ки сифа-
тро дар љойи аввал мегузорем ва мањсулоти 
мо босифат аст. Матоъи босифат бо дўхти 
намуди туркї пешнињод менамоем, ки ба 
талабот љавобгў аст. Коргоњњои дўзандагї 
ба сифат диќќат медињанд, зеро маълум 
аст, ки мањсулоти пастсифат харидор на-
дорад. Нархи либосњоямон њам гарон 
нест. Масалан, барои синфњои як, ду, се 
либоси духтарона 80, 100 ва 120 сомонї ар-
зиш доранд. Ѓайр аз ин, либосњоро барои 
дастгирии волидон ѓайринаќдї пешнињод 
мекунем. 

Ба таъкиди ў, ду соли њамкорї 
бо муассисањои таълимии ноњияи 
Абдурањмони Љомї беш аз 13 њазор сомонї 
ќарзро боќї гузошт, ки ин дар пешбурди 
кори тиљорат ва дўхти либосњои мактабї 
мушкилї пеш овард. Дар њоли мувофиќат 
накардани андозаи либоси мактабї 
коргоњи дўзандагї имкони ивази шакл ва 
андозаи онро дорад. Аммо то ба њол чу-

нин мурољиат нашудааст. Инчунин, тибќи 
шартномаи миёни муассисаи таълимї ва 
коргоњи дўзандагї, њавасмандгардонї 
ба инобат гирифта шудааст. Ба андешаи 
ў, зарур аст, ки зимни шартномабандї 
њамроњи директори муассиса намояндаи 
кумитаи падару модарон иштирок намояд 
ва аз вазъи њамкорї бохабар бошанд. 

Абдурањмон Љамолов, сокини ноњияи 
Ќубодиён изњор дошт, аксаран либоси мак-
табие, ки аз тарафи коргоњњои дўзандагї 

дар асоси шартнома пешнињод мегардад, 
сифати паст дорад. Соли гузашта чунин 
њолат мушоњида гардид. Њамзамон, дар 
дўхти либосњо андоза ба инобат гириф-
та намешавад. Барои харидории чунин 
либосњо волидонро маљбур карданд, ки аз 
рўйи инсоф нест. 

Ба ќавли Љамолов, ба хотири сифати 
паст доштан ва ќобили ќабул набудани 
либосњои мактабї, кумитаи падару мо-
дарон либосњои пешнињодгардидаи чан-
де аз сехњои дўзандагиро ќабул накар-
данд. Ба ин хотир, имсол якчанд коргоњи 
дўзандагии дигар мањсулоти худро пеш-
каш намуданд. Боиси таассуф аст, ки баъ-
зан роњбарони муассисањои таълимї ба-
рои харидорї намудани либоси мактабии 
коргоњи дўзандагии шартномабастаашон 
волидонро маљбур мекунанд.

Љумъахон Идизода, мутахассиси раёса-
ти маорифи вилояти Хатлон изњор дошт, 
ки яке аз сабабњои асосии бо либоси яго-
наи мактабї таъмин намудани мактабиён 
рушд ва дастгирии соњибкорони ватанї 
мебошад. Шартнома барои дастрасї ва 
харидориву таъминоти либоси ягонаи 
мактабї аз тарафи директори мактаб 
якљо бо мувофиќаи кумитаи падару мода-
рони муассиса баста мешавад. Яъне ягон 
роњбари муассиса њуќуќи маљбур наму-
дани падару модаронро барои харидорї 
кардани либоси ягонаи коргоњи дўзандагї 
надорад. Мањз дар мавриди ќобили ќабул 
донистани либоси мактабї падару мода-
рон бо хоњиши худ метавонанд, ки ба фар-
зандонашон либос харидорї кунанд.  

Ба аќидаи Љ.Идизода, мањсулоти 
шартномавии коргоњњои дўзандагии 
Хатлон босифат буда, нархашон аз бо-
зор дида арзонтар мебошанд. Сифати 
либоси мактабї аз љониби намоянда-
гони шуъбањои маориф, роњбарони 
муассисањои таълимї ва падару мода-
рон назорат ва санљида шуда, сипас, 
харидорї карда мешавад. 

С.АЗИЗЇ, 
“Омўзгор” 

Таъмини либоси мактабї 
ќонеъкунанда аст?

Бо дастгирии раёсати Донишгоњи 
миллии Тољикистон ва бо та-

шаббуси Донишкадаи такмили ихтисо-
си омўзгорони муассисањои тањсилоти 
олии касбии назди ДМТ дар донишгоњ 
конфронси љумњуриявии илмию амалї 
дар мавзўи «Масоили мубрами такми-
ли ихтисоси омўзгорони муассисањои 

тањсилоти олии касбї дар даврони 
соњибистиќлолї» баргузор гардид. 

Конфронс ба 10–умин солгарди таъ-
сиси Донишкадаи такмили ихтисоси 
омўзгорони муассисањои тањсилоти 
олии касбии назди ДМТ бахшида шуда 
буд. 

Дар чорабинї Муњаммадюсуф 
Имомзода, вазири маориф ва илм, Ди-
ловар Ќодирзода, муовини вазири ма-
ориф ва илм, Ќобилљон Хушвахтзода, 
ректори ДМТ, ректорону намояндагон 
ва олимону муњаќќиќони муассисањои 
тањсилоти олии касбї ва намояндаго-
ни сохторњои илмию таълимии кишвар 
иштирок намуданд. 

Мењмонон аз дастовардњои илмию 
таълимї ва эљодии устодону кор-
мандони донишгоњро, ки дар сањни 
даромадгоњи донишгоњ ба намоиш гу-
зошта шуда буд, тамошо карданд. 

Ректори донишгоњ, профессор 
Ќ.Хушвахтзода зимни суханронї таъ-

кид намуд, ки Истиќлоли давлатї ба-
рои рушди тамоми соњањои кишвар, 
аз љумла, илму маориф заминаи мусо-
ид фароњам овард. Дар тўли 30 соли 
соњибистиќлолї мо бо дастовардњои 
назаррас ноил гардидем. Таъси-
си Донишкадаи такмили ихтисоси 
омўзгорони муассисањои тањсилоти 

олии касбии назди ДМТ, ки бо та-
шаббуси Пешвои миллат, муњтарам 
Эмомалї Рањмон амалї гаштааст, 
гувоњи гуфтањои болост. Зикр шуд, 
ки баланд бардоштани мањорат ва 
малакаи касбии омўзгорон, ба тав-
ри доимї ташкил кардани курсњои 
такмили ихтисос, бозомўзї ва њарчи 
бештар шинос намудани онњо бо 
технологияњои муосири таълимї яке 
аз вазифањои асосии донишкада ба 
њисоб меравад. 

Вазири маориф ва илми Љумњурии 
Тољикистон М.Имомзода дар ро-
бита ба сиёсати маорифпарваронаи 
Пешвои миллат суханронї намуда, 
сањми Донишкадаи такмили ихтисоси 
омўзгорони муассисањои тањсилоти 
олии касбии назди Донишгоњи миллии 
Тољикистонро дар баланд бардоштани 
донишу малакаи касбии омўзгорони 
муассисањои таълимї назаррас арзёбї 
намуд. 

Лагери солимгардонии 
Суѓд дари худро барои 

истироњату фароѓати толи-
билмон боз намуд.  Дар ма-
росими кушодашавии лагер 
намояндагони раёсати маори-
фи вилоят, падару модарони 
истироњаткунандагон ишти-
рок намуданд.  

Дар вилояти Суѓд ситоди 
вилоятии “Тобистон-2021” 
ташкил гардид. Имсол 
дар вилоят 15 адад лагери 
беруназшањрї амал намуда, 
дар назди дабистонњо низ истироњатгоњњои дохилимактабї барои толибилмон 
оѓўши худро боз менамоянд. Дар дохили муассисањои таълимї ташкил намудани 
524 адад лагери наздимактабї пешбинї шудааст. 

Айни замон истироњатгоњи “Шоњин”, воќеъ дар шањри Гулистон, дари ху-
дро барои ќабули хонандагон боз кардааст. Дар истироњатгоњи солимгардо-
нии кўдакон, наврасон ва љавонони “20-солагии Истиќлолияти Тољикистон” 
истироњати толибилмон дар басти аввал шурўъ гардид. Дар он 150 нафар 
муњассилин аз тамоми минтаќањои кишвар барои истироњату фароѓат фаро ги-
рифта шуданд. 

Нуъмон РАЉАБЗОДА,
“Омўзгор”

АФКОР

 ИБТИКОР БУНЁДКОРЇ

 Мо бо китобњои дарсиамон ифтихор дорем 

Њамкорї ба хотири таълиму тарбия 

(Љавоб ба маќолаи Њ. Бобоев ва Њ. Мениќулов - «Забони китоби дарсї бояд сањењ бошад», («Омўзгор, №23, аз 10-уми июли соли 2021) 

Муаллифон дар ибтидои 
маќола иќрор шуда-

аст, ки дар њоли њозир яке аз 
сабабњои дониши хуб надошта-
ни як ќатор хонандагон аз фан-
ни риёзї (гарчанде дар барно-
маи таълимї чунин фан вуљуд 
надорад) аз лињози методї ва 
илмї асоснок ва содаву равон 
навишта нашудани ќисмњои на-
зариявии китобњои дарсии ма-
тематикаи синфњои ибтидої ва 
математикаи синфњои 5 ва 6 ме-
бошад. Онњо овардаанд, ки дар 
китобњои нави таълими матема-
тикаи солњои охир муаллифон ба 
таври худ гуфторњои бемавриди 
зиёдеро дохил намуда, омўзиши 
мавзўъњоро мураккаб гардони-
даанд. Сипас, мисоли 1-и дар 
сањ. 89  љойдодашудаи китоби 
дарсии «Математика -5»-и бан-
даро намуна оварда, як сањифаи 
пурраи њафтаномаи «Омўзгор»-
ро ба њамин мисол бахшида, чун 
маќолањои ќаблиашон эродњои 
зиёди пучу беасосе низ ворид 
сохтаанд. 

Эроди нахустине, ки ин 
«муќарризони худнамо» ги-
рифтаанд, истилоњи таќсими 
«кунљакї» мебошад. Барои 
истифодаи ин истилоњ маро 
њамчун муаллифи китоби дарсї 
зери тозиёнаи танќид ќарор до-
даанд. Бояд иќрор шавам, ки 
ин истилоњ нав нест, балки дар 
чандин китоби дарсии замони 
Шўравї ва баъди он низ исти-
фода шудааст ва истифода меша-
вад. Барои ин омўзгорон китоби 
дарсии русии «Математика-5» 
(муаллифон С. М. Никольский, 
М. Потапов ва дигаронро (на-
шрияи «Просвещение» 2013), ки 
он дар озмуни китобњои дарсии 
ба забони русї таълифшудаи 
Федератсияи Россия таќризњои 
мусбати њам Академияи илмњои 
Россия (аз 14. 10. 11) ва њам Ака-

демияи тањсилоти Россияро (аз 
17. 10. 11) соњиб шудааст, наму-
на меорем. Эњтимолан, боварї 
дорем, ки муаллифони маќола 
ба ин ва китобњои дигари бо 
забони русї нашршу-
да шубња надошта бо-
шанд. Дар њамин китоб 
њангоми таќсим карда-
ни адади бисёрраќама 
ба адади дураќама, аз 
љумла, дар (сањ. 52) ва 
минбаъд истилоњи «де-
ление угольком» ис-
тифода шудааст, ки 
шубња ва нофањмиро ба 
миён намеорад. Он су-
ханоне, ки муаллифони 
маќола доир ба таќсими 
«кунљакї», инчунин, 
доир ба иборањои « ме-
фурорем», «таг ба таг», 
дар шакли «сутун» ва ѓ. 
овардаанд, ки маќоли 
«њар кї мувофиќи 
фањмишаш муњокима 
ронда метавонад, на 
беш аз он»-ро ба хотир 
меорад. Ман њамчун 
муаллифи китоби дар-
сии «Математика-5» ин 
эродњои муќарризонро 
ќабул надорам. Њалли 
мисолњои 1 ва 2 дар ки-
тоби мо хеле сода ва осон 
баён шудаанд. Инро ман 
на фаќат чун муаллифи кито-
би дарсї барои синфи 5, балки 
њамчун омўзгори фанни матема-
тика дар синфи 5 иброз менамо-
ям. Шогирдоне, ки ман онњоро аз 
китоби дарсии навиштаи худам 
таълим медињам, маводи ќисми 
назариявии китоби навиштаи 
маро хуб мефањманд ва онро дар 
њалли мисолу масъалањо татбиќ 
карда метавонанд. Агар шогир-
дони Бобоев ва Мениќулов ин 
амалњои содаро иљро карда ната-
вонанд, пас, сабаби дониши паст 

доштани онњоро на дар китоби 
дарсї, балки дар тарзи таълиму 
фањмонидани худашон љустуљў 
кунанд.  Оё дарк мекунед, ки 
солњои охир садњо хонандаи ма-

котиби миёнаи љумњуриамон дар 
озмунњо ва олимпиадањои сатњи 
байналмилалї аз фанни мате-
матика ба муваффаќиятњои ка-
лон ноил гардида, бо медалњои 
тилло, нуќра, биринљї ва 
бо ифтихорномањои сатњи 
байналмилалї сазовор мегар-
данд ва обрўю эътибори мактаби 
тољикро баланд мебардоранд. Ба 
фикри шумо, онњо ин донишњоро 
аз паси партаи мактабї ва аз 
китобњои таълимї нагириф-
та аз куљо дастрас кардаанд? 

Танњо одами нобино инро но-
дида гирифта, аз дастовардњои 
Истиќлол ношукр буда метаво-
наду бас! Оё шумо ягон нафар 
шогирде тарбия кардаед, ки 

номи эшонро дар сатњи 
љумњуриявї он тараф ис-
тад, дар сатњи минтаќавї 
муаррифї карда бошанд? 
Чаро ба худатон чунин са-
вол намедињед? Охир, мо 
шуморо чандин маротиба 
дар матбуот ба навиштани 
китоби дарсї ё ягон маво-
ди манфиатовари таълимї 
даъват кардем-ку? Шумо 
фаќат ба эрод гирифтану 
иѓво андохтан машѓуледу 
халос. 

Шумо ба таври 
њамешагї талаб менамо-
ед, ки пеши роњи чопи 
китобњои дарсии матема-
тика гирифта шавад ва 
боз талаб доред, ки фар-
зандони тољик бояд аз 
рўи тарљумаи китобњои 
дарсии замони Шўравї 
таълим дода шаванд. 
Аз ин аќидаи кайњо 
куњнашудаатон 30 сол 
аст, ки даст намекашед! 
Аввал ин ки, 30 сол боз 
давлати Шўравї вуљуд 
надорад, умри миёнаи 
китобњои дарсї бошад, 

5-7 солро дар бар мегирад. Та-
биист, ки вобаста ба талаботи 
замон сари њар чанд ваќт за-
рур меояд, ки ба барномањои 
таълимї ва китобњои дарсї 
таѓйирот ворид карда ша-
вад. Дуюм, китобњои замони 
Шўравї дар муњити дигар, 
зери сиёсати идеологии ди-
гар аз љониби муаллифони 
дигар иншо гардида, манфи-
ати сиёсии давлати бузурги 
Шўравиро њимоя мекарданд 
ва муаррифгари миллатњову 

халќњои љумњурињои гуно-
гун буданд. Сеюм, китобњои 
замони Шўравї анъанањои 
миллї, иќлим, табиат, иќтисод 
ва ѓайраро дар бар мегириф-
танд, ки хоси ИЉШС буданд. 
Китобњои миллии мо бошанд, 
таърихи миллати тољик, урфу 
одат, њунарњои мардумї, 
олами њайвоноту наботот, 
љуѓрофия, иќлим муњити сарза-
мини муќаддаси мо, иќтисоду 
фарњанги мардуми моро инъи-
кос менамоянд. Чаро шумо ин 
фарќиятњоро дарк накарда, дар 
маќолањои иѓвоангезатон талаб 
менамоед, ки мо ба китобњои 
дарсии замони Шўравї баргар-
дем? Бароятон хотиррасон ме-
кунам, ки 10-15 сол пештар аз ин 
Вазорати маорифи Љумњурии 
Тољикистон аз Думаи давла-
тии Федератсияи Россия дар 
хусуси аз китобњои дарсии русї 
дар Тољикистон истифода бур-
дан иљозат пурсида буд. Дар ду 
маврид њам аз љониби Россия ин 
хоњиш рад карда шуд. 

Њ. Бобоев бо њамин мазмун 
бо мактуб боз ба редаксияи 
њафтаномаи «Минбари халќ» 
дар хусуси китоби «Математи-
ка-6» низ мурољиат карда буд. 
Ман ба он љо низ бо чунин маз-
мун бароятон љавоб навиштаам. 
Метавонед ба редаксия омада, 
бо љавоби ман шинос шавед. 

Асадулло ШАРИФЗОДА, 
дотсенти ДМТ, барандаи 

љоизаи Президенти Љумњурии 
Тољикистон дар соњаи мао-

риф, Аълочии маориф ва илми 
Љумњурии Тољикистон, Аълочии 

фарњанги Љумњурии Тољикистон, 
Аълочии матбуоти Љумњурии 

Тољикистон, муаллифи китобњои 
дарсии «Математика-5»,

«Математика-6», «Алгебра 
-7» ва ѓ. (25.06.2021)

Сохтмони бинои 
нави кўдакистон 

Барои иљро намудани Ќонуни 
Љумњурии Тољикистон 

«Дар бораи масъулияти падару 
модар дар таълиму тарбияи фар-
занд» њамкории падару модар ва 
муассисањои томактабї, Маркази 
инкишофи кўдаки (МИК) Хада-
моти Оѓохон оид ба маориф, дар 
Тољикистон (ХОМТ) низ “Рўзњои 
падару модар”- ро тавассути 
вохўрињои алоњида бо волидони то-
либилмони марказ ба роњ монд. 

Омўзгорон доимо дар алоќа 
бо падару модар мебошанд, то 
ки дар бораи фаъолияти њаррўзаи 
фарзандонашон бо онњо маълу-
моти пурра дастрас намоянд. Дар 
маљлисњои фардї барои њар як 
падару модар соати алоњида људо 
карда шуда, мураббї-омўзгор оид 
ба фаъолият, муаррифии инки-
шоф, пешрафт ва одобу ахлоќи 
кўдак маълумот пешнињод карда, 
рушди њаматарафаи ўро якљоя 
муњокима ва афкору андешањои 
хешро мавриди муњокима ќарор 
медињанд.

Наќшањои тартибдодашуда аз 
тарафи волидайн ва омўзгор дар 
вараќаи махсус ќайд шуда, дар муд-

дати муайян њам мураббї дар МИК 
ва њам волидайн дар хона аз болои 
онњо кор карда, кўшиш менамо-
янд, ки масъалањои пешнињодшуда 
њаллу фасли худро ёбанд. 

Ин гуна фаъолиятњо ва 
њамкорињо аз он шањодат медињанд, 
ки иљрои бандњои Ќонуни Љумњурии 
Тољикистон «Дар бораи масъулия-
ти падару модар дар таълиму тар-
бияи фарзанд” аз тарафи падару 
модар ва муассисањои томактабї ба 
эътибор гирифта мешавад. 

Роњи дигари њамкории падару 
модар бо МИК ин иљрои вази-
фаи хонагї мебошад, ки њафтае 
як маротиба аз тарафи мураббї-
омўзгор роњнамої карда шуда, 
бо ёрии падару модар дар хона 
иљро карда мешавад. Дар бароба-
ри њал шудани чунин супоришњо 
волидон имконият пайдо меку-
нанд, ки бо фарзанди худ њамкорї 
намуда, аз лаёќат, мањорат ва 
малакаи кўдакашон бархўрдор 
гарданд. Волидон ва омўзгорони 
МИК тавассути сомонањои 
интернетї доимо дар тамос буда, 
суратњои кўдакон аз кору фаъоли-
яти њаррўзаи гузарондашуда дар 

марказ, эълонњо, номи мавзўъњо, 
љадвали омўзиши якњафтаина, 
маълумот дар бораи пешравї ва 
ё мушкилињои мављудаи синф дар 
гурўњи махсуси вайберии барои 
њар як синф ва маълумоти мушах-
хас дар бораи њар як кўдак, дар 
гурўњњои фардии волидон мубо-
дила ва муњокима мекунанд. 

Волидон доимо аз омўзгорони 
марказ ёрии худро дареѓ надо-
шта, дар чорабинињои гуногун 
омўзгоронро доимо дастгирї меку-
нанд. Падару модар дар масъалаи 
аз ёд кардани шеър, матн, сањнавї 
намудани афсона ва омода кардани 
либосњо барои сањнача ва либосњои 
идона барои кўдаконашон сањми 
арзанда мегузоранд. Аз омодагии 
кўдакон ба мактаб ва тањсили онњо 
дар муассисањои таълимї зиндагии 
минбаъдаи онњо вобастагї дорад. 
Чуноне ки мегўянд : “Хишти аввал 
гар нињад меъмор каљ, То ба охир 
меравад девор каљ”. 

 
Гулрў ГУЛБЕКОВА, 

омўзгори Маркази инкишофи 
кўдаки Хадамоти Оѓохон оид 

ба маориф дар Тољикистон

Зимни сафари корї ба шањри Конибодом раиси 
вилояти Суѓд Раљаббой Ањмадзода сохтмони 

бинои нави боѓчаи бачагонаи раќами 2-ро аз назар гу-
заронд. Мавриди зикр аст, ки дар доираи корњои обо-
дониву созандагї ба истиќболи 30-солагии Истиќлоли 
давлатии Љумњурии Тољикистон ва бо маќсади фароги-

рии њарчи бештари кўдакон ба муассисањои тањсилоти 
томактабї бинои нави кўдакистон сохта мешавад.

Фармоишгари иншоот шуъбаи маорифи шањр буда, 
он бо дастгирии маќомоти иљроияи њокимияти давла-
тии шањр, ассотсиатсияи падару модарон ва саховат-
мандону соњибкорон бунёд хоњад шуд. Кўдакистон 
барои 200 нафар тарбиятгиранда пешбинї гарди-
да, тибќи њисоботи пешакии масъулин барои иљрои 
корњои сохтмонї 2 миллион сомонї сарф мегардад. 

Нуъмон РАЉАБЗОДА,
“Омўзгор”

Варзишгари љавони тољик Илдар Ањмадиев ба бозињои олимпии «Токио-2020» роњхат гирифт.

Хаторо дидан коре нест, ислоњ кардан њунар аст.
Михаил ЛомоносовХЕШТАНШИНОСЇ

 ИДЕОЛОГИЯ

 АНДЕША

Феълан шумораи истифодаба-
рандагони интернет дар миќёси 

љањон марзи 4,6 млрд нафарро убур на-
мудааст, ки ин таќрибан 60%-и сокино-
ни сайёраро ташкил медињад. Тањлилњо 
нишон медињанд, ки давоми њар сол 
сафи корбарони интернет то 7% рў ба 
афзоиш дорад. Яъне танњо давоми як 
сол 298 миллион корбари нав ба интер-
нет дастрасї пайдо мекунанд.

Зиёд шудани шумораи истифодаба-
рандагони интернет агар аз як тараф то-
рафт дастрас шудани интернет ва рушди 
технологияро нишон дињад, аз љониби 
дигар, далел аз вобаставу пайваста шу-
дани инсоният аз интернет ва таъсири 
амиќи ин фазо ба њаёти одамон унвон 
мешавад. 

Дар Љумњурии Тољикистон низ 
дастрасї ба интернет, тамоюли 
зиёдшавї дорад. Тибќи маълумоти 
Хадамоти алоќаи назди Президенти 
Љумњурии Тољикистон, агар соли 2019 
шумораи истифодабарандагони интер-
нет 2,9 млн. нафарро ташкил медод, ин 
нишондињанда дар соли 2020 ба 3,18 
млн. баробар гардидааст. 

Натан Ротшилд њанўз дар асри 17 
зикр намуда буд: “Касе, ки дар даст ит-
тилоъ дорад, љањонро идора мекунад”. 
Њикмати амалї ва татбиќи ин нукта-
ро мо имрўз дар мисоли вазъи сиёсии 
љомеаи љањонї шоњид мешавем. 

Солњои охир дар сомонањои гуно-

гуни интернет як маъракаи огоњонаву 
муѓризонаи зидди Тољикистон идома 
дорад. Агар ба унвони маводи ѓаразнок 
ва сирф фармоишї назар андозем, чу-
нин тасаввур њосил мешавад, ки гўё 
давлати мо ба суботи сиёсї, иќтисодиву 
иљтимої ноил нагаштааст ва дурнамои 
инкишофи он норавшан аст. 

Њадафи асосии љанги иттилоотї, ки 

бар зидди Тољикистон бурда мешавад, 
бешак, ноором сохтани вазъ дар до-
хили кишвар ва тањияю эљоди раванди 
зиддитољикии афкори љамъиятї дар 
кишварњои муайян ва љомеаи љањонї 
аст, ки ба ин тариќа мехоњанд, обрўю 
нуфуз ва эътибори байналмилалии киш-
вари моро халалдор кунанд.

Мутобиќи маълумоти тањлилии 
коршиносон, беш аз 80 фоизи маводе, 
ки аз тариќи сомонањои интернет дар 
муќобили кишвари мо интишор шу-
даанд, аз туњмату бадгўї, матлабњои 
ѓаразнок ва пешгўињои бебунёд иборат 
мебошанд. 

Пешрафти рўзафзуни технологияњои 
иттилоотиву коммуникатсионї ва 
таљрибаи љањони имрўза аз он далолат 
мекунанд, ки истифодаи самараноки 
воситањои электронии ахбор на танњо 
боиси пурра гардидани фазои иттилоотї 
мегардад, балки, зимнан, метавонад ба 
таъмини бењтари амнияти иттилоотии 

кишвар наќшгузор бошад.
Хусусан, барои рањгум сохтани на-

врасону љавонон ва ба сафи гурўњњои 
террористиву экстремистї љалб карда-
ни ин ќишри осебпазир аз шабакаи ин-
тернет ба таври васеъ истифода бурда 
мешавад.

Дар робита ба ин, бояд гуфт, ки 
солњои охир 70 фоизи шахсони ба 

сафи љангиёни кишварњои дигар, аз 
љумла, Сурияву Ироќ шомилшуда аз 
байни муњољирони мењнатї тавассути 
шабакањои интернетї љалб гардидаанд.

Бо таъсири шабакањои мухталифи 
иљтимої ва дигар воситањои иттилоотї, 
баъзе аз љавонони сустиродаву ноогоњи 
мо ба доми гурўњњои манфиатљў афти-
да, ба миллату Ватани худ хиёнат ме-
кунанд, ба обрўи мамлакат дар арсаи 
байналмилалї иснод меоваранд, падару 
модарон ва наздиконашонро дар байни 
љомеа шармсор месозанд.

Омили асосии фирефташавии одамон 
тавассути интернет, пеш аз њама, надо-
штани саводи расонавї ва тафаккури 
интиќодї мањсуб меёбад. Мањз надо-
штани дониши ќабул ва малакаи кор-
карди иттилоъ замина мегузорад, ки 
истифодабарандагони интернет зери 
тањдиди фазои маљозї ќарор гиранд, ки 
дар натиља масъалаи таъмини амнияти 
иттилотї ва амнияти миллї мавриди 

тањдид ќарор мегирад. 
Љињати њифзи амнияти иттилоотї ва 

таъмини амнияти миллї зарур аст, ки 
њузури фаъолонаи воситањои ахбори 
оммаи кишварро дар шабакаи интернет 
таќвият бахшид. Ин амр имкон медињад, 
ки мавќеи сегменти тољикии интернет 
устувор гардида, дар фазои маљозї оид 
ба таъриху фарњанги халќи тољик ва 
арзишњои миллї маводи бештар ва хон-
даниву љолиб интишор шаванд.

Фарњанги кор бо интернет ва 
шабакањои иљтимої низ аз муњимтарин 
масъала мањсуб меёбад. Дар ин зами-
на, дар самти ба роњ мондани омўзиши 
фанњои љадид, ба мисли саводи расонаї-
иттилоотї ва раќамї тадбирњои амали-
ро бояд анљом дод. Ин корро метавон 
дар байни ќишрњои мухталифи ањолї 
роњандозї кард, то ки саводнокии 
расонаї ва раќамии онњо баланд гар-
дида, ба истифодабарандагони огоњи 
интернет ва шабакањои иљтимої табдил 
шаванд ва худро аз њама гуна дасткорї 
(манипулятсия)-и фазои маљозї 
муњофизат намоянд. 

Масъалаи љорї кардани назорати во-
лидайн ба дастрасї ба интернет барои 
кўдакон ва наврасони то 16-сола масъ-
алаи хеле муњим аст. Бояд дар ин самт, 
ќабл аз њама, корњои фањмондадињї ва 
омўзиширо барои падарону модарон 
роњандозї кард, то ки онњо аз шеваи 
корбарї, истифодаи дурусти барномањо 
огоњ бошанд. Ин кор осон нест, аммо 
онро сарфи назар кардан низ хавф ва 
тањдидњои муайянро ба бор меорад.

Нињоят, далелсанљї, ки омили муњими 
муњофизат аз тањдидњои фазои маљозї 
мебошад, дар доираи машѓулиятњои 
тарбиявии мактабњои тањсилоти миёна 
ва коллељу донишгоњњо мавриди омўзиш 
ќарор додани он имкон медињад, ки дар 
њама гуна љанги иттилоотї манфиатњои 
миллї њимоя карда шаванд.

Фаридун ЊОДИБОЕВ,
номзади илмњои фалсафа, 

сардори Маркази иттилоот
ва тањлили  Донишгоњи давлатии 

Хуљанд ба номи академик
Бобољон Ѓафуров

Омили муњими таъмини бехатарї 
аз тањдидњои муосири иттилоотї

Худшиносии  наврасон

Мо дар замони рушди босуръати 
илму техника, раванде, ки њамакнун 
неруњои мухталиф барои ба даст 
овардани ќудрат нисбат ба аслињаву 
яроќ аз иттилоот бештар кор ме-
гиранд, зиндагї дорем. Дар шаро-
ити муосир мафњуми нав - «љанги 
иттилоотї» ё «муборизаи иттилоотї» 
хеле маъмул гаштааст. Барои пешбур-
ди манфиатњои худ ва паст задани 
манфиати дигарон – давлатњо, њизбу 
созмонњо ва гурўњњои алоњида ба 
муќобили њамдигар муборизаи иттило-
отиро торафт вусъат медињанд.

Дар наврасї организ-
ми кўдакон зоњиран 

ба калонсолон  монанд  ша-
вад  њам, байни онњо тафовути 
куллї мављуд аст.  Наврасон  
дар зинаи гузариш ќарор до-
шта, таѓйиротои куллии ана-
томию физиологї, психологї 
ва биологиро аз сар мегузаро-
нанд. Аз ин рў, душвории ово-
ни наврасї, пеш аз њама, дар 
таѓйирёбии имконоти маънавї, 
иљтимої ва шаклњои нави муо-
ширати байнињамдигарии онњо 
бо њамсолону  атрофиён,  мах-
сусан, волидайн ва дигар ка-
лонсолон зоњир мегардад.. 

Худшиносии «ман»,  та-
шаккулу тањаввули эњсоси 
калонсолї  яке аз хусусиятњои  
муњими синну соли наврасї ба 
шумор меравад. Наврас дарк 
мекунад, ки вай дигар кўдак 
нест, балки ба балоѓат расида 
истодааст. Омода будани худро 
ба њаёти калонсолї њамчун узви 

баробарњуќуќи љомеа эњсос ме-
кунад ва дар њама љабњаи њаёти 
љомеа фаъолона иштирок ме-
намояд. Пайдо шудани эњсоси 

балоѓат ва камолот ё «ман»-и  
наврас њодисањои фавќулодда 
нест. Наврас њис мекунад, ки 
ќадаш баланд, вазнаш аф-

зуда истодааст, тобоварии 
љисмониаш  афзуда, аломатњои  
инкишофи љисмонї дар ў бо 
суръати тез ба назар мера-
санд. Дарк мекунад, ки дониш,  
мањорату малакаи мењнатї ва 
љањонбиниаш васеъ гашта ис-
тодааст. Њамин худшиносї ва 
њисси калонсолї дар наврас 
кўшиши мустаќилиятро  ба 
вуљуд меоварад. 

Мо - калонсолон, набо-
яд фаромўш кунем, ки пайдо 
шудани «эњсоси калонсолї»,   
њиссиёти солиму мусбат буда, 
ба он фишор овардан нашояд, 
балки наврасонро ба роњи ду-
русти зиндагї ва муоширати 
фарњанг њидоят намоем. Муно-
сибати калонсолон бо наврасон 
бояд  дар асоси меъёрњои муай-
ян, бошуурона ва эњтиёткорона 

гузарад. Калонсолон бояд до-
нанд, ки назорат ва эњтироми 
шахсияти наврас  муњим мебо-
шад. Аммо назорати доимї, ки 
боиси дилсардї ва асабонияти 
наврас мегардад, баръакс, за-
рар дошта, онњоро аз љомеаи 
калонсолон дур месозад.

Аз ин рў, хуб мешуд, ки па-
дару модарон фарзандонро 
ёрдамчии худ интихоб карда, 
ба онњо мањорат ва малакањои 
мењнатї ва оилавиро ёд дињанд, 
корњои дар њаёт заруриро 
омўзонанд. Сифатњои неки 
калонсолон, аз љумла, тарзи 
сухангўї,  фарњанги оиладорї, 
мењнатдўстї, ахлоќи њамида 
ва амсоли ин  ба ташаккули 
сифатњои шахсияти наврасон 
таъсир карда, дар тарбияи онњо 
наќши муњим мебозанд.  

Мусаллама  РАЉАБОВА, 
омўзгори гимназияи раќами 

74, шањри Душанбе

Дар Ќасри теннис ва маљмааи варзиши обии шањри Душанбе мусобиќаи байналмилалї оид ба шиноварї оѓоз гардид.

РАВЗАНА
 СОЛЊОИ РУШДИ ДЕЊОТ, САЙЁЊЇ ВА ЊУНАРЊОИ МАРДУМЇ  ДИДГОЊ

Рушди сайёњї - 
дастоварди истиќлол

Омўзгори асил кист?

Сайёњї дар Тољикистон 
яке аз соњањои муњим 

барои рушди кишвар ба 
њисоб рафта, солњои охир 
босуръат инкишоф ёфта ис-
тодааст. Тољикистон до-
рои мероси ѓании таърихию 
фарњангї ва захирањои табиї 
буда, барои љалби шумораи 
зиёди сайёњони хориљї ба 
кишвар имкониятњои воќеї 
дорад. 

Инкишофи сайёњї дар 
Тољикистон даврањои 
тўлониро дар бар гирифта, 
ба марњилањои зерин таќсим 
мешавад: давраи пеш аз 
Шўравї, давраи Шўравї, 
давраи соњибистиќлолии 
кишвар. 

Сайёњї дар давраи 
Шўравї арзи вуљуд дошт. 
Ба кишварњои Осиёи Миёна 
одамон аз дигар кишварњо 
аслан барои тиљорат, 
омўзиши илм ва дарёфт кар-
дани кор ворид мешуданд. 

Соли 1929 љамъияти 
сайёњии пролетарї бо номи 
РОТ (Российская органи-
зация туризма) арзи вуљуд 
кард, баъдан дар њамин сол 
љамъияти иттињодї оид ба 
саёњати хориљї дар ИЉШС 
бо номи «Интурист» таш-
кил карда шуд. Соли 
1930 Љамъияти ихтиёрии 
иттињоди шўрои сайёњии 
пролетарї ва экскурсия 
ташкил шуда, субъектњои 
он дар љумњурињои 
советї, аз љумла, дар РСС 
Тољикистон амал мена-
муданд. Калонтарини ин 
љамъиятњо дар ИЉШС «Ин-
турист» ва «Спутник», ин-
чунин, љамъияти сайёњии 
кўдаконаи назди Вазорати 
маорифи ИЉШС ба њисоб 
мерафтанд, ки њамаи онњо 
самти ѓоявї (идеологї) до-
штанд, зеро дар ин давра 
аз геокомплексњои табиии 
минтаќа истифода бурда 
намешуд. 

Давраи сеюми инкишофи 
сайёњї, давраи истиќлолро 
дар бар мегирад, ки аз ду 
марњила иборат мебошад. 
Марњилаи якум марбут аст 
ба солњои 1990 - 1998. Дар 
ин давра дар љумњурї љанги 
шањрвандї мерафт, аз ин рў, 
танњо як ќатор њуљљатњои ме-
ъёриву њуќуќї ќабул шудан-
ду халос. 

Давраи дуюм аз соли 
1998 то ин  љонибро дар 
бар гирифта, дар ин муддат 
Тољикистон ба дастовардњои 
бузурги сайёњї ноил гардид. 

Дар Паёми Президенти 
Љумњурии Тољикистон  (соли 
2019) чунин омадааст:

«Рушди сайёњї самти аф-
залиятноки сиёсати давлати 
мо ба њисоб рафта, љињати 
боз њам тараќќї додани он аз 
љониби њукумати мамлакат 
вобаста ба пардохти андоз 
ва бољњои гумрукї як ќатор 
имтиёзњо пешбинї гардида-

анд». 
То имрўз дар кишвар зи-

ёда аз 200 ширкати сайёњї 
фаъолият дошта, 15 лоињаи 
инфрасохторї-сайёњї аз 
имтиёзњои пешбинишуда 
бархўрдор гардидаанд. Дар 
нуњ моњи соли 2019 беш аз 
як миллион нафар сайёњ аз 
мавзеъњои нодири кишвари 
мо дидан карданд. 

Зарур аст, ки солњои мин-
баъда шароити инфрасохто-
ри сайёњї бењтар карда шуда, 
сатњу сифати хизматрасонї 
боз њам баланд бардошта 
шавад. 

Бо маќсади раќобатпазир 
гардонидани соња дар бо-
зори љањони сайёњї зарур 
аст, ки мутахассисони за-
бондон, донандаи фарњангу 
таърих ва технологияи му-
осирро омода кунем, кор-
мандони ширкатњои сайёњї, 
роњбаладњо, тарљумонњо ва 
дигар мутахассисони соњаро 
мутобиќ ба бозори сайёњї 
тарбия намоем. 

Рушди сайёњї ва тарбияи 
кормандони баландихтисос 
дар ин самт ба пешрафти 
иќтисоди миллии кишвар 
такони љиддї бахшида, 
шумораи сайёњонро дар 
мамлакат зиёд менамояд ва 
барои таъсиси љойњои корї 
имкони бештар фароњам 
меорад. 

Бо маќсади рушди соњаи 
сайёњї истифодаи самара-
ноки захирањои мављуда дар 
ин самт, инкишофи инфра-
сохтори сайёњї, бењтар кар-
дани сифати хизматрасонї, 
дастгирии сайёњии дохи-
лию хориљї, љалби бештари 
сармоя ва омода кардани 
кадрњои болаёќат соли 2017 
Кумитаи рушди сайёњии 
назди Њукумати Љумњурии 
Тољикистон таъсис дода шуд. 
Баъдтар бо њамин њадафњо 
дар заминаи Донишкадаи 
соњибкорї ва хизмат Дониш-
кадаи соњибкорї, хизмат ва 
сайёњї таъсис дода шуд. 

Айни њол дар љумњурї дар 
осоишгоњњои Њавотоѓ, Хоља 
- обигарм, Шоњамбарї, Зум-
рад, Явроз, Обигарм, Гарм-
чашма, Чилучорчашма, ки 
оби гарму хунуки минералї 
доранд, садњо сайёњи до-

хилию хориљї истироњат 
мекунанд. Инчунин, дар 
минтаќањои сайёњии Ро-
мит, Варзоб, Балљувон, По-
мир ва обанбори Ќайроќум 
истироњатгоњњои зиёд бунёд 
карда шуда истодаанд, ки 
дар оянда соњаи сайёњиро 
ба сатњи байналхалќї баро-
варда, ба яке аз соњањои сер-
даромади љумњурї табдил 

медињанд. 
Мавќеи географї, ре-

леф, иќлим, наботот, 
олами њайвонот, боѓњои 
миллї, кўлу обанборњо, 
пиряхњои кўњї, кўлњо 
унсурњои географии соњаи 
сайёњиро дар бар гириф-
та, мењмонхонањо, наќлиёт, 
тарабхонањо, осоишгоњњо, 
истироњатгоњњо, истењсоли 
таљњизоти сайёњї, дастовезњо 
ва ѓайра индустрияи 
сайёњиро ташкил мекунанд. 

Њамин тариќ, дар дав-
рони истиќлолият соњаи 
туризм хеле рушд намуда 
бошад њам, барои ба сатњи 
байналмилалї баровардани 
ин соња омилњои зеринро ба 
назар гирифтан лозим меояд:

- тайёр намудани мутахас-
сисони касбии соњаи сайёњї;

- коркард ва ќабули 
санадњои њуќуќии меъёрї, ки 
ба тараќќиёти соњаи сайёњї 
мусоидат мекунанд;

- ба кормандони соњаи 
сайёњї шароиту имкониятњо 
ва имтиёзњо додан барои 
равнаќи соња; 

- ба меъёрњои байнал-
милалї мутобиќ сохтани ни-
зоми хизматрасонии сайёњї;

- ташкилу таблиѓи за-
хирањои сайёњї, нашри 
плакатњо, харитањо, филмњо 
ва дигар маводи таблиѓотї 
– иттилоотї доир ба сайёњї;

- ташкили марказњои ит-
тилоотии Тољикистон дар 
кишварњои асосии содирку-
нандаи сайёњон;

- ташкили сафарњои рўз-
номанигорони хориљї ба 
мавзеъњои љолиби сайёњии 
мамлакат;

- бунёди шароити зарурї 
барои сармоягузорони 
хориљї.

Диловар ГУЛМОЧОЕВ, 
ходими калони илмии

ПРМ АТТ

Омўзгори асил кист? 
Њамонест, ки худ месўзаду 

ба дигарон бањра ва рўшної мера-
сонад. Яке аз сифатњои аввалини 
омўзгори асил нияти хуби ўст. 

Дигар хислати вижаи муаллими 
асил фурўтанист. Муаллим бояд 
хушахлоќу  хоксор бошад, сито-
иши ахлоќи писандидаро шиори 
шогирдони хеш ќарор дињад, ба-
рои такмили нафс ва покиза кар-
дани ботин кўшиш намояд. Бењуда 
нагуфтаанд, ки муаллими асилро 
њамчун донишманд эътироф меку-
нанд.

Соли 2012 китоби олими 
америкої Дуг Лемон “Мисли 
ѓолибон омўз” чоп шуд, ки дар он 
49 методи педагогї пешнињод гар-
дидааст. Як методи педагогї чунин 
шарњ дода шудааст: “Агар омўзгор 
рўзи сешанбе дарси хуб гузаронда 
бошад, пас, ў наметавонад рўзи 
чоршанбе чунин дарси хуб гузаро-
над, зеро барои дарси хуб гузарон-
дан боз тайёрї бояд дид”. 

      Омўзгори асил кист? Шояд 
ба ин савол њар кас њар гуна 
љавоб дињад. Аммо, аз нигоњи мо, 
омўзгори асил онест, ки касби ху-
дро бенињоят дўст медорад. Ар-
нолд Клинг-педагоги варзидаи Ав-

рупо 3 нишонаи омўзгори асилро 
ќайд кардааст. 

1) Омўзгор бояд фанни худро 
пурра донад. 

2) Синфро идора карда тавонад, 
зеро дониши мукаммали омўзгор 
ба оромии синф мусоидат мекунад. 

3) Дорои лаёќати махсуси 
омўзондани ин ё он фан бошад.

Аксари педагогњои машњури 
љањон бар он аќидаанд, ки муал-
лими асил як хусусияти хос до-
рад, ки ба шогирдон маъќул аст, 
яъне кораш бо амалаш мувофиќ 
буда, гапњои бењудаи дурушту 
дурўѓро умуман истифода намеба-
рад. Чунонки дар урфият мегўянд, 
омўзгори хуб таваллуд намешавад, 
балки тарбия меёбад. Омўзгор ба-
рои фањмонидани  моњияти дар-
саш бояд усулњои гуногуни мето-
диро истифода бурда, онњоро бо 
мисолњои гуногуни њаётї муќоиса 
карда тавонад. 

Донишманди машњури 
тољик Рањим Њошим дар бораи 
омўзгорони камсаводу танбал чу-
нин гуфтааст: “Хоњишатон айни 
муддаост. Ман бисёр ба мактабњо 
меравам, вале баъзан њайрон мемо-
нам, чаро саводи хаттї ва лафзии 
мактаббачагон хеле кунд шуда-
аст, бо вуљуди доштани ин ќадар 
имкониятњо. Айби кист? Албатта, 
айби муаллим, зеро њунараш, ис-
теъдодаш, донишаш казої нест.”

Муаллим бояд мушоњидакору 
даќиќназар бошад. Њар як имо-
ву ишораи шогирдонро омўзад. 
Аз рафтор ва робитаи шогирдон 

нисбат ба якдигар, тарзи салому 
гуфтугў кардани онњо огоњ бошад.
Бар њар як кори бади онњо дахолат 
карда, бо одатњои бадашон мубо-
ризаи беамон барад. Дар њадисе 
фармудаанд: “Муаллим бошед ва 
дар таълими худ душворписанду 
сахтгир набошед, зеро муаллим 
аз инсони душворписанду сахтгир 
бењтар аст”.

Афсўс, ки имрўзњо мо 
- омўзгорон   як сирри 
муваффаќияти омўзгорони гу-
заштаро фаромўш кардем. Онњо 
дар рафти дарс ба шогирдон бо 
муњаббат бо мањбубтарин номњо 
хитоб мекарданд. Имрўзњо мено-
лем, ки шогирдони мо аз таълиму 
тарбия дур шудаанд. Аммо наме-
донем, ки мо аз сирри омўзгорони 
асилу муваффаќ воќиф нестем. 
Сирри муваффаќияти омўзгор дар 
эњтироми шогирд аст. Омўзгор 
бояд аз бурду бохти шогирдаш бо-
хабар бошад. Дар ваќти дарс беш-
тар аз муваффаќиятњои шогирдо-
наш њарф занад. Яке аз сифатњои 
хуби омўзгори асил суботкорї 
мебошад. Омўзгор набояд дар ба-
робари шогирд асабонияти худро 
нишон дињад, ба њама бо як чашм 
нигоњ кунад ва њамаро як хел 

эњтиром намояд. Афкори омўзгори 
асил, сарулибос, рафтору кирдор 
ва муносибати ў нисбат ба шогирд 
њатман нисфи муваффаќияти кори 
омўзгорї ба шумор меравад. Нис-
фи муваффаќияти дигар дар до-
штани илму дониш мебошад. 

Омўзгор  бояд шавќу њаваси 
шогирдонро ба омўзиши ин ё 
он  фан бедор кунад ва ўро дар 
љустуљўву ковишњои дунёи илм 
роњнамо гардида, бо њар як шогирд 
суњбатњои инфиродї баргузор со-
зад, хусусиятњои аќлониву рўњии 
ўро бо тамоми љузъиёташ омўзад. 
Инчунин, њунару истеъдоди касбии 
хешро дар омўхтану омўзонидани 
фанни таълимї ба шогирдон бо 
таъсирбахштарин суханон эњдо на-
мояд.

Имрўз падару модар, 
омўзгорон ва умуман, ањли љомеа 
ба шуур, њиссиёт ва рафтору ама-
ли љавонону наврасон бояд тавре 
таъсир расонанд, ки муносибати 
онњо бо одамон, њодисаю воќеањо 
таѓйир ёбад. Накукорї, некхоњї, 
инсонпарварї, башардўстї ва 
дигар сифатњои ахлоќї шиори 
њаррўзаи зиндагї, кору амал ва 
гуфтору кирдори онон бояд бо-
шад. Њар як фард ин арзишњои 
умумибашариро дар натиљаи таъ-
сири маќсаднок, дарозмуддат ва 
пайгиронаи омўзгорону волидон 
азхуд мекунанд. 

 Марљона ЌОДИРОВА,
омўзгори мактаби №4,

ноњияи Айнї  

Дар шањри Душанбе озмуни «Мисгарї ва оњангарї» љамъбаст гардида, ѓолибони он муайян ва ќадрдонї шуданд.

Кор болотарин лаззати зиндагист.
Иммануил Кант

 ФАНЊОИ ДАЌИЌ

АЗ ТАЉРИБА

Шевањои њифз намудани шеър 

Муддатест, ки раванди та-
дрис дар мактабњои ми-

ёнаи умумї бо усули муносиба-
ти босалоњият ба таълим баргу-
зор мешавад. Тасмим гирифтам, 
ки як лањзаи дарсамро барои 
њамкорон пешнињод намоям, ки 
мавзўи он хосиятњои физикавї 
ва химиявии спиртњо мебошад. 
Дар ин дарс ба шогирдонам 
оид ба хосиятњои физикавї ва 
химиявии спиртњои якатомаи 
сер маълумот пешнињод меку-
нам. Маќсади дарс ба хонан-
дагон омўзонидани реаксияњои 
дењидротатсия ва оксидшавии 
спиртњои якатомаи сер мебо-
шад. Њангоми баргузории дарс 
аз воситањои аёнї, аз ќабили 
мањлули спирт, этиленгли-
кол, глитсерин, овезањо оид ба 
хосиятњои физикї ва химиявии 

спиртњои якатомаи сер истифо-
да мебарам

Дар ќисми пурсиши вазифаи 
хонагї хонандагонро 4 - нафарї 
ба гурўњњо људо мекунам (агар 

24 хонанда бошанд, 6 гурўњ). 
Ба њар як даста аз мавзўъњои 
гузашта супоришњои гурўњї 
медињам. Масалан: Мавзўъњои 
зеринро месупорам ва  тахтаи 
синфро чунин таќсим мекунам.

Ба шогирдон 2 даќиќа ваќт 
медињам, то ки маълумот љамъ 
оваранд. Дар ин ваќт ба назди 
гурўњњо рафта, фаъолияти хо-
нандагонро назорат мекунам. 
Ба онњо мефањмонам, ки дар 

гурўњњо њар яке  алоњида маъ-
лумот омода созад. Яке маъ-
лумоти умумї ва ќоидањоро, 
дигаре хосияти физикиро, на-
фари сеюм хосияти химияви-

ро тафсир бахшанд ва нафари 
чањорум оид ба истењсол ва ис-
тифодаи он маълумот дињад. 
Пас аз ба анљом  расидани 
ваќт диќќати хонандагонро 
ба тахтаи синф љалб мекунам. 

Хонандагонеро, ки муодилаи 
реаксияњо ва формулањоро 
навистан мехоњанд, ба тах-
таи синф даъват намуда, то 
иљрои муодила бо хонанда-
гони дигар (бо њар як гурўњ) 

аз рўи супориши додашуда 
тариќи шифоњї саволу љавоб 
мегузаронам. Сипас, хонан-
дагон муодилањои навиштаи 
худро мефањмонанд. Бо  хо-

нандагон хато ва камбудињои 
љойдоштаро ислоњ мекунам. 
Дар рафти дарс фаъолияти њар 
як гурўњ ва хонандаро ба эъти-
бор мегирам.

Баёни мавзўи нав

Сипас, омўзиши маводи на-
вро оѓоз мекунем. Ба гурўњњо аз 
рўи мавзўи нав саволгузорї ме-
кунам. Масалан:

а) Сабаби дар байни спиртњо 
мављуд набудани моддањои газ-
шакл дар чист?

б) Дењидротатсияи дохили-
молекулавї ва байнимолекулавї 
гуфта, чиро дар назар доранд?

в) Оид ба оксидшавии 
спиртњо чї маълумот дода ме-
тавонед?

Барои омодашавии хонанда-
гон 1 даќиќа ваќт медињам ва 
фаъолияти хонандагонро назо-
рат мекунам. Баъди пешнињоди 
љавобњои хонандагон камбудї 
ва хатоњоро ислоњ карда, бароя-
шон маълумоти комил медињам. 

Дар ваќти баёни мавзўи нав низ 
аз воситањои аёнї, ба монанди 
мањлулњои спирт, этиленгли-
кол, глитсерин ва овезањо оид 
ба хосиятњои спиртњо истифода 

бурда мешавад. 
Мулоњизаронї
Мустањкамкунї: Саволњо ба 

гурўњњо. 
а) Дар ваќти оксидшавии 

спиртњои якумин ва дуюмин ка-

дом модда њосил мешавад?
б) Њангоми дењидротатсияи 

дохилималекулавї ва 
байнималекулавї кадом 
моддањо њосил мешавад?

Арзёбї: Фаъолияти хонан-
дагонро ба инобат гирифта, ба 
њар яки онњо мувофиќи кораш 
бањогузорї мекунам. 

Дарсро љамъбаст намуда, су-
пориши хонагї медињам.

Бо истифода аз чунин усули 
дарс хонандагон дар гурўњњо 
фаъолият намуда, фикру 
андешањои худро мустаќилона 
баён мекунанд, ки ин хеле сама-
ровар аст.

Фаридун КАРИМБЕРДИЕВ,
омўзгори мактаби №13-и 

ноњияи Зафаробод

Дарс бояд фарогир бошад

«Бистсолаи омўзиш ва рушди 
фанњои табиатшиносї, даќиќ 
ва риёзї дар соњаи илму 
маориф»  мо - омўзгоронро 
вазифадор месозад, ки фаъо-
лиятамонро  такмил бахшем, 
худомўзиро дар љойи аввал 
гузорем ва  кадрњои балан-
дихтисоси ояндаро тарбият 
намоем.

Инкишофи нутќи шифоњиро бе шеър 
тасаввур кардан ѓайриимкон мебошад. 

Барои инкишоф ва мустањкам гардидани нутќи 
шифоњї азёд кардани шеър зарур мебошад. 
Шеъразёдкунї  забони хонандагонро суфта ва 
хотираи хонандагонро мустањкам менамояд. Усули 
мазкур яке аз душвортарин методњои инкишофи 
нутќ ба њисоб меравад. Омўзгор вазифадор аст, ки 
мазмуни шеърро пурра фањмида, мувофиќи мазмуни 
вай наќша тартиб  дињад. 

Барои инкишофи нутќи хонандагони синфи як 
ба мо лозим аст, ки ѓайр аз шеърњои дар барнома 
нишондодашуда, боз  шеърњои дигари шоиронро 

ба  хонандагон дастрас намуда, дар хусуси мазмуни 
шеърњо маълумот дињем.

Шеърњое, ки ба хонандагони хурдсол пешкаш 
гардиданд, асосан, дар мавзўъњои модар, фаслњои 
сол, дар бораи касбу њунар, бозичањо, њайвонњо ва 
ѓайрањо мебошанд.

Омўзгор шеърро бурро ва бо овози баланд мехонад 
ва дар назди хонандагон вазифа мегузорад:

а) калимањои ифодакунандаи   номњоро ёбед;

б) маълум намоед, ки дар шеър дар хусуси кадом 
чиз бештар сухан меравад?

в) дар ин шеър кадом калима такрор ёфтааст?
Барои тасдиќи фикр шеъри Убайд Раљаб 

”Кабўтари ман”-ро метавонем, њамчун намуна орем.
Болу парат кушо, биё, кабўтари ман!
Нишин ба тори боми мо, кабўтари ман!
Биё, ки сила мекунам болу паратро!
Биё, биё, ки мебарам туро ба њар љо!
Биё, биё, ки менињам лона бароят!
Биё, биё, ки медињам дона бароят!
Ба воситаи шеър нутќи хонандагонро такмил 

бахшида, таркиб ва фонди луѓавиашонро ѓанї 
менамоем. Дар рафти хондани шеър омўзгор 
калимањоро такрор намуда, калимањои нави дохили 
шеърро шарњ медињад. Калимањои “Кабўтар, сила, 
бол, пар, лона, дона” дар забони хонанда нав мебошад 
ва дар хусуси он маълумот додан лозим аст. Калимаи 
“кабўтар” барои он душвор аст, ки дар забони халќї 
муродифњои худро дорад:  кафтар, кабўтар .

Калимаи “Лона” низ маъниву муродифи хона, 
ошён ва ѓайраро доро мебошад. Вазифаи муаллим 
он аст, ки моњияти чунин калимањоро фањмонад. 
Агар моњияти калимањоро пурра нафањманд, 
хонандагон дар њолати вохўрї бо чунин калимањо 
душворї мекашанд. Калимаи “лона” ба парандагон 
хос аст.         

Бинобар он, шоир дар ин љо хонаи кабўтар не, 
лонаи кабўтар гуфтааст. Сила-молиш, навозиш, бол-
ќанот, пар ва ѓайра. Њамин тариќ, њамаи ин калимањо 
муродифи худро доранд. Бояд диќќати хонандагонро 
ба он љалб  намуд, ки дар њолати такрор  хондани 
шеър бо овози баланд кўдакон худро ба љойи 
ќањрамонњои он  тасаввур кунанд.  

Шеърњоро ба ќисм-ќисм људо карда, дар њар як 
дарс аз ёд кардан ба маќсад мувофиќ аст. 

М.САЛОМАТОВА 
омўзгори мактаби №62, шањри Душанбе                                                        

 НУЌТАИ НАЗАР

Китобро барњаќ 
манбаи илму 

дониш, сарчашмаи хирад, 
асоси фарњанги миллї ва 
пояи тамаддуни љањонї 

мегўянд. Пайдоиши китоб 
ба пайдоиши хат ва забон 
вобаста аст. Њамин ки 
одамони ќадим хатро  
ихтироъ карданд, китобњои 
ќадима њам пайдо шуданд. 
Дар замонњои ќадим 
одамон дар рўи санг, чўб, 
сафол, баргњои дарахтон, 
ва устухонњо менавиштанд. 
Баъдтар дар Мисри ќадим 
папирусро кашф карданд. 
Акнун дастнависњоро 
дар рўи папирусњо 
менавиштанд.  Лекин ин-
кишофи хаќиќии китоб ба 
ихтирои коѓаз вобаста аст.

Назар ба чўбу санг ва 
папирус дар коѓаз навиштан 

ва китоб сохтан хеле хуб 
ва осон буд. Ба воситаи 
китоб  мардум саводнок 
мегардиданд. Њамин тавр, 
китобхонањои бузурги 

дорои ањамияти љањонї ба 
вуљуд омаданд.   Яке аз чунин 
китобхонањои хеле ќадим 
ва машњур китобхонаи 
Искандария буд, ки дар 
асри ІІІ – и то мелод дар 
Миср бунёд шуда буд.  
Дар ин китобхона ќариб 
њафтсад њазор љилд китоб 
мављуд будааст. Дар Хитои 
ќадим, ки яке аз кишварњои 
ќадимтарини Шарќ аст, дар 
асри VІ  бори нахустин ба 
чопи китоб шурўъ карданд. 
Ѓарбиён дар асри ХV дар 
Олмон ба китобчопкунї сар 
карданд.

А. МАЊМАДОВА,
омўзгор

Фурўѓи зиндагонї

Китоби «Тољикон» дастраси  сокинони шањри Панљакент гардид.

Уќобон гоње поинтар аз мурѓњо мефуроянд, аммо мурѓњо њељ 
гоњ ба љойгоњи уќобон намебароянд.              Иван Крилов

УСУЛЊОИ ТАЪЛИМ  ДАРСИ МАРДОНАГЇ

 СИНФЊОИ ИБТИДОЇ

Яке аз маќсадњои асосие, ки њар як 
омўзгори  забони русї њангоми 

навиштани наќша – конспект ба пеш ме-
гузорад,  равнаќ додани нутќи шифоњии  
хонандагон аст. Барои муваффаќ  шу-
дан метавон аз маводи гуногун истифо-
да бурд. Аслан, њангоми омўзиши забо-
ни русї алоќа бо фанни забони тољикї 
вуљуд дорад. Аммо агар сухан дар бораи 
адабиёти тољик равад, ин алоќамандиро 
бояд ёфт. Масалан, бо истифода аз ма-
води фанни адабиёти тољик (шарњи њоли 
шоиру нависандагон, порчањо аз асарњои 
бадеї, вариантњои русии эљодиёти ади-
бони тољик, зарбулмасалу маќолњо ва 
ѓайра) дарсро омода кардан мумкин аст. 
Хушбахтона, ин хел мавод дар китобњои 
дарсии мо љой доранд. 

Њар як омўзгори ин фанро зарур аст, 
ки барои соњибнутќ гардидани шогирдон 
тамоми усулњои таълимро истифода на-
мояд. Мусаллам аст, ки нутќи инкишо-
фёфта ба сатњи луѓатдонии шогирдон во-
бастагии зич дорад. Бинобар он, кор бо 
луѓат ва њифз кардани луѓатњои додашу-
да дар ѓанї гардидани таркиби луѓавии 
њар як хонанда наќши муњим дорад. Бояд 
омўзгор ба он диќќат дињад, ки њар як 
шогирд  дар њар як дарси забони русї 
њатман бо дафтари луѓати худ иштирок 
варзад. Дар њар як машѓулият навиш-
тани 3 – 5 ё аз ин њам зиёдтар луѓат  ба 
фоидаи ўст. Омўзгорро зарур аст, ки дар 
њар як дарси минбаъда аз луѓатро азбар 
кардани шогирдон аз дарсњои гузашта 
хабардор шавад. Яъне, хонанда то ка-
дом дараља  луѓатњои додашударо аз бар 
намудааст, маълум мегардад.  Њангоми 
истифодаи луѓат  ба хотир овардани 
калимањои њаммаъно низ ба фоидаи кор 
аст. 

Умуман, њар як хонанда бояд се навъи 
дафтар дошта бошад: дафтари корї, 
луѓат ва дафтари мавзўъњои озод. Барои 
он ки луѓат дар зењни  хонанда зуд ва ду-
руст њифз гардад, дар баробари ин, он ка-
лимаву вожањоро дар мавриди даркорї 
ва дар љояш истифода барад, зањмати 
омўзгор ва худи наврас басо муњим аст. 
Азбар кардани луѓат дар нињоди хонанда 
на ба якборагї, балки тадриљан, зина ба 
зина  сурат мегирад. 

Дар машѓулиятњои забони русї за-
рур аст, ки њамаи хонандагон дафтарњои  
корї низ дошта бошанд ва њангоми на-
виштани калимањои нав хонандагон дар 
баробари машќи талаффуз, инчунин, 
ба такрори навиштани  шакли дурусти 
онњоро  дар зењн ва хотираи худ сабт ме-
кунанд. 

Њамин тариќ, хонандагон тадриљан 
на танњо бо калимањои  гуногун шинос 
мешаванд, балки бо системаи мураккаби 
сатњи онњо низ ошної пайдо мекунанд ва 
илова бар ин, аз хатоњои имлої ва сак-
таи нутќ љилавгирї менамоянд.  Тарбияи  
самаранок истифодабарии луѓат дар хо-
нандагон кафолати тавсеаи забономўзї, 
худинкишофдињии рушди камолоти 
забонї ва њамчунин, саводнокии шогир-
дон мањсуб меёбад.       

Тўрахон  ИСОЕВ,
 омўзгори забони русии мактаби

№121, ноњияи Фирдавсї 

Забондонї  
соњибмаърифатист

Дурўѓгўй аст, Суѓурљон!

Ташаккулбахши шахсият

Маќсади асосии таълими 
салоњиятнокии фанни 

омодагии ибтидоии њарбї дар амал 
истифода бурдани дониш, малакаю 
мањорати ба даст овардани хонанда 
мебошад. Ин низом дар соњаи маорифи 
мо падидаи нав мањсуб ёбад њам, он 
дар афкори педагогии мардум асрњои 
аср арзи њастї дошт ва манфиатњои 
миллию давлатиро дар мадди аввал 

гузошта, тарбияи љавононро дар 
рўњияи ватандўстї, љасурї, далерї, 
ќавииродагї, худидоранамої, риояи 
ќоидањои бехатарї ва тарзи њаёти 
солим, ободсозию гулгулшукуфонии 
Ватан ва њимояи марзу буми он 
вазифаи аввалиндараља мешуморид.

Омўзиши фанни омодагии 
ибтидоии њарбї дар инкишофи 
шахсияти хонанда наќши муњим 
дошта, покизагї, тандурустї, озодагї, 
иродатмандї, тобоварї ва зиракї 
барин сифатњои одамиро парваришу 
сайќал медињад. Донишњои низомї 
дар баробари тарбияи эњсосу андешаи 
инсонпарварї, ватандўстї ва садоќату 
фидокорї, маќому манзалат ва 
эътибори шахсро тањким мебахшад.

Мувофиќи талаботи Ќонуни 
Љумњурии Тољикистон «Дар бораи 
уњдадории умумии њарбї» барномаи 
таълимии омодагии ибтидоии њарбї 
ба тайёр намудани љавонон ба 
хизмати њарбї дар сафи Ќуввањои 
Мусаллањи Љумњурии Тољикистон 
ва тарбияи ватанпарастии онњо 
равона мегардад. Малакањои 
ибтидоии низомї дар баробари 
эњсосу андешањои инсонпарварї, 
ватандўстї ва садоќату фидокорї, 
маќому манзалат ва эътибори шахсро 
тањким мебахшад.

Мазмуни барномаи фанни омодагии 
ибтидоии њарбї дар синфњои болоии 
мактабњои тањсилоти миёнаи умумї 
пояи ташаккули шахсият, тањкурсии 
ояндаи омўзиш гашта, њамчун 
муайянкунанда дар њаёти инсон наќши 
муњим мебозад. Ин фан дар сатњи 
ибтидої таълим дода шуда, аз роњбари 
њарбї малакаю мањорати махсуси 

низомї, педагогї ва психологиро 
талаб менамояд. Роњбари њарбї, 
пеш аз њама, бояд мањорати баланди 
либоспўшию роњгардии низомї ва 
рафтори намунавии низомї дошта 
бошад, ки њар як њаракати ў барои 
шогирдон намунаи ибрат шавад. Аз 
оѓози машѓулиятњои аввалин роњбари 
њарбї бояд иљрои рафтори низомиро 
мувофиќи талаботи оинномањои 

Ќуввањои Мусаллањи Љумњурии 
Тољикистон аз хонандагон талаб 
намояд, то ки рафтори низомї барои 
њар як таълимгиранда фаъолияти 
рўзмарра гардад.

Фанни омодагии ибтидоии 
њарбї барои ташаккули шахсияти 
хонанда ањамияти махсус дошта, 
дар таъмини он бояд тамоми 
меъёрњои  “Стандарти давлатии  
тањсилот дар муассисаи тањсилоти 
умуми Љумњурии Тољикистон” риоя 
карда шаванд. Дар љараёни дарс ва 
раванди таълим ба хонанда моњият 
ва ањамияти ин фанро дуруст шарњ 
додан лозим аст. 

Дар замони муосир донистани 
ќоидањои бехатарии њаёт, дуруст амал 
намудан њангоми њолатњои ногувори 
садамавї, тањдиди хатар ва терроризм 

барои хонандагони мактабњои 
тањсилоти миёнаи умумї ногузир аст. 
Аз ин лињоз, дар барнома маводи 
таълимї оид ба асосњои бехатарї ва 
њуќуќ дар низоъњои мусаллањона ворид 
карда мешавад. Воќеан њам, шахсе, ки 
таълими хуби низомї дорад, њалли 
ин ё он масоилро дарёфта, дар љодаи 
њаёт бе ягон мушкилї рўњан солиму 
обутобёфта мебошад. Њар як шахс 

малакањои дарки хатар, пешгирї аз 
он ва њангоми рухдињї тарзи дурусти 
рафторро бояд донад, дар њолати 
зарурї  худ ва дигаронро наљот дода 
тавонад. Аз Ватани худ ифтихор дошта 
бошад ва дар њимояву шукуфоии он 
сањм гузорад. 

Раванди омўзиши омодагии 
ибтидоии њарбї се вазифаи асосї-
таълим, тарбия ва инкишофро дар бар 
мегирад. Таълими пурраи методиву 
иттилоотї њангоми омўзиши фанни 
омодагии ибтидоии њарбї истифодаи 
самараноки њама гуна воситаи 
таълимиро дар назар дорад.

Бозор МАНИЯРОВ,
омўзгори омодагии ибтидоии

њарбии мактаби №1, 
ноњияи Исмоили Сомонї

Барои он ки дарсњо шавќовар гузаранд ва ба њаёти 
воќеию синну соли хонандагон мувофиќат намоянд, дар 
китобњои забони модарии синфњои ибтидої њикояњои 
тамсилї, наќлу ривоятњо, афсонаву латифањои халќии 
зиёд љой дода шудаанд. Масалан, дар китоби забони мо-
дарии синфи якум њикояњои “Рўбоњ ва Хирс”,’’Дењќон 
ва Хирс’’,”Рўбоњ ва Лаклак”, дар синфи дуюм “Рўбоњ 
ва Буз”, ”Хораку Хасак”, ”Карашма ва Калта”, дар син-
фи сеюм “Гург ва Харгўш”, ”Саъва ва Фил”, дар синфи 
чорум “Суѓурљон ва Рўбоњак” ва амсоли инњо љой дода 
шудаанд. Муаллифони китобњои дарсї завќи хонанда-
гонро ба инобат гирифта, китоб тањия кардаанд, ки хеле 
судбахш ва ба манфиати кор аст. Сифати китобњои дар-
сии имрўза нисбат ба солњои ќабл хеле хуб гардидааст. 
Саволњои андешапарвар, расму муаммоњои мухталиф, 
аломатњои диќќатљалбкунанда боиси боз њам боло раф-
тани сифати китобњои дарсї мешаванд. 

Таълими њикояњои тамсилї аз њар як муаллим мањорати 
баланди касбиву дониши мукаммал мехоњад. Масалан, ман 
њамчун муаллимаи собиќадори синфњои ибтидої њангоми 
таълим аз роњу усулњои гуногун истифода менамоям. Ба-
рои боз њам шавќовару ба завќи хонандагон мувофиќтар 
шудан њикояи “Суѓурљон ва Рўбоњак”-ро ба риштаи назм 
дароварда, меомўзонам. Кўдакон ба хондану аз ёд карда-
ни матнњои назмї бештар њавасманданд ва онро зуд аз бар 
мекунанд.

Дар ваќти таълими њикояи мазкур аввал матни китоби 
дарсиро пурра тањлил намуда, супоришњоро њамроњи хонан-
дагон иљро менамоям ва дар лањзаи мустањкамкунї шакли на-
змии зеринро пешкаши бачагон месозам:

Рўбоњаку Суѓурљон             Баъди тановули он.
Дўст шуданд ногањон.        Аз ростї, ки ин дунё  
Гуфтанд, ки ѓубори дил     Аљаб зебо бо дўстон.    
Барорем чаќ-чаќкунон.       Дар омади гап Рўбоњ
Таклифи Рўбоњакро            Пурсидаст аз Суѓурљон:
Маъќул намуд Суѓурљон.   –Таомњои болаззат
Дар соати шашу сї              Мехўрї дар зимистон?
Рўбоњак омад чаќќон.          –Њељ чиз намехўрам ман
Курта-курта гўшт гирифт,     Тўли фасли зимистон. 
Инро дида Суѓурљон.               Бовар накард Рўбоњак,
Дасту остин барзада,                Ба гапњои Суѓурљон.
Шавла пухт бањри мењмон.     Рўбоњак намуд гумон
Дар њафт ќабат кўрпача         Дурўѓгўй аст Суѓурљон.
Рўбоњакро ў шинонд,                Ќањраш омаду бирафт
Баъди каме ў гузошт,                Дўсташро таънакунон.
Шавларо пеши мењмон.            Аз ин кори Рўбоњак
“Ташаккур”, -гуфт Рўбоњак,     Зор-зор гирист Суѓурљон.

Ба худ омаду ў  гуфт:
  -Људо шудан бењтар аст.

 Аз ин тоифа дўстон.
Пас аз шиносонидани хонандагон бо матни мазкур наза-

рашон ба хондану маънидод кардани мазмуни он таѓйир ёфт. 
Њатто, баъзе хонандагоне, ки матнњоро бо душворї азхуд ме-
карданд, ба шакли назмии афсона бо шавќу њавас менигари-
станд. 

 Ќобили ќайд аст, ки ба туфайли татбиќи лоињаи  “Њамроњ 
бихонем” дар мактабњо имрўзњо китобњои шавќовару ранго-
ранги бачагона дастраси доираи васеи хонандагон гардида-
аст. Ин барои боз њам  самаранок гардидани кори омўзгорон 
мусоидат менамояд ва њавасу завќи хонандагонро барои му-
толиаи китобњои бадеї бештар мегардонад.

Набуват НАЗИРОВА,
омўзгори синфњои ибтидоии

мактаби №36-и шањри Исфара

Рисолати як рисола

  РОБИТАИ МАКТАБ ВА ХОНАНДА

 АЙНИШИНОСЇ  ТАБИАТШИНОСЇ

Мутаассифона, бархе аз 
занону мардоне, ки асо-

си оилаанду Худованд ба онњо 
фарзандони дўстрўро лоиќ до-
нистааст, бо сабаби надонистани 
роњњои дурусти таълиму тарбия 
фарзандони худро нодуруст тар-
бия додаву ба камол мерасонанд. 
Бештари ин гуна волидон ба 
мактаб алоќаи зич надоранд. Ин 
аст, ки ба фарзандони хеш на-
зорати ќатъї намебаранд. Агар 
ба сарварони ин гуна оилањо 
танбалї, камбудї, бадахлоќї ва 
бесаводии фарзандашонро ёдо-
вар шавед, мегўянд: «Худам њам 
дар ваќташ сустхон будам, аз 
куљо донам, ки тарбияаш чист? 

Сониян, таълим ва тарбия вази-
фаи мактабу маориф, муаллимон 
аст». 

Ќисми дигари волидон гўё 
аз он бехабаранд, ки њељ гоњ  
таълимгоње мењру муњаббати 
волидайнро иваз карда наме-
тавонад. Аз бисту чор соати 
шабонарўзї 6 ё 7 соати хонанда 
дар ихтиёри омўзгор аст. Вале 
охир, 18 соати дигар дар итоати 
волидон аст – ку? Ку инсофу адо-
лат? Бар замми ин, иддае аз пада-
ру модарон њайрон мешаванд, ки 
чаро фарзандашон гапнодаро, 
коргурез ва бадмаст (майхора) 
шудаанд. Онњо аксаран дар ин 
бобат аз мактабу кинофилмњо, 
аз таъсири кўча домангир ме-
шаванд. Бояд гуфт, ки бачаго-
ну наврасонро  одамон, чизњо, 
њодисањо тарбия менамоянд. Аз 
байни онњо дар љойи аввал па-
дару модарон меистанд, ки бо 
ахлоќ ва симои маънавии худ ба 
бачагон ва наврасон таъсир ме-
расонанд. Албатта, бачагон ба 
ахлоќи ин гуна падару модарон 
таќлид менамоянд, ки хуб аст. 
Онњо, пеш аз њама,  ба волидон, 
бародарон ва хоњарони калонсо-
лашон пайравї менамоянд. 

Асосњои хислату характер дар 
оила ташаккул ёфта, дастурњои 

нахустини њаётро бача дар оила 
мегирад. Ваќте оила мегўем, 
аввалтар аз њама тифлони маъ-
сум пеши назарамон меоянд. 
Барои он, ки бо таваллуди онњо 
мафњуми оила пайдо мегардад. 
Бо пайдо шудани онњо унво-

ни ифтихории падар ва модар 
насиби шахсони издивољёфта 
мешавад. Ин масъулият на 
танњо назди оилаи хеш, балки 
њукумату давлат ва љамъият низ 
хеле муњим мебошад. Биноан, 
месазад, ки бањри бунёд намуда-
ни оила зањмати зиёд кашид, то 
дар нимароњ лолу њайрон, зору 
њаќиру парешон намонем. Ал-

батта, дар оиладорї њуќуќњои 
падару модар баробар буда, њар 
кадом масъулияти хешро до-
рад. Оила моро як навъ њушдор 
медињад, ки дар пойдору бобаќо 
мондани он ба сањлангорї роњ 
надињем. Оила ташкилоти хур-

дакаки узви љомеаи башарист. 
Ин њам мисли давлат њама гуна 
ќонунњои худро дорост. Бояд, ки 
њама узви оила мавќеи хешро дар 
он муайян карда бошанд, дар 
афзудани буљаи он сањми бори-
зе гузошта тавонанд. Њамин ки 
њамдигарфањмиву мусолиња бай-
ни калонсолони оила ба вуќўъ 
пайваст, муносибати волидайн 

бо мактабу маориф бењ гардид, 
фарзандон ањамияти таълим ва 
тарбияро њам аз тарафи воли-
дону њам аз љониби омўзгорон 
эњсос намуданд, он гоњ бовар 
кардан мумкин, ки љомеа мин-
баъд рушд намуда, барои њалли 
њадафњои дарпешгузошта ноил 
мегардад. 

Ба таъкиди Президенти 
мамлакат, муњтарам Эмомалї 
Рањмон, Ќонун «Дар бораи 
масъулияти падару модар дар 
таълиму тарбияи фарзанд» ба 
наслњои имрўзу ояндаи киш-
вар нигаронида шудааст. Зеро 
масъулият барои сарнавишти 
Ватан ва ояндаи миллат дар 
навбати аввал мањз ба уњдаи 
насли љавон хоњад гузашт. Ва-
зифаи муќаддаси мо ба камол 
расондани насли њаматарафаи 
солим, соњибмаълумот, бунёд-
кор, неруманд ва миллатдўсту  
мењанпараст мебошад». 

Дарвоќеъ, агар хоњем, ки 
насли љавон минбаъд аз мо до-
мангир набошад, бояд аз имрўз 
тарбияро хеле љиддї бигирем, то 
барои ба камол расидани онњо 
сањми худро гузошта тавонем.    

Њотами ЊОМИД,
«Омўзгор»

Аз ваќти ба тасвиб расидани 
Ќонуни Љумњурии Тољикистон 
«Дар бораи масъулияти падару 
модар дар таълиму тарбияи 
фарзанд» 10  сол сипарї ме-
гардад. Он 2-юми августи соли 
2011, №762 бо Ќарори Маљлиси 
намояндагони Маљлиси Олии 
Љумњурии Тољикистон ќабул 
карда шудаасту иљрои он њам 
аз тарафи падару модар ва 
њам омўзгорону шогирдони 
онњо шарт аст. 

Боиси  хурсандист, ки бо ташаббус ва 
дастгирии  Вазорати маориф ва илми 
Љумњурии Тољикистон бахшида ба 140- 
солагии Ќањрамони Тољикистон, устод 
Садриддин Айнї бо саъйю кўшиш 
ва зањмату талоши узви вобастаи АИ 
Љумњурии Тољикистон, доктори илмњои 
филологї, профессор Аламхон Кўчаров 
рисолаи илмї -  таълимии “Фаъолияти 
муњассилї ва омўзгории устод Садрид-
дин Айнї” аз тариќи нашриёти “До-
нишварон” ба  табъ расида, дастраси 
ањли  љомеа, аз љумла, омўзгорону 
толибилмон гардид.

Хусусиятњои
шифобахшии реша

Муњаќќиќи  соњибназар тавассу-
ти омўзиш ва  љустуљўи зиёди 

маъхазњои илмї- таърихї ва адабї дар во-
куниш ба  мавзўи “Фаъолияти омўзгории 
устод С.Айнї дар замони Тољикистони 
соњибистиќлол” дар остонаи љашни тил-
лоии кишвар – 30 - солагии Истиќлоли 
давлатии Љумњурии Тољикистон дар риш-
таи айнишиносї боз як сањифаи тозаеро 
ба рўйи алоќамандони каломи бадеъ, хос-
са, омўзгорону толибилмон кушод.

Воќеан, муњаќќиќ дар муќаддимаи 
рисола љињати тањќиќи ин мавзўъ овар-
да: “Оид ба фаъолияти омўзгорї ва 
муњассилии устод С.Айнї муњаќќиќону 
адибон, омўзгорони ватанию хориљї 
аз ќабили  М. Орифї, А. Ѓаниев, Р. 
Њошим, М. Мирзозода, Љ. Икромї, М. 
Ќозиљонов, А. Халилов, И. Николаев, И. 
Бечка, А.Г. Леменовский, С.Табаров, И.С 
Брагинский, М. Шукуров, А. Сайфуллоев, 
Х.Отахонова, Х. Рањимов, А. Нуров, Ж. 
Алмаев, А. Аминов, М. Саидова, Х. Асо-
зода, А. Мањмадаминов, Ќ. Рустамов, А. 
Пањлавонов ва дигарон фикру андешањои 
љолиб баён кардаанд”. 

Мутаассифона, аз нигоњи имрўз тањќиќ 
ва кўшишњои дар ин бахш суратгирифта, 
ба ќавли  А.Кўчаров, ба њадафи асосии 
мавзўъ - фаъолияти пурсамари муњассилї, 
омўзгорї, сањмгузорї дар рушди макта-
бу мактабдорї, билохира, наќши устод 
С.Айнї дар таълиму тарбияи чандин 
насли љомеа ба матлаб љавобгў набуда, 
тадќиќоти арзишмандеро таќозо мекард.

  Аз ин лињоз, муаллиф ќисмати авва-
ли рисоларо “Нигоње ба таърихи маори-
фи тољик” унвонгузорї намуда, комёбї 
ва пешравињои соњаи мактабу маорифи 
тољикро аз ибтидои садаи 20 баррасї  кар-
да, дар  саргањи он сањми равшанфикрон: 
Абдуќодири Шакурї, Саидањмадхољаи 
Аљзї, Мирзо Абдулвоњиди Мунзим, Мир-
зо Сирољи Њаким, Ањмадхољаи Њамдї, 
Садриддини Айнї, Абдурауфи Фитрат, 
Мањмудхољаи Бењбудї ва Саидризо Али-
зодаро басо назаррас њисобидааст.

  Барњаќ, дар рушду нумўи мактабу мао-
рифи тољик дар даврони Шўравї, дар ми-
ёни зиёиён, асосгузори адабиёти Шўравии 
тољик, Ќањрамони Тољикистон, шоир, на-
висанда, олим, публитсист ва омўзгори 
асил Садриддин Сайидмуродхоља Айнї 
дар сафи пеши мардони ватандўсту мубо-
риз ќарор дошта, хизмати бедареѓ ва шо-
истаеро ба сомон расонидааст.
Рисола аз муќаддима ва нуњ фасл иборат 
мебошад.
Феълан, рисола барои шогирдони 
муассисањои тањсилоти умумї пешнињод 
гашта, муњаќќиќ дар анљоми он бо зами-
ма кардани фењристи луѓатнома   то андо-
зае ба хонанда дасти ёрї дароз кардааст.
Ногуфта  намонад, ки банда ба њайси 
омўзгори забон ва адабиёти тољик фа-
ъолият дорам.  Дар “Барномаи таъли-
мии адабиёти тољик барои синфи 11” ба 
омўзиши њаёт ва эљодиёти Садриддин 
Айнї 6 соат људо  гардида, як соати он 
ба мавзўи “Фаъолияти омўзгории устод 
Айнї”  бахшида шудааст.
Мутаассифона, дар китоби дарсї сари ин 
мавзўъ танњо ду ишорае рафта;

Аввалан, соли 1906 дар Бухоро 
Абдурањмон Саъидї ном тотор нахустин 
мактаби тоториро ташкил карда, Айнї 
дарсњои Саъдиро барои бачагони тољик 
тарљума мекард.

Баъдан, соли 1908 дар њавлии Мир-
зо Абдулвоњиди Мунзим мактаби 
нави тољикї таъсис ёфта, фаъолияти 
омўзгории Айнї васеътар гардид. (Асозо-
да Х, Кўчаров А,  Адабиёти тољик, барои 
синфи 11, Душанбе, “Маориф”, соли 2018, 

сањ.66.)
Ростї, барои хонандаи имрўзаро, ки 

бо интернет дар иртибот аст, ќаноатбахш 
намудан омўзгор ба мушкилот рў ба рў 
мегардид.

Хушбахтона, дастрасї ва мутолиаи ри-
солаи тозанашри профессор А.Кўчаров 
“Фаъолияти муњассилї ва омўзгории 
Садриддин Айнї” ба ман имконоти хубе 
фароњам овард, ки ба саволњои толибил-
мони хатмкунанда;

- Устод Айнї дар кадом мактабњо ба 
њайси омўзгор фаъолият кардаанд?

- Омўзгор С.Айнї аз кадом фанњо дарс 
мегуфтанд?

- Лањзаи баёни мавзўи навро омўзгор 
С.Айнї чї  хел таълим медоданд?

- Оё устод Айнї роњбари  синф буданд?
- Дарсњои омўзгор С.Айнї аз тарафи 

нозирон дар ягон муассиса санљида шуда-
анд ё не?

- Устод Айнї шабона њам дарс мегуф-
танд?

- С.Айнї дар муассиса ба ягон мањфил 
роњбарї мекарданд?

- Устод С.Айнї тафтишу дафтарњои 
даврии хонандагонро чї  хел мегузаро-
нид?

- Дар чорабинињои беруназсинфї устод 
С.Айнї чї хел ширкат доштанд?..

Бо овардани њуљљату далелњои дар 
рисола дарљёфта ба шогирдон посухњои 
сањењ дода, худро хушњол ва болидарўњ  
њис мекардам.

Аз он таассуф мехўрам, ки чунин ма-
води барои омўзгорон зарур  ба теъдоди 
1000 нусха дар нашриёти “Донишварон” 
рўйи  чопро дида...

Умедворем, ки мутасаддиёни Вазорати 
маориф ва илми Љумњурии Тољикистон  ба 
зањмати  муњаќќиќи сермањсул  А.Кўчаров 
бањои воќеї дода, барои дастгирии  
омўзгорони љавон теъдоди нашри рисолаи 
мазкурро зиёд мекунанд.

Пиралї ЌУРБОНОВ,
љонишини директори мактаби №40-и 

ноњияи Муъминобод, Аълочии
маориф ва илми Тољикистон

Реша растаниро бо об ва дигар 
ѓизоњои органикї таъмин 

менамояд, то ин ки дар хок наѓз 
нашъунамо ёбад. Одатан, мо дар 
хўрок ва хўришњо бехмева ё решаро 
истифода мебарем, ки онњо хосияти 
шифобахшї доранд. Аљибаш дар он 
аст, ки решањо рангашон гуногун 
мешаванд; масалан, сабзї, шалѓам 
рангашон зард, турб ранги сабз, 
шалѓамча ранги сурх, картошка 
хокистарранг, лаблабу ранги сурхи 

гулобї ва ѓайра. Њамаи ин решањои 
номбурда лаззат ва тамъи худро 
доранд. Мармиљон яке аз зироатњои 
ќадима ва сершира буда, ба оилаи 
настаранњо дохил шуда, дар лаби 
дарё, љўйбору каналњо ва ѓорњои 
куњна мерўяд. Пояаш печанда ва 
серхор буда, решааш дар зери хок 
то 20-30 см дароз мешавад. Дар 
шароити намї афзоиши реша 
хеле фаъол мебошад. Мо решаи 
мармиљонро аз зери хок кофта 
гирифта, наѓзакак шўста, бо корд 
пўсти болояшро мегирем ва дар 
даруни дег мегузорем. Аз болояш 
3 литр об рехта дар њарорати паст 
мељўшонем, то ин ки 2 литр об боќї 
монад. Оби сафеде, ки мо дар дег 
рехтем, ранги хокистариро мегирад. 
Решаро аз даруни дег мегирем. 
Мувофиќи табъ шакар омехта карда, 
сањар, нисфирўзї ва шаб як пиёла 
истифода мебарем. Ин шарбати 
тайёрро таркибаш аз элементњои 
калсий, йод ва оњан бой буда, барои 
зебо ва мустањкам кардани пўст ёрї 
мерасонад. Ќувватнокї ва масунияти 
организмро баланд бардошта, 
пигменти пўстро зиёд мекунад. 

Заррина ЌУРБОНОВА,
омўзгори гимназияи

ба номи Балъамии 
шањри Вањдат

Дар ноњияи Рашт конфронси љумњуриявии илмї-адабї тањти унвони «Мирзо Турсунзода — мунодии сулњу дўстї» баргузор гардид.

 ТАЊЌИЌ

 СЕМИНАР

Дар оѓози солњои 60-уми садаи ХХ, баъд аз рўйи кор омадани 
«Очеркњо оид ба грамматикаи забони тољикї» тањќиќу омўзиши 
љиддии вежагињои нањвии забони тољикї аз вазифањои муњимми 
муњаќќиќони забоншинос  гардид. Ин аст, ки солњои 60-уму 70-уми 
асри гузашта паси њам осори илмии марбут ба нањв рўйи кор мео-
янд. Дар ин роњ пажўњишгарони чирадаст, чун профессор Д.Тољиев, 
Х.Њусейнов, М.Ќосимова, Ш.Рустамов, С.Атобуллоев, Ф.Зикриёев ва 
дигарон зањмати бештар кашидаанд.

Пажўњише мондагор доир ба нањв

Суњбат дар  масъалаи муњим

Бо њидояту маслињати шо-
дравон Д.Тољиев дар 

тањќиќи љумлаи мураккаби то-
беъ бо пайрави муайянкунанда 
ќурраи фол ба номи муњаќќиќи 
љавон, вале њушманд Давлатбек 
Хољаев меафтад. Баъди љустуљў 
ва ковишњои чандсола мавзўи 
мазкур соли 1981 ба сифати ри-
солаи номзадї ба дифоъ мера-
сад. 

Муњаќќиќони тавонову ши-
нохта, мисли мудири кафедраи 
филологияи эронии Донишгоњи 
давлатии Боку, профессор 
А.Шафої, нањвшиноси номї 
А.Мирзоев ва дигарон ба рисолаи 
Д.Хољаев бањои баланд медињанд. 

Хушбахтона, соли љорї 
ба ифтихори 30-солагии 
Истиќлолияти давлатии 
љумњурї тањќиќи мазкур бо 
номи «Љумлаи мураккаби тобеъ 
бо пайрави муайянкунанда дар 
забони адабии њозираи тољик» 
бо ду забон (тољикї ва русї) 
манзури ањли илм гардид. 

Рисолаи мавриди таќриз аз 
муќаддима, се боб бо фарогирии 
чанд фасл, хулоса ва фењрасти 
адабиёт иборат аст.

Дар муќаддима муњаќќиќ аз 
дараљаи омўзиши мавзўъ ва за-
рурати тањќиќи он бањс ба миён 
оварда, таъкид бар ин нукта ме-
намояд, ки «дар синтаксиси за-
бони адабии њозираи тољик хели 
љумлањои пайраве … дида меша-
ванд, ки ё тамоман омўхта на-
шудаанд ва ё оид ба онњо ѓайр аз 
маълумоти мухтасари китобњои 
дарсї ва маќолаю ќайдњои 
људогона тањќиќи махсуси илмї 
ба табъ нарасидааст» (с.10), ки 
љумлаи пайрави муайянкунанда 
(минбаъд ЉПМ – А.Њ.; М.О.) яке 
аз онњост. 

Боби якуми рисола 
«Хусусиятњои асосии сохту маъ-
нои љумлаи пайрави муайянку-
нанда» унвон гирифта, аз чањор 
фаслу панљ зерфасл иборат аст.

Дар оѓози боби мазкур  муал-
лиф аз афкори сегонаи олимони 
нањвшинос сухан ба миён овар-
да, баъди тањлили онњо мавќеи 
худро дар ин маврид чунин 
муайян менамояд: «…љумлаи 
пайрави муайянкунандаро дар 
алоќа бо сарљумлааш аз на-

зар гузаронида, њам аломату 
нишонањои шаклї ва њам љињати 
маъноии онњоро ба эътибор ги-
рифтем» (с.22).

Аз тањлилњои муњаќќиќ муай-
яну муќаррар мешавад, ки ЉПМ 
метавонад, ки бар эзоњи кали-
маи алоњида ва ё љузъе аз ибора 
омада, тамоми аъзои љумларо 
шарњу эзоњ дињад (ниг. с.31-40).

Фасли якуми боби якум «Хел 
ва хусусиятњои маъноии љумлаи 
пайрави муайянкунанда» унвон 
дошта, фарогири се зерфасл ме-
бошад. 

Дар забони тољикї ЉПМ 
аз сермањсултарин навъњои 
љумлаи мураккаби тобеъ ба шу-
мор омада, аз рўйи вазифа ва 
муносибатњои синтаксисї мух-
талифанд. Ин аст, ки Д.Хољаев 
дар боби мазкур дар заминаи 
маводи забони тољикї, ки, хуш-
бахтона, ќисме аз онњоро осо-
ри забони адабиёти классикї 
ташкил мекунанд, ЉПМ-ро 
ба се навъ људо мекунад: 1) 
ЉПМ-и људої (аслї); 2) ЉПМ-и 
монандї-ташбењї; 3) ЉПМ-и 
эзоњї-ахборї (с.41).

Зерфасли аввали фасли мав-
риди тањлил «Љумлаи пайрави 
муайянкунандаи људої (аслї)» 
унвон дошта, муњаќќиќ пай-
гирона дар заминаи маводи 
зеридаст вежагии ин навъи 
љумлањоро чунин муќаррар ме-
намояд: «ба маќсади махсус људо 
кардани шайъи эзоњшаванда 
(аъзои эзоњшавандаи таркиби 
сарљумла) калимањои њамнисбат, 
шумораи миќдории «як» ва мор-
фемаи -е дар таркиби сарљумла 
чун калимаи њамнисбат (бо 
њамон шайъ) аъзои эзоњшаванда 
дар як таркиб меоянд» (с.41-42). 

Дар зерфасли дувуми боби 
якум - «Љумлаи пайрави муай-
янкунандаи монандї-ташбењї» 
доир ба ЉПМ-е сухан меравад, 
ки «маъно ва вазифаи онњо низ 
кушодани моњияти шайъ, нишон 
додани аломату сифат ва хусуси-
яту характери шахсу шайъи зик-
ргардида ё тасаввуршавандаи 
сарљумла мебошанд» (с.47). 

Зерфасли сеюми боби мав-
риди назар - «Љумлаи пайрави 
муайянкунандаи эзоњї-ахборї» 
ба тањлили вежагињои навъи 

сеюми ЉПМ ихтисос дорад. Аз 
омўзиши фасли мазкур аён ме-
гардад, ки ин навъи љумлањои 
пайрав ба фикри гуфташуда 
ягон ахбори иловагї њамроњ на-
муда, аъзои эзоњшаванда кали-
маи њамнисбат ва морфемаи -е 
намегирад (ниг. с.51). 

Фасли дуюми боби якуми асар 
«Тафовути љумлаи пайрави му-
айянкунанда аз баъзе љумлањои 
пайрави дигар» номгузорї 
шуда, соњибрисола фарќи ЉПМ-
ро аз ду гурўњи љумлањои пай-
рав: 1) љумлаи пайрави замон 
(ниг. с. 55-58); 2) љумлаи пайрави 
миќдору андоза (ниг. с. 58-60) 
нишон медињад. 

Дар зерфасли дувуми фасли 
мазкур фарќи ЉПМ аз љумлаи 
пайрави миќдору андоза нишон 
дода шудааст…

Фасли сеюми боби якум 
«Тобишњои маънои иловагии 
љумлаи пайрави муайянкунан-
да (сермаъної)» унвон дорад. 
Муњаќќиќ дуруст таъкид мена-
мояд, ки яке аз масъалањое, ки 
дар таснифи љумлањои пайрав 
халал ворид менамояд, сермаъ-
ноии онњо ба шумор меравад. 
Тањлили маводи забони тољикї 
соњибрисоларо ба хулосае овар-
даанд, ки ЉПМ низ сермаъно 
буда, бештар аз њама тобишњои 
маъноии замон, макон, сабаб, 
маќсад, монандї, шарт, хилоф, 
натиља, тарзи амалро доро ме-
бошанд (ниг. с.61-66).

Муаллиф дар фасли чањоруми 
боби якум доир ба вежагињои 
ЉПМ-и бепайвандак бањс на-
мудааст. Собит мешавад, ки 
љумлањои мазкур аксар дар 
шарњу эзоњи хабари номї ва ё 
љузъи номии хабар истифода 
шуда, аз рўйи вазифа ва мазмун 
ба се гурўњ људо мешаванд. 

Боби дуюми китоби маври-
ди таќриз «Воситањои алоќаи 
тобеии љумлаи пайрави муай-
янкунанда» ном дорад ва до-
рои панљ фасл мебошад. Фас-
ли якум ба тањќиќи вежагињои 
грамматикии пайвандаки муш-
тараквазифаи «ки» ихтисос до-
рад. Як вежагии ЉПМ аз дигар 
навъи љумлањои пайрав дар он 
аст, ки он пайвандаки маъної 
(семантикї) надорад. Ин вазифа-
ро дар таркиби ЉПМ пайванда-
ки «ки иљро менамояд. Тањлилу 
омўзиши маводи забони тољикї 
соњибрисоларо ба хулосае овар-
даанд, ки пайвандаки ки» «аз 
њамаи хели љумлаи пайрав беш-
тар бо љумлаи пайрави муайян-
кунанда омада, дар алоќаманд 
гардидани њама хелњои ин навъи 
љумлаи пайрав воситаи асосию 
муњим ба шумор меравад» (с.70).

Дар натиљаи омўзиш таъй-
ин мегардад, ки ба вазифаи 
калимањои њамнисбат дар тарки-
би ЉПМ: 1) ишораљонишинњо; 
2) калимаи як; 3) морфемаи -е; 4) 
баъзе калимаву таркибњои дигар 
истифода мешаванд.

Фасли сеюми боби дуюм 
«Калимањои тобеъкунандаи 
љонишинї» номгузорї шуда, ба 
афкори муаллиф, «калимањои 
тобеъкунандаи љонишинї, 
њарчанд ки воситаи асосии 
алоќаи тобеи љумлаи пайрави 
муайянкунанда набошанд њам, 
дар марбуту устувор гардидани 
таркибу љузъњои љумлаи мурак-
каби тобеъ бо пайрави муайян-
кунанда, алоќаи маъноии байни 
онњо, махсусан, муайян кардани 
аъзои эзоњшавандае, ки љумлаи 
пайрав мутеи он аст, ањамияти 
калон доранд» (с.91). 

Воситаи дигари алоќаи 
сарљумла бо ЉПМ љои љумлаи 
пайрав аст, ки мавриди бањси 
фасли чањоруми боби дуюм 
-«Љойи љумлаи пайрави муай-
янкунанда» ќарор гирифтааст. 
Дар алоќаи сарљумла бо љумлаи 
пайрав љойи љумлаи пайрав низ 
муњим буда, ба таъбири про-
фессор Д.Тољиев, аз ќадимтарин 
воситањои алоќаи синтаксисї ба 
шумор меояд (ниг. с.97).

Дар натиаи тањлили маводи 
гирдоварда аз забони тољикї 
муњаќќиќ чањор ќолаби ташак-
кули ЉПМ-ро муќаррар мена-
мояд (ниг. с.99).

Фасли панљуми боби дуюм 
- «Интонатсия» дар маври-
ди наќши оњанг (интонат-
сия) дар ташаккули сарљумла 
бо ЉПМ бањс менамояд. Дар 
натиљаи тањлили маводи зиёди 
фактологї соњибрисола тасдиќ 
мекунад, ки дар ќатори дигар 
љумлањои пайрав дар созмонё-
бии ЉПМ низ наќши оњанг на-
заррас буда, «мањз ба туфайли 
интонатсия алоќаи граммати-
кию маъноии љумлаи пайраву 
сарљумла барќарор мегардад» 
(с.101). 

Боби сеюми рисолаи маври-
ди таќриз «Муродифоти љумлаи 
пайрави муайянкунанда» унвон 
дошта, фарогири панљ фасл ме-
бошад. Фасли якум «Љумлаи 
пайрави муайянкунанда – му-
родифи ибораи сифати феълї» 
номгузори шуда, муаллиф таъ-
кид менамояд, ки ибораи сифати 
феълї бо ЉПМ бештар наздику 
њаммаъност, зеро «ибораи си-
фати феълї аксар ваќт тафсил 
ёфта, ин ё он мазмуни баёнию 
тавсифиро пурратар ифода ме-
намояд» (с.105). 

ЉПМ бо ибораи сифатї низ 
муродиф мешавад, ки дар фас-
ли дувуми боби сеюм - «Љумлаи 
пайрави муайянкунанда – муро-
дифи ибораи сифатї» баррасї 
гардидааст. Ба ибораи сифатї 
танњо он ЉПМ бармегарданд, 
ки хабарашон номист (ниг. 
с.113), сониян, тамоми ЉПМ ба 
ибораи сифатї ва сифати феълї 
ва, баръакс, барнамегарданд, ки 
дар асар собит шудааст. 

Фасли сеюми боби сеюм 
«Љумлаи пайрави муайянкунан-
да – муродифи баёнияњо» унвон 
дорад. Муаллиф ба бардоште 
расонидааст, ки як навъи ЉПМ 
– эзоњї-ахборї бо баёнияњо низ 
муродиф шуда метавонад. Дар 
ин сурат пайвандаки ки ва љузъи 
феълии хабар фурўгузор гарди-
да, ќисми боќимонда аз ду тараф 
бо вергул људо карда мешавад 
(ниг. с.115-117).

Фасли чањоруми боби сеюм 
– «Љумлаи пайрави муайянку-
нанда – муродифи иборањои 
хели махсус» ва фасли панљум 
«Љумлаи пайрави муайянкунан-
да – муродифи калимањо» унвон 
дошта, аз имкониятњои фишур-
дашавии ЉПМ то ба њадди як 
калима бањс ба миён овардаанд 
(ниг. с. 117-124).

Дар ќисмати хулосаи рисола 
бардоштњои муаллиф дар панљ 
банд мушаххас натиљагирї шу-
даанд.

Монографияи мавриди 
таќриз дар заминаи мутолиа 
ва омўзиши бештар аз сад осо-
ри илмї ва тањлили фаровони 
осори бадеии забони адабии 
тољикї рўйи коѓаз омада, аз 
зањмати фаровони муаллиф да-
рак медињанд. 

Абдуљамол ЊАСАНЗОДА,
доктори илмњои филологї,

профессор, мудири кафедраи
забони тољикии ДДХ ба номи 

академик Б.Ѓафуров,
Мўсо ОЛИМЉОНОВ,

номзади илмњои филологї,
дотсенти кафедраи забони 

тољикии ДДХ ба номи 
академик Б.Ѓафуров

Бо дастгирии Вазорати маориф 
ва илми Љумњурии Тољикистон 

ва бо ибтикори Пажўњишгоњи рушди  
маорифи ба номи Абдурањмони Љомии 
ВМИ ЉТ дар пажўњишгоњи номбур-
да   дар мавзўи «Усулњои роњандозии 
анъанањои халќи тољик бахшида 
ба Солњои рушди дењот, сайёњї ва 
њунарњои мардумї» семинари илмиву 
амалї  барпо гардид. 

Директори пажўњишгоњ, докто-
ри илми педагогї, профессор Лутфия 

Иматова доир ба амалї намудани 
наќша – чорабинињои пажўњишгоњ дар 
робита ба  иљрои  нуктањои фармони 
Президенти Љумњурии Тољикистон 
доир ба масъалаи зикргардида изњори 
аќида кард.

Оид ба масъалаи мероси маънавии 
таърихи пурифтихори халќи тољик во-
баста ба Солњои рушди дењот, сайёњї 
ва њунарњои мардумї номзади илми 

педагогика  Изатулло Давлатшоев 
суханронї кард. Дастам Мањкамов 
– ходими пешбари илмии шуъбаи 
тањсилоти ибтидої ва миёнаи касбии 
ПРМ АТТ оид ба таърихи ташакку-
ли анъанаи некбинонаи халќи тољик 
дар камолоти касбии хонандагон 
андешаронї намуд. 

Мудири шуъбаи љомеашиносї, сиё-
сат ва стратегияи рушди маорифи ПРМ 

АТТ Назир Назиров оид ба асосњои ил-
миву педагогии омўзондани хонанда-
гон бо њунарњои мардумї сухан гуфт. 

Дар ќисмати музокироти семинар 
кормандони пажўњишгоњ - докторњои 
илми педагогї И. Каримова, Ф. Гул-
матов, Њ. Ќаюмова ва дигарон доир 
ба таври амалї омўзондани њунарњои 
мардумї дар муассисањои таълимии 
миёнаи умумї андешаронї карданд.   

Њотами  ЊОМИД, 
«Омўзгор»

Стендал

Дар Китобхонаи миллии Тољикистон дар мавзўи «Вањдат — баќои миллат аст» њамоиш доир шуд.

 БА ОЗМУНИ «УЛУЃЗОДА ВАФОДОРИ ВАТАН БУД»

 ТОЗАЊОИ НАШР

 Пайроњаи мењр

Сотим Улуѓзода – публитсист

Дар фаъолияти минбаъдаи 
Сотим Улуѓзода рўзномаи 

«Комсомоли Тољикистон», ки вай 
дар он солњои 1930-1932 њамчун 
котиби масъул фаъолият ме-
кард, наќши асосї бозидааст. Аз  
ёддоштњои ин нависандаи маъруф 
бармеояд, ки ў замони дар вази-
фаи котиби масъули рўзномаи 
«Комсомоли Тољикистон» буда-
наш шабу рўз зањмат мекаши-
дааст. Натиљаи њамин зањматњо 
буд, ки Сотим Улуѓзода аллакай 
солњои 30-юм чун тарљумону дра-
матурги нозукбин, публитсисти 
хушзавќ, мунаќќид ва адабиёт-
шиноси варзида маълуму маъруф 
гардид. Дар сањифањои рўзномаю 
маљаллањои илмиву адабї бо 
маќолањои танќидї баромад ме-
кард.

Фаъолияти публитсистии Со-
тим Улуѓзода њанўз њангоми 
тањсилаш дар Дорулмуаллимини 
тољикии шањри Тошканд шурўъ 
мешавад. Вай њамон солњо бо 
матбуоти навташкили «Овози 
тољик», “Рањбари дониш”, «Ком-
сомоли Тољикистон», маљаллаи 
«Барои адабиёти сотсиалистї» 
њамкории пурмањсул намуда, ха-
бару маќолањо чоп мекунад. Ав-
валин маќолаи ў дар рўзномаи 
“Овози тољик” бо номи «Ањволи 
дорулмуаллимини Тошканд» 
(Овози тољик. – 1926. – 25 июн) 
чоп шудааст. Њамкории Улуѓзода 
бо рўшанфикрону адибони пу-
блитсисти он замон, аз ќабили 
Садриддин Айнї ва кормандо-
ни рўзномаи “Овози тољик” то-
рафт ќавитар мегардад. Њангоми 
чопи маќолаи зикршуда Сотим 
Улуѓзода њамагї 16 сол дошт. На-
виштани чунин мавод дар ин син-
ну сол аз њар эљодкор мањорати 
баланди касбї ва таљрибаи кофї 
талаб менамуд. 

Нависанда дар маќолааш 
майлу завќи талабагонро ба 
омўзишу азбар кардани илму до-
ниш ва кўшишу ѓайрати онњоро 
дар љодаи эљод тасвир менамояд, 
кўшишу ѓайрат ва майлу раѓбати 
шогирдонро барои саводнок шу-
дан ва њамчунин, шароити тањсил 
дар дорулмуаллиминро хеле  
љолиб ба ќалам додааст.

Яке аз мушкилињои асосии за-
мони пас аз инќилоб сатњи пасти 
саводнокї миёни мардум ва на-
будани мактабњо барои тањсили 

хонандагон ба шумор мерафт. 
Сотим Улуѓзода њангоми ин-
шои мавод бештар ин љињати 
масъалањоро ба риштаи тањќиќ 
кашидааст.

Дар «Хабарњои дорулмуалли-
мини Тошканд” (Овози тољик. 
– 1927. – 27 январ) њаракати 
љавононро барои аз бар карда-
ни илму дониш ва рў овардан ба 
матбуоти даврї хеле хуб тасвир 
намудааст. 

Бояд гуфт, ки Сотим Улуѓзода 
дар давоми соли 1926 дар 
рўзномаи “Овози тољик” доир 
ба вазъи таълиму тадриси дорул-
фунуни шањри Тошканд хабару 
маќолањои зиёд ба табъ расони-
дааст. Дар маќолањои “Моро њам 
бояд огоњ намоянд” (Овози тољик. 
– 1926. – 28 май), «Харитаи деворї 
чї шуд» (Овози тољик. – 1926. – 5 
июн), “Дастовези мо ба анљумани 
дувуми мухбирон” (Овози тољик. 
– 1930. – 20 январ), «Бањра наме-
баранд» (Овози тољик. – 1926. – 20 
ноябр) чї гуна ба озодї расидани 
мардуми тољикро таъкид намуда,  
љавононро барои њисса гузоштан 
ба баландбардории мафкураи 
мардум даъват намудааст. 

Вай бештар њодисањои замо-
ни пеш аз инќилоб ва ба озодї 
расидани халќро тасвир намуда, 
оид ба сањми коргарони рус ба-
рои  ба озодї расидани як ќатор 
халќу миллатњои Осиёи Миёна 
ибрози андеша кардааст. Муал-
лиф дар маќола зикр менамояд: 
“Агарчанде ки миллатњои дигар 
ба зудї истиќлолият барои ху-
дашон гирифтанд, аммо аз ин 
лаззати озодї миллати тољик 
ќадре мањрум монд, зеро баъд 
аз сарнагун кардани њукумати 
подшоњї дар чанд љойи Осиёи 
Миёна гурўњи босмачиён пайдо 
шуда, хусусан дар Тољикистон, 
ин ѓоратгарї хеле тараќќї кард” 
(Овози тољик. – 1926. – 28 май).

Сотим Улуѓзода наќши мат-
буотро дар огоњї ва ба роњи ду-
руст њидоят намудани мардуми 
зањматкаш муњим медонад. Озо-
дии матбуот барои њар миллат 
зарур аст. Муаллиф дар охир 
зикр менамояд: “Њоло мо, та-
лабагон ва коргаронро лозим 
аст, ки дар бораи пеш бурдани 
матбуоти аќибмондаамон сайъ 
намуда, дар бораи зиёд карда-
ни адади он кўшиш намоем ва 

сањифањои рўзномаамонро бо 
ахбороти фирќаї, нављавонон, 
љуфтгарон, занону духтарон ва 
аз фаъолиятњои онњо пур на-
муда, байни оммаи коргарону 
дењќонон матбуотро пањн на-
моем. Камбудињои онњоро дар 
рўзномањои худамон нишон 
дода, ба гўши њукуматамон барои 
чора дидан бишнавонем” (Овози 
тољик. – 1926. – 28 май).

Тасвири љасуронаи масъалањо 

барои Сотим Улуѓзода ба-
рин љавони нављў аз он гувоњї 
медињад, ки ў дорои малакаи ба-
ланди нигорандагї будааст ва та-
вонистааст наќши матбуоти он за-
монро дар њаёти мардуми тољик, 
бахусус занону духтарон, аз 
нигоњи як љавони худогоњу маъ-
рифатпарвар муњим арзёбї кунад.

Сотим Улуѓзода дар рўзномаи 
“Овози тољик” 5 сол фаъолият 
карда, бештар ба масъалањои 
илму маориф ва иљтимої ањамият 
додааст. 

Бояд гуфт, ки тарзи нигориши 
Сотим Улуѓзода аз дигар адибо-
ни замонаш ба куллї фарќ ме-
кард. Ў дар њар навиштааш вазъи 
зиндагии мардумро бо тамоми 
пањлуњояш моњирона ба ќалам 
додааст.

Навиштањои Сотим Улуѓзода 
дар рўзномањои “Комсомоли 
Тољикистон ” (њоло “Љавонони 
Тољикистон”), “Тољикистони 
сурх” (њоло “Љумњурият”) 
ва маљаллаи “Барои адабиё-
ти сотсиалистї” (њоло ”Садои 
Шарќ”) низ проблемањои њамон 
замонро аз пањлуњои гуногун ба 
риштаи тањлил гирифтаанд.

 Пањлуи дигари фаъолияти Со-
тим Улуѓзода он аст, ки вай њанўз 
аз солњои 30-юм ба тањќиќи осори 
намояндагони шинохтаи адаби-
ёти сењазорсолаи тољик таваљљуњ 
зоњир намуда, дар ин росто низ 
хидмати бедареѓ кардааст. Ў чун 
узви вобастаи Академияи илмњои 
Љумњурии Тољикистон (1951) 
асару маќолањои зиёд таълиф 
намуда, дар инкишофи адабиёт-
шиносии тољик сањми муносиб 
гузоштааст. Як ќатор маќолањои 

олим, аз љумла “Лоњутии мо” 
(1933) “Анљумани якуми нави-
сандагони шўроии Тољикистон” 
(1934), “Садриддин Айнї” (1935), 
“Дар бораи шоирони Помир” 
(1935), “Барои асарњои сањнавии 
олисифат” (1947), “Дар бори баъ-
зе масъалањои танќиди адабї ва 
адабиётшиносї дар республика” 
(1954) ба адабиётшиносї ва наќди 
адабии давраи нав бахшида шуда-
анд. Њамчунин, Сотим Улуѓзода 

оид ба рўзгор ва эљодиёти 
Абўабдуллоњи Рудакї, Даќиќї, 
Њаким Фирдавсї, Абўалї ибни 
Сино, Носири Хусрав, Ањмади 
Дониш асару маќолањои пурќимат 
таълиф намудааст. Рисолањои 
“Ањмади Дониш” (1946) ва “Пири 
њакимони Машриќзамин” (1980) 
дорои ќимати баланди илмї ме-
бошанд. 

Сотим Улуѓзода њамчун иш-
тирокчии Љанги Бузурги Ватанї 
ба мавзўи љанг таваљуњ наму-
да, маќолањои «Рўзи ѓалаба», 
«Њамдиёрони ман» ва ѓайраро 
навиштааст, ки аз фидокорињои 
халќи Шўравї дар он солњои 
мудњиш ва корнамоињои фар-
зандони барўманди халќи тољик 
– Исмоил Њамзаалиев, Эргаш 
Рўзиев, Тешабой Одилов њикоят 
кардаанд. 

Очеркњои њуљљатии «Атака», 
«Семён ва Самад», «Снайпер 
Низомов», «Вай шањри Ленинро 
муњофизат мекунад»-и нависанда-
ро мањсули сафарњои ў ба корзо-
ристон метавон њисобид. 

«Дар оташ» калонтарин аса-
ри Сотим Улугзода дар давраи 
Љанги Бузурги Ватанї мебошад. 
Ѓайр аз ин, нависанда дар ин 
солњо бисёр очерк ва маќолањо 
навиштааст, ки дар вараќањои 
љангї ва рўзномањои фронтї, ки 
дар тањияи онњо худи адиб ишти-
рок менамуд, ба забони тољикї ва 
ўзбекї чоп шудаанд. 

Наќши рўзномаи фронтии 
«Њаќиќати аскарони Сурх» (масъ-
улони он С. Улуѓзода, Ф. Ниёзї 
ва С. Ѓаффоров...) дар бобати дар 
рўњи садоќатмандї ва ватандўстї 
тарбия намудани аскарони тољик 

шоёни тањсин буд. Мањз тарѓибу 
ташвиќи ватандўстонаи рўзномаи 
мазкур буд, ки як зумра фарзандо-
ни бонангу номуси тољик, ба мо-
нанди Домулло Азизов, Саидќул 
Турдиев, Њайдар Ќосимов, 
Ўрунбек Ёќубов, Сафар Амир-
шоев, Фатњулло Ахмедов, Њодї 
Кенљаев, Исмоил Њамзаалиев, 
Исмат Шарифов, Тўйчї Эрйиги-
тов  ва дигарон барои мардонагї 
бо унвони Ќањрамони Иттифоќи 
Советї сарфароз гардидаанд.

Мунаќќид Масъуд Мул-
лољонов дар маќолааш «Нави-
сандае, ки дўсташ медорам» дар 
бораи фаъолияти эљодии Сотим 
Улуѓзода дар давраи љанг су-
хан ронда, аз љумла навиштааст: 
«… Сотим Улуѓзода дар очерку 
њикояњои давраи љангии худ «Вай 
шањри Ленинро мудофиа меку-
над» дар бораи ќањрамонони Ле-
нинград – Тешабой Одилов, «Ис-
моил Њамзаалиев» «Њамшањрии 
мо Эргаш Рўзиев», «Бачамард» ва 
бисёр дигарњо, ки дар рўзномањои 
фронтї ва вараќањои љангии 
алоњида чоп шуда..., бо тира-
жи садњо њазор нусха дар байни 
љанговарони советї пањн кар-
да мешаванд,  њаќиќати љанг ва 
ќањрамонии фарзандони тољикро 
дар фронтњо басо равшану амиќ 
тасвир кардааст»...

Аксар маќолањои Сотим 
Улуѓзода, ки дар матбуоти даврї 
ва њам алоњида чоп шудаанд, дар 
худогоњиву худшиносии тољикон 
сањми бузург гузоштаанд. Вай 
бо ќалами бурро ва сењрноки худ 
дар таърихи фарњанги мо њамчун 
рўзноманигор, публитсист ва ади-
би шўълавар шинохта шудааст. 
Аз ин нигоњ, публитсистикаи Со-
тим Улуѓзода дар матбуоти тољик 
маќоми арзанда дошта, дар тарби-
яи ќаламкашони оянда њамчун аз 
аввалин мактаби рўзноманигорї 
хидмати арзанда кардааст. 

Публитсистикаи Сотим 
Улуѓзодаро бе сафарнома та-
саввур кардан мумкин нест. 
Сафарномањои «Саёњати Бухоро 
бо њамроњии С. Айнї», “Шонздањ 
рўз дар Афѓонистон”, “Рањовард 
аз Покистон” хеле дилчаспу хо-
тирмон буда, муаллиф бо таъли-
фи онњо дар инкишофи жанри 
сафарнома дар матбуоти тољик 
сањми босазо гузоштааст. 

Њамин тариќ, аз назари иљмолї 
ба публитсистикаи нависандаи за-
бардасти тољик, устоди чирадаст 
Сотим Улуѓзода рўшан мегардад, 
ки ин гуна асарњои  ў  дар ислоњ 
ва мазаммати камбудињои љомеа 
дар солњои аввали Њокимияти 
Шўравї, тарбияи њисси 
ватанхоњиву ватаншиносии насли 
наврас хидмати бузург кардаанд 
ва њоло низ арзишу ањамияти ху-
дро аз даст надодаанд.

Нуриддин БОЗОРЗОДА,
устоди ДМТ

Сотим Улуѓзода соли 1930 ба пойтахти Тољикистон – шањри Ста-
линобод омада, дар идораи рўзномањои “Комсомоли Тољикистон” 
(њоло “Љавонони Тољикистон”) ва «Тољикистони Сурх» (ба вази-
фаи котиби масъул), маљаллаи «Барои адабиёти сотсиалистї (њоло 
«Садои Шарќ», љонишини муњаррири масъул) фаъолият карда-
аст. Солњои 1934-1937 иљрои  вазифаи котиби масъули раёсати 
Иттифоќи нависандагони Тољикистонро бар уњда дошт. Соли 1941 
баробари оѓоз гардидани Љанги Бузурги Ватанї Сотим Улуѓзода 
ба сафи Ќуввањои Мусаллањ љалб мешавад ва то соли 1944 дар 
рўзномае, ки ба фронти ѓарбї тааллуќ дошт, хизмат мекунад. 

Омўзгори  шинохтаи љумњурї Барно 
Ашўрова    панљоњ  соли  умри 

пурбаракати  хешро  дар соњаи маорифи 
Тољикистон сипарї намудааст. Мавсуф 
хатмкардаи факултаи филологияи УДТ 
ба номи В. И. Ленин (њоло ДМТ)  буда, 
пас аз хатми он дар як ќатор муассисањои 
таълимии миёнаи умумии шањру навоњии 
љумњуриамон ифои вазифа кардааст. 
Таљриба ва дониши мукаммали ин 
омўзгори хушсалиќа имкон додааст, 
ки минбаъд дар ВМИ ЉТ,  шуъбаи 

маорифи ноњияи Сино, Донишкадаи 
такмили ихтисоси омўзгорони пойтахт, 
ДЉТИБКСМ-и љумњурї, Хадамоти 
давлатии назорат дар соњаи маорифи 
назди Вазорати маориф, ДДЗТ ба номи С. 
Улуѓзода фаъолияташро бомуваффаќият 
идома дињад.

Китоби  «Бубин, тафовути рањ аз 
куљост то ба куљо» аз њаёту фаъолияти 

педагогї ва рўзгори  
босаодати  ин омўзгори 
варзида  њикоят мекунад. 
Китоб аз ду ќисм иборат 
буда, дебоча, таманниёт 
ва муаррифии муаллимаро 
дар бар гирифта, дар ќисми 
дуюм оид ба хизматњои 
омўзгори пажўњишгар наќл 

карда, намунањо аз чакидањои 
илмиву бадеии ўро низ дар бар 
гирифтаанд.

Омўзгор Б. Ашўрова барои 
хизматњои шоистааш бо нишони 
«Аълочии маорифи Тољикистон»  
ва як ќатор ифтихорномаву 
сипоснома ва медалњои љашнии 
соњавї мушарраф гардидааст. 

Њотами  ЊОМИД, 
«Омўзгор»

Дар шањри Хуљанд ба ифтихори 80-умин солгарди Шоири халќии Тољикистон Лоиќ Шералї китоби нав тањти унвони «Дар суњбати Лоиќ» интишор ёфт.

 РОБИТАИ АДАБЇ ШАРАФМАНДОН

 ЗАЊМАТЌАРИН 

ЭЉОД

Адабиёти рус аз давраи пай-
доиш то замони рушд ва 

шукуфої дар пайравии адабиёти 
мардумони Ѓарб, алалхусус, ада-
биёти Юнон арзи њастї намуда-
аст ва барљастатарин чењрањои он 
асарњои мондагори худро дар за-
минаи омўзиши асарњои адибони 
Ѓарб эљод намудаанд. Ба њам пай-
вастани тамаддунњо ва омўзиши 
амиќи адабиёти классикии форсу 
тољик дар Русия аслан дар ибти-
дои ќарни бистум сурат мегирад, 
ки ин давраи адабиёти рус бо номи 
«асри нуќрагин» («серебряный век») 
шуњрат ёфтааст ва эљодиёти як зум-
ра адибони барљаста, мисли Есенин, 
Блок, Ахматова, Гумилёв, Набоков 
ва чанде дигарон бо он алоќаманд 
аст. Њамин љо зикр намудан бамав-
рид аст, ки аз рўйи аќидаи ада-
биётшиносон, агар давраи ада-
биёти руси ќадим тўли 7 ќарнро 
(аз асри XI то асри XVII) дар бар 
гирад, «асри нуќрагин»-и ин ада-
биёт њамагї 29 сол (аз соли 1892 
то соли 1921) идома ёфтааст.

 Моњи майи соли 1906 дар шањри 
Петербург њамоиши аввалини 
«Мањфили њофиздўстон»(«Кружок 
гофизистов») баргузор мешавад, 
ки поягузорони фаъоли он адибо-
ни љавон В.Иванов ва Н.С.Гумилёв 
њисобида мешуданд. Дар ин зами-
на, завќи Н.С.Гумилёв ба омўзиши 
асарњои шоирони исломии Шарќ, 
махсусан, Њофиз, Хайём, Носири 
Хисрав, Румї, Саної, Аттор ва чан-
де дигарон зиёд мешавад. Ин љо 
зикр кардан бамаврид аст, ки мањз 
пас аз ташкил шудани «Мањфили 
њофизшиносон» дар таърихи адабиё-
ти рус равияи нав бо номи «Акмеизм» 
(аз калимаи юнонї – ќулла, шукуфої, 
максимум) пайдо мешавад.

«Дарвеши сархуш» (Пьяный 
дервиш») ибораи шоири шањир ва 
барљастаи оѓози ќарни бистуми 
адабиёти рус Николай Степанович 
Гумилёв мебошад, ки тањти њамин 
унвон ў шеъри алоњидае низ эљод на-
мудааст. Ин шеър саросар ба мавзўи 
фалсафаи њаёт аз нигоњи аќидањои 
исломї бахшида шуда, дар њар як 
мисраи он наќшњои бадеии хоси 
адабиёти форс, мисли булбул (со-
ловей), соќї (виночерпий), кўйи ха-
робот (трущоба), май (вино), рўйи 
дўст (лик друга) ва ѓайра ба чашм 
вомехўрад. Ёдовар бояд шуд, ки 
муаллиф ба шеъри мазкур аввалан 
«Илњом аз форсї» («Подража-
ние персидскому») унвон додаст. 
Њамчунин, дар ин шеър нуќтаи на-
зари ирфонии муаллиф, ки натиљаи 
шиносоии ў бо аќидањои исломї 
аст, аз љумла, боварї ба њаёти пас 
аз марг (…кричит из ямы череп) 
ва мунозира бо рафтагон (..иду я 
по могилам) баръало намудор аст. 
Чунин образњо дар шеър аќидањои 
фалсафии шоирони форсу тољикро 
ба хотир меоранд. Аслан вожаи 
«дарвеш» форсї – тољикї буда, 
маънояш марди сўфии нодорам 
(дар баъзе мавридњо ба маънои 
«ошиќ» њам меояд) аст ва Гумилёв 
ин вожаро њамчун муродифи ка-
лимаи русии «монах» (суфї) исти-
фода намудааст. Муаллиф вожаи 
«дўст» (друг) -ро ишора ба Офа-
ридгор ва ибораи «рўйи дўст (лик 
друга) – ро ишора ба ќувваи бузур-
ги илоњї намуда, дар њар як банди 
шеър онњоро батакрор истифода 
мебарад, ки ин усул низ хоси назми 
форсї тољикї мебошад:

 …Вот иду я по могилам, где
лежат мои друзья,

 О любви спросить у мёртвых
неужели мне нельзя?

 И кричит из ямы череп тайну гроба 
своего:

 Мир лишь луч от лика друга, всё 
иное тень его…

 Бояд гуфт, ки шеъри дар боло 
зикршуда дар эљодиёти Н.С.Гумилёв 
ягона нест ва ин шоир ашъори 
ирфонї ва сўфиёнаи худро дар сил-
силаи шеърњои «Персия» («Форс») 
љой додааст. Зиёда аз ин, номбур-
да асари сањнавии калонњаљме низ 
бо номи «Фарзанди аллоњ» («Дитя 
аллаха») эљод намудааст, ки дар 
он сањнањои ба аќидањои исломї 
алоќаманд ва љолиб хеле зиёд 
аст. Сањнаи мунозираи Њофиз бо 
мурѓони чаман, вохўрии ў бо њазрати 
Хизр ва мурољиати Њофиз ба Хизр 
аз зумраи сањнањое мебошанд, ки ба 
адабиёти асримиёнагии форсу тољик 

робитаи зич доранд. Ќайд кардан 
бамаврид аст, ки образи Хизр аз 
«Ќуръон»-и карим набошад њам, 
дар наќлу ривоятњои исломї њамчун 
наќши хоља, роњгузар, саёњатчии 
хайрхоњ, њомии боѓњои сабз ва 
чашмањои соф, мўнис ва такягоњи 
мардумони бечора ва оворагард 
тез-тез вомехўрад. Њамчунин, дар 
сањифахои асари Н.С. Гумилёв во-
жаю иборањое ба чашм мерасанд, 
ки аз мењри беандозаи муаллиф нис-
бат ба сарзамини форсњову тољикон 
гувоњї медињанд. Масалан, шањри 
Самарќандро њамчун пойтахти дав-
лати Темуриён дар асри XIV, ки дар 
чорроњаи «Роњи бузурги абрешим» 
чойгир буда, Њиндустону Чин, 
Баѓдоду Ќоњира ва Димишќу Нишо-
пурро бо њам мепайваст, муаллиф бо 
иборањои «Оинаи дањр» («Зеркало 
мира»), «Дурдонаи шарќ» («Жем-
чужина востока»), «Боѓи љонбахш» 
(«Сад души»), «Самарќанди 
олиљаноб» («Великолепный Самар-
канд») ба забон меорад.

Шарќшиноси барљастаи 
рус Е.Э.Бертельс дар китоби 
«Истилоњоти назми сўфиёни форс» 
(«О поэтической терминологии пер-
сидских суфиев»), ки соли 1926 дар 
шањри Ленинград ба нашр мерасад, 
асарњои дар боло зикршудаи Н.С. 
Гумилёвро чун самараи мутолиаи 
чандсолаи ў аз асарњои барљастаи 
исломии адабиёти тољику форс, 
мисли асари Аттор «Мантиќ-ут-
тай» («Язык птиц» ё «Беседа птиц»), 
шеърњои Носири Хусрав, ѓазалиёти 
Њофиз, «Маснавии маънавї» («По-
эма о скрытом смысле»)-и Румї, 
«Њадиќат-ул-њаќиќат» («Окружён-
ный стеной сад истины»)-и Саної ва 
чанд асари дигари адабиёти тасав-
вуф хисобидааст. Ин љо ќайд кардан 
бамаврид аст, ки асари зикршудаи 
Саноиро дар таърихи адабиёти фор-
су тољик њамчун «Ќуръони форсї» 
ба забон меоранд.

 Мутаассифона, њаёти Гумилёв 
фољиавї ба поён расидааст. Моњи 
августи соли 1921 бо сабаби маъ-
луми таъќиботи сиёсї бо њукми суд 
парронида мешавад. Санаи вафо-
таш мушаххас нест.

Абдуљаббор ХАЛИЛОВ,
устоди калони кафедраи 

забонњои коллељи омўзгории  
шањри Панљакент

«Дарвеши сархуш» ё 
асрори нињони як шеър

Кўлбори пурбори муаллим

Њумоюношён

Орзуњои айёми кўдакиям амалї шуданд

Муаллими хирад-
манду асил Шарифбек 
Абдурањмоновро аз ово-
ни кўдакї мешиносам ва 
ин шиносоиву дўстии мо 
њангоми мактабхонї низ да-
вом ёфт ва мустањкамтар 
гардид. Ў яке аз омўзгорони 
собиќадори  мактаби дења 
аст. Аз ман якчанд синф 
поён мехонд, вале новобаста 
ба синну сол њарду дўстони 
љонї будем, чунки ному на-
саби ќариб якхела камина 
Абдурањимов Шарифљон ва ў 
Абдурањмонов Шарифбек до-
штем. Ин дўстиву бародарии 
мо њангоми дар мактаби олї 
тањсил кардан низ давом кард 
ва  боз мустањкамтар гардид. 
Ў дар факултаи физикаю ма-
тематика мехонд, камина дар 
риштаи таъриху филология. 
Ин солњои 60-уми  асри гу-
зашта буд. Аз њамон солњои 
донишљўї бо матбуоти даврї 
сару кор доштам ва барои 
маводи навиштаам гоњ-гоњ 
њаќќи ќалам њам мегирифтам.

Дар институт он солњо 
њаќќи ќалам, мактуб ва дигар 
њуљљатњоро танњо бо нишон 
додани њуљљати донишљўї ме-
доданд ва Абдурањмонов беш-
тар њаќќи ќаламу њуљљатњои 
дигари ба номи банда ома-
даро бемайлон аз почтаи до-
нишкада гирифта меовард, 
чунки ному насабамон ќариб 
якхела буданд ва кормандони 

почта  ба ин он ќадар эътибор 
намедоданд ё сарфањм наме-
рафтанд.

Њамин тавр, баъдњо 
дўстиву бародарии мо 
њангоми дар мактаби дења 
кор кардан низ давом ёфта, 
мустањкамтар шуд.

Солњои 70-уми асри гу-
зашта банда сарварии  мак-
таби дењаро ба уњда доштам 
ва муаллим Абдурањмонов 
яке аз муаллимони љавону 
ояндадори мактаб буд. Он 
солњо азбаски дар мактабњо 
омўзгорони маълумотдор 
намерасиданд, ѓайр аз сар-
бории таълимї боз соатњои 
холимондаро ба омўзгорон 
месупориданд. Муаллим 
Ш.Абдурањмонов низ аз ин 
истисно набуд ва дар ду баст 
пурра дарс мегуфт ва мао-
шаш њам аз дигар омўзгорон 
баландтар буд.

Боре вазири маориф, шо-
дравон Рауф Додобоев бо 
гурўњи калони нозирон ва 
дигар кормандони вазорат 
барои санљидани мактаб 
меоянд. Њангоми тафтиши 
дафтарњои синф чашми ва-
зир ба ному насаби муаллими 
љавон Ш. Абдурањмонов ме-
афтад ва мебинад, ки ў нисбат 
ба дигар омўзгорони мактаб 
њам соати бисёр дораду њам 
маоши баланд мегирад. Ва-
зир, ки хислати «тез дарги-
ранда» дошт, ба чашмонаш 

бовар накарда, дарњол супо-
риш медињад, ки муаллими 
љавони «ќањрамон»-ро ба 
наздаш њозир кунанд. Вазир 
лањзае нобоварона ба муал-
лим нигариста, аз њар тараф 
ба ў саволу љавоб мекунад. 
Ваќте ки љавобњои пурра 
ва ќаноатбахш мегирад, аз 
хурсандї ба китфи муаллим 
тап-тап зада, «писарам, бояд 
омўзгори муваффаќ шавї» 
мегўяд.

Њамин тавр, муаллими 
љавон бо гузашти солњо яке 
аз омўзгорони муваффаќ 
ва таљрибадори мактаб ва 
ноњия гардид. Њоло аз нисф 
зиёди омўзгорони мактаб 
худро шогирди муаллим 
Абдурањмонов мешуморанд 
ва ба ў эњтиром доранд. Ва ў 
низ ёрии хешро аз онњо дареѓ 
намедорад.

Шарифбек Абдурањмонов 
бо нишони «Аълочии ма-
ориф ва илми Љумњурии 
Тољикистон» сарфароз гарди-
дааст. Шогирдони муаллим 
пайваста дар озмунњои фаннї 
иштирок намуда, љойњои иф-
тихориро соњиб мегарданд. 
Мо, њамкасбону дўстон ва 
шогирдони муаллим, ба ў 
умри пурбаракату саломатии 
бардавом орзу менамоем.

Шарифљон РАЊИМЗОДА, 
омўзгор аз ноњияи 

Абдурањмони Љомї 

Бозор Намозов пири барнодил ва 
мењрубонест, ки 49 соли њаёташро ба 

таълиму тарбияи насли наврас бахшидааст. 
Омўзгори собиќадор айёми кўдакї одате 
дошт, ки ба њисобу китоби даромади волидон 
кор мегирифт. 

-Њар ваќте ки падарам маошашро 
мегирифт, барои санљиш ба ман медод, то 
њисобаш кунам, - мегўяд Бозор Намозов. 
- Яъне, аз шашсолагиям маошу даромади 
падарамро медонистам. 

Номбурда зодаи шањри Кўлоби бостонї 
буда, дар мактаби №3-и шањр тањсили илм 
кардааст.  

-Мактаб адабгоњ, даргоњи дониш ва илму 
маърифат ба њисоб меравад, аз ин рў, мо 
-  наврасони он замон бо шавќи беандоза аз 
дарсњои устодон илму савод меомўхтем. Аз 
фанњои физика, забони русї, адабиёт, таърих, 
химия ва хусусан, математика фањмиши хуб 
доштам. Бинобар ин, маро њамсабаќонам 
њамеша “Њисобдони синф” ном мебурданд. 
Чунки дар њалли масъалањои физикї ва 
математикї бо устоди дарсдињандаам 
ќувваозмої мекардам, - идома медињад 
њамсуњбати мо. 

Устодон ба Бозор маслињат медоданд, 
ки баъди хатми мактаб ба донишгоњ дохил 
гардида, илмњои риёзиро аз худ намояд ва 
дар рушди илми математика сањми хешро 

гузорад. Онњо умед доштанд, ки шогирдашон 
омўзгори математика мешавад. Мањз бо 
роњнамоию машваратњои устодон соли 1962 
Бозори ташнаи илм ба факултаи физика–
математикаи Донишгоњи давлатии Кўлоб ба 
номи Абўабдуллоњи Рўдакї дохил шуд. 

Соли 1966 пас аз хатми донишгоњ дар 
мактаби №35–и ноњияи Регар (њозира шањри 
Турсунзода) ба њайси омўзгори математика 
ба фаъолияти педагогии хеш њусни оѓоз 
бахшид ва ногуфта намонад, ки ин пешаи 
масъулиятнок барои устод Бозор љањони 
маънавии наверо падид овард. Аммо кор 
дар як ноњияи дур ва људої аз волидон 
ба Бозори љавон мушкил буд. Аз њамин 
сабаб, соли 1969 дар мактаби №1-и шањри 
Кўлоб фаъолияти худро њамчун муаллими 
математика идома дод. Дар ин даргоњ 
солњои тўлонї ба таълиму тарбияи насли 
наврас машѓул гардида, масъулиятшиносиро 
њељ гоњ фаромўш намекард... Номбурда соли 
2004 ба мактаби №50 ба њайси омўзгори 
математика ба кор даъват шуд. Пас аз солњои 
зиёди фаъолият соли 2015 бо сабаби беморї 
ба нафаќа баромад. 

Дар тўли ним асри омўзгорияш Бозор 
Намозов шогирдони зиёдеро тарбия 
намудааст, ки алњол онњо дар соњањои 
гуногун кор мекунанд. 

Акмал ЌУРБОН 

Дењи ман дар соњили Оби Мазор – 
Пораи марзи барўманди диёр.
Дењи ман дар домани кўњи азим -
Пуршукўњу хушнамою њуснбор.

Дар канори дењаи худ растаам,
Бар њама хору хасаш дилбастаам.

Бар азизону накукорони дењ
Бо тамоми њастиам пайвастаам.

 Босахомарзу њумоюношён,
Бошадо пеши назар чун бўстон.
Марњабо, бар ин замини сабзгун,
Дењи ман бо љон пазирад дўстон.

Салим РАЊИМ,
омўзгор, ноњияи Ховалинг

Парњез ва истироњат аз бењтарин доруњоянд.
Бенљамин Франклин

Сафобахши љањон омўзгор аст.

Барандагони љоизањои адабии
ба номи Айнї ва Турсунзода

Ањли ќалами њафтаномаи “Омўзгор”, 
маљаллањои “Маърифати омўзгор” ва “Маори-
фи Тољикистон” аз даргузашти Сафаралї АБ-
ДУЛЛОЕВ, собиќ мутахассиси пешбари Аген-
тии давлатии назорат дар соњаи маориф ва илми  
Љумњурии Тољикистон,  андуњгин буда, ба ањли  
оила ва хешону пайвандони марњум њамдардї  
баён мекунанд.

Роњбарият, њайати иттифоќи каса-
ба ва омўзгорону кормандони Донишкадаи 
љумњуриявии такмили ихтисос ва бозомўзии кор-
мандони соњаи маориф ба мудири шуъбаи раво-
бити байналмилалї, татбиќи лоиња ва грантњои 

донишкадаи мазкур Собирахон Њабибова бино-
бар даргузашти ПАДАРАШ изњори њамдардї 
менамоянд.

Кормандони Маркази миллии тестии назди 
Президенти Љумњурии Тољикистон аз даргузаш-
ти њамкори худ, сармутахассиси фанни химия 
Солењ РАСУЛОВ  андуњгин буда, ба пайвандону  
наздикони марњум њамдардї баён мекунанд.

Кормандони Маркази миллии тестии назди 
Президенти Љумњурии Тољикистон ба  њамкори 
худ, сардори бахши банаќшагирї, мониторинг 
ва муносибатњои байналмилалї Парвина Шаро-

пова бинобар даргузашти МОДАРАШ  изњори 
њамдардї менамоянд.

Аз даргузашти љонгудози собиќадори ма-
ориф ва иттифоќи касабаи шањри Душанбе, 
зани хирадманду бомаърифат ва рањнамою 
маслињатгари љавонон Бону УСМОНОВА 
сахт андуњгинем ва ба ањли оилаву пайвандони 
марњум изњори њамдардию таслият мекунем.

Н.Ниёзмамадова,
М.Нуриддинова,

Б.Ашўрова,
М.Атаева

Хафтаномаи «Омўзгор» бо 
њадафи такмили тарбияи 

ватандўстї, ифтихори миллї ва 
хештаншиносии насли наврас дар 
мавзўи «Њомии Ватан будан ша-
раф аст» барои бењтарин маќолаву 
гузоришњо озмун эълон менамояд. 
Нигоштањо ба озмун бояд ба ум-
датарин масоили ватанпарварию 
ватандорї бахшида шуда бошанд, 
андешаву мулоњизоти љолибро дар 
бар бигиранд ва барои ба њимояи 
ватан, хизмат дар сафи Ќуввањои 
Мусаллањ омода намудани љавонон 
наќши шоиста бигузоранд.

Озмун аз рўзи эълон шуданаш 
то аввали моњи феврали соли 2022 
идома меёбад ва дар арафаи Рўзи 
Артиши миллии Тољикистон 
љамъбаст мегардад.

Ѓолибони озмун соњиби  
мукофотњои махсус ва Ифтихор-
номаи Вазорати маориф ва илми 
Љумњурии  Тољикистон мегарданд.

Таъкид:
Њаљми  маќолањо набояд аз 

3-4 сањифаи чопи компютерї 
(њарфи Times New Roman Tj, 
14-2 интервалї) зиёд бошанд, 
дар акси њол ба озмун роњ 
намеёбанд.

(Аввалаш дар сањ.15)

Ман зиндаам ба хотири дурии дурињо

Диќќат: озмун!

Дидори мубораки ту наврўзи дилам

Барои устод Њабибуллоњ Тоа-
тов донишмандони варзида, ки 

солњои зиёде  дар Донишгоњи давлатии 
Хуљанд ба номи академик  Бобољон 
Ѓафуров фаъолият намудаанд ва соли 
гузашта ба синни мубораки 70 расида 
буданд, ин бањор шодиву нишот на-
овард. Љойгузини ў, љигарбанди ў, Фир-
давси гул барини ў дар 43 - солагї дунёи 
фониро падруд гуфт. 

Дар бањор аз фоќа ранги заъфарон
бошад маро,

Перањан бар дўш аз барги хазон
бошад маро.

Фирдавс Тоатов мисли падар 
омўзгор буд, таърихи мењанро шогир-
дон меомўзонид ва ба ќавле, гузаштаро 
бо имрўз мепайваст.  Омўзгори  Дониш-
кадаи тиљорати Тољикистон дар шањри 
Хуљанд буд. Чанде ќабл рисолаи ном-
задияшро низ бомуваффаќият дифоъ 
кард, номзади илми таърих шуд. Ва дар 

ситоиши падари мењрубон мењрномае 
иншо намуд, китоби аввалин ва ...охи-
рин.

Имрўзиёну ояндагон  он мењрномаро 
борњо хоњанд хонд,  давомдињандаи 
кори падарро тањсин хоњанд гуфт, вале  
ў...

Бирафту ѓаму ранљаш эдар бимонд,
Дилу дидаи ман бар хун барнишонд,   
- мегўянд пайвандонаш аз забони 

шоир. 
Шоњномасарои бузург- Фирдавсии 

покнажодро низ дар ин синну сол фар-
зандаш вафот карда, ки гўяд:

Зи бадњо ту будї маро дастгир,
Чаро роњ љустї зи њамроњи пир?
Магар њамрањони љавон ёфтї,
Ки аз пеши ман тез биштофтї?
Фирдавс Тоатови азиз низ “тез биш-

тофт” сўйи љовидон, ба дурии дурињо...
Дар ѓами ў манзили мо шуд хароб аз 

сели ашк,
Хонаи моро њубоби рўйи дарё карду 

рафт.
Фарзандонаш давомдињандаи кори 

ў хоњанд буд. Манижааш донишљў аст, 
писаронаш - Манучењру Хусрав  дар 
мактаб хубу аъло мехонанд. Шогир-
дони донишкада низ кори ўро давом 
хоњанд дод. Ва барои додари бињиштї:

Њамехоњам зи довари Кирдгор,
Зи рўзидењи пок Парвардгор,
Ки яксар бубахшад гуноњи туро,
Дурахшон кунад тирагоњи туро.

Рањмонбердї ИМОМБЕРДИЕВ, 
мушовири шуъбаи маорифи

шањри Панљакент    

Муњаббати модаронаи муалли-
маи кафедраи бањисобгирии 

муњосибии тањлил ва аудити факултаи 
иќтисодии Донишгоњи давлатии Хуљанд 
ба номи академик Бобољон Ѓафуровро мо 
- донишљўёни кафедра њамеша ва дар њама 
њолат эњсос мекунем. Бисёр инсони до-
нишманд ва тозакоранд.  То ба њол аз наз-
ди эшон ягон донишљў ноумед набарома-
дааст. Агар рафту њангоми машѓулиятњо 
ба мушкилие дучор гаштем, њатман назда-
шон меравем, маслињат мепурсему машва-
рат мегирем. Дилором Абдуллозода бисёр 

инсони рањмдиланд ва маро њамеша бо 
суханњои нек ва самимї рўњбаланд меку-
нанд, то ман дар байни шарикдарсонам аз 
маъюб будани хеш дилшикаста нашавам. 
Худоро шукр, ки мењру эњтироми устодам 
ба камина зиёд аст ва ман кўшиш меку-
нам, ки ба он муњаббат, садоќат ва бова-
рияшон сазовор бошам. 

Ман бештар ба адабиёт ва фарњанг 
майлу раѓбат доштаму дорам. Эљод меку-
нам ва чанд дафтари шеърам низ рўйи чо-
про дидааст. Мањз ташвиќи муаллима буд, 
ки дили маро ба дунёи муњосибот гарм 

кардаву шамъи ин пеша-муњосибиро дар 
дилам фурўзон намудааст. Ќайд кардан 
бамаврид аст, ки Дилором Абдуллозода 
яке аз аввалин хонандагони китобњои ман 
- “Шабењи Шарќ” ва “Саодат аз иродат” 
мебошад. Барои иродат ва эњтироми хос 
ин каломи мавзунро барои инсони шариф 
ва модари маънавиям эњдо менамоям:  

Дидори мубораки ту наврўзи дилам,
Њарфи ту чароѓи нурафрўзи дилам.
Дар шањр ба љои модари дењотим,
Малима, туї њамеша дилсўзи дилам.

Дилшодзода Файзуллои СУЛАЙМОН,  
донишљўи ДДХ ба номи академик 

Бобољон Ѓафуров 

На в и с а н д а г о н 
Ќодири Рустам ва 

Абдуѓаффори Абдуљаббор, 
адабиётшинос Муртазо 
Зайниддинзода, шоирон 
Абдуљаббори Суруш, Хайран-
деш (Хайриддин Ќурбонов) 
ва Толиби Луќмон, мунаќќид 
Муњриддин Сабурї баран-
дагони љоизањои адабии 
Иттифоќи нависандагони 
Тољикистон ба номи Садрид-
дин Айнї  ва Мирзо Турсун-
зода дар соли 2020 гардиданд. 
Дар ин бора њафтаномаи 
«Тољикистон» бо истинод 
ба   Иттифоќи нависандагони 
Тољикистон хабар  додааст.

Гуфта мешавад, ки нави-
санда Ќодири Рустам барои 

тарљумаи романи “Бозгашт ба 
Панљрўд”-и нависандаи рус 
Андрей Волос, Абдуѓаффори 
Абдуљаббор барои тарљумаи 

романи “Сад соли танњої”-и 
Габриэл Гарсиа Маркес, Мур-

тазо Зайниддинзода барои 
силсилаи маќолањояш доир 
ба адабиёти муосир барандаи 
Љоизаи адабии ба номи Са-

дриддин Айнї гардидаанд.
Шоир Хайрандеш ба-

рои девони ѓазалиёти 
“Њамешабањор”, Абдуљаббори 
Суруш ва Толиби Луќмон 
барои силсилаи ашъор ва 
мунаќќид Муњриддин Сабурї 
барои силсилаи маќолоташ 
доир ба наќди шеъри муосир 
сазовори Љоизаи адабии ба 
номи Мирзо Турсунзода шу-
данд.

 Соли равон ба ин ду љоизаи 
Иттифоќи нависандагон но-
сирон Давлатшоњи Тоњирї 
ва Сипењр Абўабдуллоњи 
Њасанзод низ пешбарї шуда 
буданд, ки ноком гардиданд.

Мавриди ёдоварист, ки ин 
ду љоизаи адабї соли 1989 таъ-
сис ёфта, дар ду сол як мароти-
ба ба адибон дода мешавад.

Эътибор надорад
Шањодатномаи гумшудаи АБ №100043 

дар бораи хатми синфи 9, ки онро соли 
2002 муассисаи тањсилоти миёнаи умумии 
№75-и ноњияи Фирдавсии шањри Душанбе 
ба Давлятов Сирожиддин Рањимович 
додааст, эътибор надорад.

Шањодатномаи гумшудаи А №140669 
дар бораи хатми синфи 9, ки онро соли 
1992 муассисаи тањсилоти миёнаи умумии 
№53-и ноњияи  Исмоили Сомонии шањри 
Душанбе ба Ибодов Сирољ Шамсиевич 
додааст, эътибор надорад.

Шањодатномаи гумшудаи Т-ШТА 
№0154125 дар бораи хатми синфи 9, ки 
онро соли 2006 муассисаи тањсилоти 
миёнаи умумии №75-и ноњияи  Фирдавсии 
шањри Душанбе ба Джабарова Муњаббат 
Баротовна додааст, эътибор надорад.

Шањодатномаи гумшудаи БП №911788, 
ки онро соли 1982 муассисаи тањсилоти 
миёнаи умумии №10-и ноњияи Шањринав 
ба Гулов Юсуф Кавракович додааст, 
эътибор надорад. 

Шањодатномаи гумшудаи  Т-АТУ 
0352398, ки  онро соли 2017  муассисаи 
тањсилоти миёнаи умумии №26-и ноњияи  
Мастчоњ  ба Азимзода Фирдавси Сиддиќ 
додааст, эътибор надорад. 

Шањодатномаи гумшудаи  Т-АТУ 
0196256, ки  онро соли 2015  муассисаи 
тањсилоти миёнаи умумии №8-и шањри 
Бохтар  ба Алимов  Юсуфљон Зарифович 
додааст,  эътибор надорад. 


